
Монгол Улсын Их Хурлын 2022 оны хаврын ээлжит чуулганы
Хууль зүйн байнгын хорооны 06 дугаар сарын 30-ны өдөр
/Пүрэв гараг/-ийн хуралдааны товч тэмдэглэл
 
            Хууль зүйн байнгын хорооны дарга С.Бямбацогт ирц, хэлэлцэх асуудлын дарааллыг танилцуулж, хуралдааныг даргалав.
 

Хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 18 цаг 14 минутад Төрийн ордны “Жанжин Д.Сүхбаатар” танхимд эхлэв. 

Томилолттой: Н.Учрал, Д.Цогтбаатар;

Чөлөөтэй: Б.Дэлгэрсайхан, Х.Нямбаатар, Ш.Раднаасэд, Б.Энх-Амгалан;

Тасалсан: Н.Алтанхуяг, Ц.Мөнхцэцэг, Ц.Сандаг-Очир. 

Нэг.Согтууруулах ундааны эргэлтэд хяналт тавих, архидан согтуурахтай тэмцэх тухай хууль /Шинэчилсэн найруулга/-ийн төсөл болон хамт өргөн мэдүүлсэн хуулийн төслүүд /Засгийн газар 2021.03.19-ний өдөр өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Монгол Улсын Ерөнхийлөгчийн Хууль зүйн бодлогын зөвлөх А.Бямбажаргал, Эдийн засгийн бодлогын зөвлөх Б.Даваадалай, Хууль зүй, дотоод хэргийн яамны Төрийн нарийн бичгийн дарга П.Сайнзориг, мөн яамны Хууль зүйн бодлогын газрын ахлах шинжээч Н.Жамъянхүү, Сангийн яамны Татварын бодлогын газрын дарга Б.Тэлмүүн, Монгол Улсад гэмт хэргээс урьдчилан сэргийлэх ажлыг зохицуулах зөвлөлийн ахлах мэргэжилтэн Б.Одмандах, “Монголын хүнсчдийн холбоо”-ны удирдах зөвлөлийн гишүүн Г.Энхбилэг нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ч.Батбямба, мөн газрын Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, референт Л.Мөнхчимэг нар байлцав.

Хуулийн төслийг анхны хэлэлцүүлэгт бэлтгэсэн талаар ажлын хэсгийн санал, дүгнэлтийг ажлын хэсгийн ахлагч, Улсын Их Хурлын гишүүн Ц.Мөнх-Оргил танилцуулав.
Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу Согтууруулах ундааны эргэлтэд хяналт тавих, архидан согтуурахтай тэмцэх тухай хууль /Шинэчилсэн найруулга/-ийн төслийг зүйл бүрээр хэлэлцэв. 
Төслийн 3, 4, 6-29, 31-37, 40-44, 46 дугаар зүйлүүдтэй холбогдуулан Улсын Их Хурлын гишүүдээс асуулт, санал гараагүй болно. 

Төслийн 1 дүгээр зүйлтэй холбогдуулан Улсын Их Хурлын гишүүн Ш.Адьшаа, Ц.Сэргэлэн нарын тавьсан асуултад ажлын хэсгийн ахлагч, Улсын Их Хурлын гишүүн Ц.Мөнх-Оргил, Сангийн яамны Татварын бодлогын газрын дарга Б.Тэлмүүн нар хариулж, тайлбар хийв.

Төслийн 2 дугаар зүйлтэй холбогдуулан Улсын Их Хурлын гишүүн Ц.Сэргэлэнгийн тавьсан асуултад ажлын хэсгийн ахлагч, Улсын Их Хурлын гишүүн Ц.Мөнх-Оргил хариулж, тайлбар хийв.

 Согтууруулах ундааны эргэлтэд хяналт тавих, архидан согтуурахтай тэмцэх тухай хууль /Шинэчилсэн найруулга/-ийн төслийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав.

С.Бямбацогт: 1.Улсын Их Хурлын гишүүн Ц.Мөнх-Оргил, Д.Ганбат, Х.Ганхуяг, Ж.Сүхбаатар нарын /цаашид “Ажлын хэсэг” гэх/ гаргасан, Төслийн 2 дугаар зүйлийн 2.1 дэх хэсгийн “Аж ахуйн үйл ажиллагааны тусгай зөвшөөрлийн тухай хууль” гэснийг “Зөвшөөрлийн тухай хууль” гэж, мөн хэсгийн “болон эдгээр хуультай нийцүүлэн гаргасан бусад” гэснийг “, Гаалийн тухай хууль, энэ хууль болон эдгээр хуультай нийцүүлэн гаргасан” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

2.Төслийн 3 дугаар зүйлийн 3.1.2 дахь заалтыг доор дурдсанаар өөрчлөн найруулж, 3.1.4 дэх заалтын “хилээр” гэсний өмнөх, 3.2 дахь хэсгийн “Монгол Улсын” гэснийг “гаалийн” гэж тус тус өөрчилж, 3.1.3 дахь заалтыг, 3.2 дахь хэсгийн “, 3.1.3, 3.1.4” гэснийг тус тус хасах:
“3.1.2.зорчигчийн хувийн хэрэглээний согтууруулах ундааг гаалийн болон бусад татваргүйгээр гаалийн хилээр нэвтрүүлэх;” гэсэн саналыг дэмжье гэсэн санал хураалт явуулъя.
Зөвшөөрсөн:          5

Татгалзсан:            5

Бүгд:

        10
50.0 хувийн саналаар дэмжигдсэнгүй.

Улсын Их Хурлын гишүүн Ц.Сэргэлэнгийн “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.

С.Бямбацогт: Улсын Их Хурлын гишүүн Ц.Сэргэлэнгийн гаргасан горимын саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар горимын санал дэмжигдлээ.

С.Бямбацогт: Төслийн 3 дугаар зүйлийн 3.1.2 дахь заалтыг доор дурдсанаар өөрчлөн найруулж, 3.1.4 дэх заалтын “хилээр” гэсний өмнөх, 3.2 дахь хэсгийн “Монгол Улсын” гэснийг “гаалийн” гэж тус тус өөрчилж, 3.1.3 дахь заалтыг, 3.2 дахь хэсгийн “, 3.1.3, 3.1.4” гэснийг тус тус хасах:
“3.1.2.зорчигчийн хувийн хэрэглээний согтууруулах ундааг гаалийн болон бусад татваргүйгээр гаалийн хилээр нэвтрүүлэх;” гэсэн саналыг дэмжье гэсэн санал хураалтыг дахин явуулъя.

Зөвшөөрсөн:         6

Татгалзсан:            4

Бүгд:

        10
60.0 хувийн саналаар дэмжигдлээ.

3.Төслийн 4 дүгээр зүйлийн 4.1.1, 4.1.3 дахь заалтыг доор дурдсанаар өөрчлөн найруулах:

““4.1.1.“согтууруулах ундаа” гэж хүнсний зориулалтын түүхий эдээр үйлдвэрлэсэн спирт, 2 хувиас дээш хатуулагтай нэршлээс үл хамаарсан бүх төрлийн архи, дарс, шар айраг зэргийг;”

“4.1.3.“хатуулаг” гэж согтууруулах ундаанд агуулагдах этилийн спиртийн хэмжээг эзлэхүүний хувиар илэрхийлсэн үзүүлэлтийг.”” гэсэн саналыг дэмжье гэсэн санал хураалт явуулъя.

Зөвшөөрсөн:         6

Татгалзсан:            4

Бүгд:

        10
60.0 хувийн саналаар дэмжигдлээ.

4.Төслийн 5 дугаар зүйлийн 5.1-5.9 дэх хэсгийг доор дурдсанаар өөрчлөн найруулах:

“5.1.Согтууруулах ундаа үйлдвэрлэх тусгай зөвшөөрлийн тоог хүн амын нягтрал, байршил, үйлдвэрийн хүчин чадлыг харгалзан Засгийн газар тогтооно. 

5.2.Уламжлалт технологиор үйлдвэрлэснээс бусад согтууруулах ундаа үйлдвэрлэх тусгай зөвшөөрлийг дуудлага худалдаагаар олгох бөгөөд зохион байгуулах журмыг хүнсний асуудал эрхэлсэн Засгийн газрын гишүүний саналыг үндэслэн Засгийн газар батална.

5.3.Уламжлалт технологиор үйлдвэрлэснээс бусад согтууруулах ундаа үйлдвэрлэх тусгай зөвшөөрлийг татвар, мэргэжлийн хяналтын байгууллагын санал, дүгнэлтийг үндэслэн энэ хуулийн 5.2-т заасан журмын дагуу хүнсний асуудал эрхэлсэн Засгийн газрын гишүүн олгож, сунгаж, түдгэлзүүлж, сэргээж, хүчингүй болгоно. 

5.4.Уламжлалт технологиор үйлдвэрлэх согтууруулах ундааны тусгай зөвшөөрлийг тухайн нутаг дэвсгэрийн мэргэжлийн хяналтын байгууллагын санал, дүгнэлтийг үндэслэн аймаг, нийслэлийн Засаг дарга олгож, сунгаж, түдгэлзүүлж, сэргээж, хүчингүй болгоно. 

5.5.Экспортлох зорилгоор уламжлалт технологиор үйлдвэрлэх согтууруулах ундааны тусгай зөвшөөрлийг чөлөөт бүсийн нутаг дэвсгэрт чөлөөт бүсийн захирагч олгож, сунгаж, түдгэлзүүлж, сэргээж, хүчингүй болгоно. 

5.6.Согтууруулах ундааны үйлдвэрлэлийг энэ хуульд заасан журмын дагуу олгосон тусгай зөвшөөрлийн үндсэн дээр эрхэлнэ.

5.7.Согтууруулах ундаа үйлдвэрлэх тусгай зөвшөөрлийг ашгийн төлөө хуулийн этгээдэд олгоно. 

5.8.Согтууруулах ундаа үйлдвэрлэх тусгай зөвшөөрөлд согтууруулах ундааны нэр төрөл, үйлдвэрлэх арга, ашиглах түүхий эд, үйлдвэрийн байршил, үйлдвэрлэлийн хүчин чадлын талаарх мэдээллийг тусгана.
5.9.Үйлдвэрлэх согтууруулах ундааны нэр төрөл, үйлдвэрийн байршлыг өөрчлөх, эсхүл шинэ нэр төрлийн согтууруулах ундаа үйлдвэрлэхэд энэ хуулийн 5.2, 5.4, 5.5-д заасан тусгай зөвшөөрөлд өөрчлөлт оруулна. 

5.10.Согтууруулах ундаа үйлдвэрлэх тусгай зөвшөөрөл эзэмшигч тусгай зөвшөөрлийг худалдах, бэлэглэх, барьцаалах, түрээслэх зэргээр бусдад шилжүүлэх, ашиглуулахыг хориглоно.” гэсэн саналыг дэмжье гэсэн санал хураалт явуулъя.

Зөвшөөрсөн:         6

Татгалзсан:            4

Бүгд:

        10
60.0 хувийн саналаар дэмжигдлээ.

Ажлын хэсгийн ахлагч, Улсын Их Хурлын гишүүн Ц.Мөнх-Оргил Төслийн 5 дугаар зүйлийн 5.4 дэх заалттай холбогдуулан үг хэлэв. 
5.Төслийн 6 дугаар зүйлийн 6.1 дэх хэсгийн “Аж ахуйн үйл ажиллагааны тусгай зөвшөөрлийн тухай хуулийн 11 дүгээр зүйлд зааснаас гадна” гэснийг хасаж, 6.1.9 дэх заалтын “бүтээгдэхүүний тоо хэмжээ, хатуулгийг бүртгэх,” гэснийг “бүтээгдэхүүн тус бүр дахин давтагдашгүй, цахим өгөгдөл бүхий кодтой” гэж өөрчилж, доор дурдсан агуулгатай 6.1.1, 6.1.2, 6.1.12 дахь заалт тус тус нэмэх:

“6.1.1.тусгай зөвшөөрөл хүссэн өргөдөл;
6.1.2.улсын тэмдэгтийн хураамж төлсөн баримт;

6.1.12.үйл ажиллагаа явуулах барилга байгууламжийн гаднах орчны аюулгүй байдлыг хангах зорилгоор дүрс бичлэгийн техник, хэрэгсэл суурилуулж, энэ талаар цагдаагийн байгууллагын саналыг авсан байх.” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

6.Төслийн 7 дугаар зүйлийн 7.1 дэх хэсгийн “бөгөөд” гэснийг “нийтлэг шаардлагаас гадна” гэж, 7.1.6 дахь заалтын “5.3-т заасны дагуу баталсан шаардлага хангасан” гэснийг “5.1.5-д заасан” гэж тус тус өөрчилж, 7.1.8 дахь заалтыг доор дурдсанаар өөрчлөн найруулж, төсөлд доор дурдсан агуулгатай 7.2 дахь хэсэг нэмэх:

“7.1.8.худалдаа хийх тухай бүр цахим төлбөрийн баримт олгох, спирт худалдан авалт, согтууруулах ундааны борлуулалт бүрийг энэ хуулийн 43.7-д заасан журмын дагуу бүртгэх.”

“7.2.Согтууруулах ундаа үйлдвэрлэх тусгай зөвшөөрөл эзэмшигч нь согтууруулах ундааны онцгой албан татварын тэмдэгтэй сав, баглаа, боодол импортлох бол энэ хуулийн 7.1-д заасан төхөөрөмжгүй байж болно.” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

 7.Төслийн 8 дугаар зүйлийн 8.1, 8.3 дахь хэсгийг доор дурдсанаар өөрчлөн найруулж, 8.2 дахь хэсгийн “бол түүний хугацааг дуусахаас гурван сар, түүнээс багагүй хугацааны өмнө хүсэлтээ гаргах бөгөөд уг хугацааг баримтлаагүй тохиолдолд тусгай зөвшөөрлийн хугацааг сунгахгүй” гэснийг “хүсэлт гаргахдаа Зөвшөөрлийн тухай хуулийн 5.5 дугаар зүйлд заасан журмыг баримтална” гэж өөрчилж, 8.4 дэх хэсгийн “Аж ахуйн үйл ажиллагааны тусгай зөвшөөрлийн тухай хуулийн 6.4-т заасны дагуу” гэснийг, 8.5 дахь хэсгийн “Татварын байгууллагад” гэснийг тус тус хасах:
“8.1.Согтууруулах ундаа үйлдвэрлэх тусгай зөвшөөрлийг 10 жилийн хугацаагаар олгож, мөн хугацаагаар тухай бүр сунгаж болно. Тусгай зөвшөөрөл авах, сунгуулах хүсэлт, материалыг цахимаар шийдвэрлэж болно.”
“8.3.Эрх бүхий этгээд тусгай зөвшөөрлийн хугацааг сунгахдаа Зөвшөөрлийн тухай хуулийн 5.5 дугаар зүйлд заасан журмыг баримтална.” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

8.Төслийн 9 дүгээр зүйлийн 9.1 дэх хэсгийн “зөвшөөрлийг” гэсний дараа “Зөвшөөрлийн тухай хуулийн 6.1 дүгээр зүйлийн 1 дэх хэсгийн 1.1, 1.2-т зааснаас гадна” гэж, 9 дүгээр зүйлийн 9.1.3 дахь заалтын “40.1-д заасан хяналт тавих эрх бүхий байгууллагад мэдээллийг хугацаанд нь ирүүлээгүй” гэснийг “энэ хуулийн 43.1-д заасан мэдээллийг оруулаагүй бол” гэж, 9.2 дахь хэсгийн “үүднээс 3 хүртэл сар хүртэл хугацаагаар түдгэлзүүлж” гэснийг “зорилгоор гурав хүртэл сарын хугацаагаар түдгэлзүүлж, үндэслэл бүхий хүсэлт гаргасан бол гурав хүртэл сарын хугацаагаар сунгаж,” гэж өөрчилж, 9.1.5 дахь заалтыг хасаж, 9.3 дахь хэсгийг доор дурдсанаар өөрчлөн найруулж, 10 дугаар зүйлийн 10.3 дахь хэсэг болгон шилжүүлэх:
“10.3.Энэ хуулийн 10.1-д заасан тохиолдол үүссэн нь тогтоогдсон бол тусгай зөвшөөрлийг хүчингүй болгох тухай саналыг хүнсний асуудал эрхэлсэн Засгийн газрын гишүүнд хүргүүлж, шийдвэрлүүлэх хүртэлх хугацаагаар согтууруулах ундаа үйлдвэрлэх үйл ажиллагааг зогсооно.” гэсэн саналыг дэмжье гэсэн санал хураалт явуулъя.

Зөвшөөрсөн:         6

Татгалзсан:            4

Бүгд:

        10
60.0 хувийн саналаар дэмжигдлээ.

9.Төслийн 10 дугаар зүйлийн 10.1 дэх хэсгийн “зөвшөөрлийг” гэсний дараа “Зөвшөөрлийн тухай хуулийн 6.2 дугаар зүйлийн 1.2, 1.3 дахь хэсэгт зааснаас гадна” гэж, 10.1.1, 10.1.12 дахь заалтын “тусгай” гэсний өмнө “согтууруулах ундаа үйлдвэрлэх” гэж, 10.1.13 дахь заалтын “бэлэглэх,” гэсний дараа “түрээслэх,” гэж, 10.2 дахь хэсгийн “байршилд” гэсний өмнө “үйлдвэрийн барилга байгууламж болон” гэж тус тус нэмж, 10.1.14 дэх заалтыг, 10.1.8 дахь заалтын “үйл ажиллагаа нь” гэснийг, “, эсхүл” гэснийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:          5

Татгалзсан:            5

Бүгд:

        10
50.0 хувийн саналаар дэмжигдсэнгүй.

Улсын Их Хурлын гишүүн С.Бямбацогт дээрх санал хураалтыг хүчингүй болгох горимын санал гаргав.

С.Бямбацогт: Улсын Их Хурлын гишүүн С.Бямбацогтын гаргасан горимын саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар горимын санал дэмжигдлээ.

С.Бямбацогт: Төслийн 10 дугаар зүйлийн 10.1 дэх хэсгийн “зөвшөөрлийг” гэсний дараа “Зөвшөөрлийн тухай хуулийн 6.2 дугаар зүйлийн 1.2, 1.3 дахь хэсэгт зааснаас гадна” гэж, 10.1.1, 10.1.12 дахь заалтын “тусгай” гэсний өмнө “согтууруулах ундаа үйлдвэрлэх” гэж, 10.1.13 дахь заалтын “бэлэглэх,” гэсний дараа “түрээслэх,” гэж, 10.2 дахь хэсгийн “байршилд” гэсний өмнө “үйлдвэрийн барилга байгууламж болон” гэж тус тус нэмж, 10.1.14 дэх заалтыг, 10.1.8 дахь заалтын “үйл ажиллагаа нь” гэснийг, “, эсхүл” гэснийг тус тус хасах гэсэн саналыг дэмжье гэсэн санал хураалтыг дахин явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

10.Төслийн 11 дүгээр зүйлийн 11.2 дахь хэсгийн “нь Монгол Улсын стандарт, техникийн шаардлага” гэснийг “техникийн зохицуулалтад” гэж, 11.3 дахь хэсгийг доор дурдсанаар өөрчлөн найруулж, 11.4 дэх хэсгийн “нэгээс дээш нэрээр үйлдвэрлэхийг хориглоно” гэснийг “зөвхөн оноосон нэг нэрээр үйлдвэрлэнэ” гэж, 11.6 дахь хэсгийн “нэгдсэн сүлжээнд” гэснийг “мэдээллийн цахим санд” гэж тус тус өөрчлөх:
“11.3.Энэ хуулийн 43.1-д заасан мэдээллийг мэдээллийн санд оруулах үүрэгтэй.” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

11.Төслийн 12 дугаар зүйлийг хасах гэсэн саналыг дэмжье гэсэн санал хураалт явуулъя.

Зөвшөөрсөн:          5

Татгалзсан:            5

Бүгд:

        10
50.0 хувийн саналаар дэмжигдсэнгүй.

Улсын Их Хурлын гишүүн Ж.Сүхбаатарын “дэмжсэн” санал техникийн саатлын улмаас “эсрэг” гарсан тул дээрх санал  хураалтыг хүчингүй болгож, мөн санал хураалтыг гар өргөж явуулах горимын санал гаргав.

С.Бямбацогт: Улсын Их Хурлын гишүүн Ж.Сүхбаатарын гаргасан санал хураалтыг гар өргөж явуулъя гэсэн горимын саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар горимын санал дэмжигдсэн тул санал хураалтыг гар өргөж явуулахаар тогтов.

С.Бямбацогт: Улсын Их Хурлын гишүүн Ж.Сүхбаатарын гаргасан санал хураалтыг хүчингүй болгох гэсэн горимын саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар горимын санал дэмжигдлээ.
С.Бямбацогт: Төслийн 12 дугаар зүйлийг хасах гэсэн саналыг дэмжье гэсэн санал хураалтыг дахин  явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.
12.Төслийн 13 дугаар зүйлийн 13.1.1-13.1.8 дахь заалтыг, 13.2 дахь хэсгийг, 13.8 дахь хэсгийг доор дурдсанаар өөрчлөн найруулж, 13.4 дэх хэсгийн “Гадаад улсад экспортлохоос бусад согтууруулах ундааны шошго нь Монгол хэлээр байх бөгөөд согтууруулах ундааг” гэснийг “Монгол Улсад үйлдвэрлэх согтууруулах ундааны шошго нь Монгол хэлээр байх бөгөөд” гэж, 13.5 дахь хэсгийн “хэмжээ болон тэдгээрийн” гэснийг “хэмжээний” гэж, 13.9 дэх хэсгийн “эргүүлэн авах” гэснийг “татан авах” гэж, 13.10 дахь хэсгийн “нэвтрүүлэхэд” гэснийг “нэвтрүүлэх бол” гэж, “бөглөөг” гэснийг “бөглөө, шошгыг” гэж тус тус өөрчилж, 13.6 дахь хэсгийг хасах:
“13.1.1.согтууруулах ундааны нэр, төрөл, цувралын дугаар;

13.1.2.согтууруулах ундаа үйлдвэрлэгчийн нэр, хаяг;

13.1.3.савлагааны хэмжээ;

13.1.4.орц бүрдүүлэгч, хүнсний нэмэлтийн дугаар, тэмдэглэгээ;

13.1.5.үйлдвэрлэсэн огноо, хадгалах нөхцөл;

13.1.6.согтууруулах ундааны хатуулаг;

13.1.7.стандарт, техникийн зохицуулалт;

13.1.8.согтууруулах ундаанаас үүдэлтэй эрүүл мэндийн хор нөлөөний 

анхааруулга.” 

“13.2.Согтууруулах ундааны шошгонд барааны тэмдэг, зохистой дадал, чанарын удирдлагын тогтолцоог нэвтрүүлсэн тухай мэдээллийг байршуулж болно.”
“13.8.Согтууруулах ундаа хүнсний зориулалтын сав, баглаа, боодол, бөглөөтэй байна.” гэсэн саналыг дэмжье гэсэн санал хураалт явуулъя.

Зөвшөөрсөн:         6

Татгалзсан:            4

Бүгд:

        10
60.0 хувийн саналаар дэмжигдлээ.

13.Төслийн 15 дугаар зүйлийн 15.2-15.9 дэх хэсгийг доор дурдсанаар өөрчлөн найруулах:
“15.2.Импортлох согтууруулах ундаа энэ хуулийн 15.1-д заасан техникийн зохицуулалтын шаардлагыг хангасан байна.

15.3.Импортлох согтууруулах ундааны загвар дээжийг гаалийн байгууллагын урьдчилан шинжилгээнд хамруулна.

15.4.Энэ хуулийн 15.3-т заасан шинжилгээний зорилгоор согтууруулах ундаанаас авах сорьц, дээж, загварын тоо хэмжээ нь Монгол Улсын стандартын шаардлага хангасан шинжилгээ, дүгнэлтэд хүрэлцэхүйц хамгийн бага хэмжээтэй байна. 

15.5.Согтууруулах ундаа импортлох тусгай зөвшөөрөл хүсэгч дараах баримт бичгийг бүрдүүлнэ:

15.5.1.тусгай зөвшөөрлийн өргөдөл;
15.5.2.улсын тэмдэгтийн хураамж төлсөн баримт;
15.5.3.урьд өмнө үйл ажиллагаа эрхэлж байсан бол аудитын байгууллагаар баталгаажуулсан сүүлийн гурван жилийн санхүүгийн тайлан;

15.5.4.импортолсон бүтээгдэхүүнээ хадгалах агуулахын талаарх мэдээлэл;

15.5.5.импортлох согтууруулах ундаа үйлдвэрлэсэн болон экспортолсон улс орны чанар, стандартын шаардлага хангаж байгааг тодорхойлсон гэрчилгээ, баримт бичиг;

15.5.6.импортлох бүтээгдэхүүн бүрд дахин давтагдашгүй, цахим өгөгдөл бүхий кодтой онцгой албан татварын тэмдэг үйлдэх, ийнхүү үйлдсэн тэмдгийн мэдээллийг цахим төлбөрийн баримтын системд холбох тоног төхөөрөмж шаардлага хангасан эсэх талаар татварын асуудал хариуцсан төрийн захиргааны байгууллагын дүгнэлт;

15.5.7.үйл ажиллагаа явуулах барилга байгууламжийн гаднах орчны аюулгүй байдлыг хангах зорилгоор дүрс бичлэгийн техник, хэрэгсэл суурилуулж, энэ талаар цагдаагийн байгууллагын саналыг авсан байх.

15.6.Согтууруулах ундаа импортлох тусгай зөвшөөрөл эзэмшигч техникийн зохицуулалт, чанар, аюулгүй байдлыг баталгаажуулсан, тохирлын гэрчилгээ авсан согтууруулах ундааг импортлон нийлүүлэх нийтлэг шаардлагаас гадна дараах шаардлагыг хангасан байна:

15.6.1.цахим төлбөрийн баримтын систем, татварын бүртгэл, мэдээллийн нэгдсэн санд холбогдсон байх;

15.6.2.онцгой албан татварын тэмдэг бүхий согтууруулах ундаа импортлох;

15.6.3.борлуулалт хийх бүрд цахим төлбөрийн баримт олгох, импорт, худалдаа бүрийг энэ хуулийн 43.7-д заасан журмын дагуу бүртгэх.

15.7.Импортлох, экспортлох согтууруулах ундааны чанар, аюулгүй байдалд хяналт тавих, импортлох тусгай зөвшөөрөл олгох, сунгах, түдгэлзүүлэх, сэргээх, хүчингүй болгох журмыг Засгийн газар батална.

15.8.Согтууруулах ундаа импортлох тусгай зөвшөөрлийг хүнсний асуудал эрхэлсэн төрийн захиргааны төв байгууллага таван жилийн хугацаагаар олгож, мөн хугацаагаар тухай бүр сунгаж болно.

15.9.Тусгай зөвшөөрөл авах, сунгуулах хүсэлт, материалыг цахимаар шийдвэрлэж болно.
15.10.Татварын өртэй тохиолдолд тусгай зөвшөөрлийн хугацааг сунгахгүй.

15.11.Үйл ажиллагаагаа хууль тогтоомжид заасан шаардлагад нийцүүлэх талаар хяналт тавих эрх бүхий байгууллагын хууль ёсны шаардлагыг тогтоосон хугацаанд биелүүлээгүй тохиолдолд согтууруулах ундаа импортлох тусгай зөвшөөрлийг зөрчлийг арилгуулах зорилгоор гурав хүртэлх сарын хугацаагаар түдгэлзүүлж, зөрчлийг арилгасан бол сэргээнэ.
15.12.Согтууруулах ундаа импортлох тусгай зөвшөөрлийг дараах тохиолдолд хүчингүй болгоно:

15.12.1.тусгай зөвшөөрөл эзэмшигч татан буугдсан; 

15.12.2.тусгай зөвшөөрөл эзэмшигч тусгай зөвшөөрлийг дуусгавар болгох тухай хүсэлт гаргасан;

15.12.3.энэ хуулийн 15.5-д заасан баримт бичгийг хуурамчаар бүрдүүлсэн, эсхүл тэдгээр нь худал мэдээлэл агуулсан болохыг эрх бүхий байгууллага тогтоосон;



15.12.4.энэ хуулийн 42.2-т заасан онцгой албан татварын тэмдэггүй согтууруулах ундаа худалдсан, эсхүл онцгой албан татварын тэмдгийг хуурамчаар үйлдсэн, хуурамч онцгой албан татварын тэмдэг ашигласан, захиалгаар хийлгэсэн, хуурамч онцгой албан татварын тэмдэгтэй согтууруулах ундаа худалдсан;



15.12.5.онцгой албан татварын тэмдгийг бусдад дамжуулсан, шилжүүлсэн;


15.12.6.энэ хуулийн 15.11-д заасан тусгай зөвшөөрлийг түдгэлзүүлэх хугацаанд зөрчлийг арилгаагүй;

15.12.7.техникийн зохицуулалтын шаардлага хангаагүй согтууруулах ундаа импортолсон;

           15.12.8.согтууруулах ундаа импортлох тусгай зөвшөөрөл олгосноос хойш хоёр жил, түүнээс дээш хугацаанд согтууруулах ундаа импортлоогүй;


15.12.9.согтууруулах ундаа импортлох тусгай зөвшөөрлийг худалдах, бэлэглэх, барьцаалах, түрээслэх зэрэг аливаа хэлбэрээр бусдад шилжүүлсэн, ашиглуулсан.
15.13.Согтууруулах ундаа импортлох, экспортлоход Засгийн газраас тогтоосон хилийн боомтоор нэвтрүүлнэ.
15.14.Согтууруулах ундааг тусгай зөвшөөрөлгүй, эсхүл бусад этгээдийн тусгай зөвшөөрөл ашиглан импортлохыг хориглоно.

15.15.Импортын согтууруулах ундаа нь чанар, аюулгүй байдлын шаардлага хангаагүй бол тухайн этгээдийн зардлаар буцаана.” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

14.Төслийн 16 дугаар зүйлийн 16.3 дахь хэсгийн “тухай бүр таван жилийн хугацаагаар” гэснийг “мөн хугацаагаар тухай бүр” гэж, 16.5 дахь хэсгийн “Аж ахуйн үйл ажиллагааны тусгай зөвшөөрлийн тухай хуулийн 6.3, 6.4-т” гэснийг “энэ хуулийн 16.2-т” гэж, 16.7 дахь хэсгийн “зөвшөөрөл, түүний төрлийн” гэснийг “зөвшөөрлийн” гэж, мөн хэсгийн “байршлыг” гэснийг “байршил, аймаг, нийслэлийн саналыг” гэж тус тус өөрчилж, 16.6 дахь хэсгийн “барьцаалах” гэсний дараа “, түрээслэх” гэж, 16.8 дахь хэсгийн “доод” гэсний өмнө “эсхүл” гэж тус тус нэмэх гэсэн саналыг дэмжье гэсэн санал хураалт явуулъя.

Зөвшөөрсөн:         6

Татгалзсан:            4

Бүгд:

        10
60.0 хувийн саналаар дэмжигдлээ.

15.Төслийн 17 дугаар зүйлийн 17.2 дахь хэсгийн “этгээдэд” гэсний өмнө “ашгийн төлөө хуулийн” гэж, мөн зүйлд доор дурдсан агуулгатай 17.3, 17.4, 17.5 дахь хэсэг тус тус нэмэх: 

“17.3.Энэ хуулийн 17.2-т заасан тусгай зөвшөөрөл бүхий этгээд нь олон нийтийг хамарсан ёслолын арга хэмжээ, урлагийн тоглолт, үзэсгэлэн худалдаа, олон улсын чанартай тэмцээн, уралдаан зохион байгуулах, түүнийг дамжуулан нэвтрүүлэх газарт 18 хүртэлх хувийн хатуулагтай этилийн спирт агуулсан согтууруулах ундаагаар үйлчилж болно.

17.4.Согтууруулах ундаа худалдах, түүгээр үйлчлэх тусгай зөвшөөрөлтэй этгээд нь энэ хуулийн 17.3-т заасан арга хэмжээ зохион байгуулагчтай гэрээ байгуулсан байна.

17.5.Энэ хуулийн 17.3-т заасан үйл ажиллагаанд согтууруулах ундаагаар үйлчлэхдээ энэ хуулийн 17.2-т заасан цагийн хязгаарт нийцсэн байна.” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

16.Төслийн 18 дугаар зүйлийн 18.1 дэх хэсгийн “Дараах тохиолдолд энэ хуулийн 40.3.2, 40.3.4-т заасан” гэснийг “Мэргэжлийн хяналт, татвар, цагдаагийн” гэж, 18.1 дэх хэсгийн “санал” гэсний өмнө “хамтарсан, эсхүл дангаар гаргасан” гэж нэмж, 18.3 дахь хэсгийн “Энэ хуулийн 18.2-т заасан согтууруулах ундаа худалдах, түүгээр үйлчлэх” гэснийг, “түдгэлзүүлсэн хугацааг сунгуулах” гэснийг тус тус хасаж, 18.1.2 дахь заалтыг доор дурдсанаар өөрчлөн найруулах: 
“18.1.2.согтууруулах ундаа худалдах, түүгээр үйлчлэх үйл ажиллагаанд тавигдах хууль тогтоомжид заасан нөхцөл, шаардлагыг хангаагүй;” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

17.Төслийн 19 дүгээр зүйлийн 19.1 дэх хэсгийн “Дараах тохиолдолд энэ хуулийн 40.3.2, 40.3.4-т заасан байгууллага, албан тушаалтны саналыг” гэснийг “Энэ хуулийн 18.1-д заасан санал, дүгнэлтийг” гэж, 19.1.9 дэх заалтын “23.1, 26.3-т” гэснийг “23.1-д” гэж, 19.1.13 дахь заалтын “хуульд заасан” гэснийг “хуулийн 30.1, 30.2-т заасан гэмт хэрэг, зөрчлөөс” гэж тус тус өөрчилж, 19.1 дэх хэсгийн “зөвшөөрлийг” гэсний дараа “дараах тохиолдолд”  гэж, 19.1.7 дахь заалтын “барьцаалах” гэсний дараа “, түрээслэх” гэж нэмж, 19.1.4 дэх заалтын “согтууруулах ундаа худалдах, түүгээр үйлчлэх” гэснийг, 19.1.10 дахь заалтыг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

18.Төслийн 20 дугаар зүйлийг хасах гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

19.Төслийн 22 дугаар зүйлийн 22.1.1 дэх заалтын “тэдгээрийн гаднах эзэмшлийн орчин” гэснийг “нийтийн эдэлбэр газарт” гэж, 22.1.2 дахь заалтын “хэрэгсэл” гэснийг “хэрэгсэлд” гэж, 22.1.5 дахь заалтын “20.1-д” гэснийг “17.3-т” гэж, мөн хэсгийн “газар, түүний ойр орчим” гэснийг “газарт” гэж, 22.1.7 дахь заалтын “анх” гэснийг “барилгын” гэж тус тус өөрчилж, 22.1.2 дахь заалтын “бусад” гэсний дараа “газарт” гэж нэмж, 22.1.3 дахь заалтыг доор дурдсанаар өөрчлөн найруулж, 22.1.8 дахь заалтын “худалдаа, үйлчилгээний газар,” гэснийг, “бусад” гэснийг тус тус хасах:

“22.1.3.шатахуун түгээх газар, шашны байгууллагын байр болон нийтийн эдэлбэр газарт байрлаж байгаа авто тээврийн хэрэгсэл дотор;” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

20.Төслийн 23 дугаар зүйлийн 23.1.1 дэх заалтын “хорин нэгэн нас” гэснийг “19 нас” гэж, 23.1.6 дахь заалтын “заасанд нийцээгүй” гэснийг “заасан шаардлагыг хангаагүй” гэж тус тус өөрчилж, 23.1.4 дэх заалтыг доор дурдсанаар өөрчлөн найруулж, 23.1.5 дахь заалтыг хасах:

“23.1.4.согтууруулах ундаа худалдах зөвшөөрөл эзэмшигчээс бусад этгээд цахим орчин, холбооны хэрэгсэл, өөртөө үйлчлэх автомат төхөөрөмж ашиглан согтууруулах ундаа худалдах, түүгээр үйлчлэх, хаягаар хүргэх;” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

21.Төслийн 24 дүгээр зүйлийн 24.1 дэх хэсэг, 24.1.1, 24.1.2, 24.1.3 дахь заалтыг тус тус хасаж, 24.1.4 дэх заалтын “өдөр” гэсний дараа “согтууруулах ундаа худалдах, түүгээр үйлчлэхийг хориглоно” гэж, доор дурдсан агуулгатай 24.2 дахь хэсэг тус тус нэмэх:

“24.2.Аймаг, нийслэлийн Засаг дарга, чөлөөт бүсийн захирагч энэ хуулийн 24.1-д зааснаас гадна гэмт хэрэг, зөрчил, гамшиг, ослын үед, эсхүл гэмт хэрэг, зөрчлөөс урьдчилан сэргийлэх зорилгоор орон нутгийн онцлогийг харгалзан согтууруулах ундаа худалдах, түүгээр үйлчлэхийг харьяа нутаг дэвсгэртээ хориглох шийдвэрийг гаргаж болно.” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

22.Төслийн 25 дугаар зүйлийн 25.1 дэх хэсгийн “тогтооно” гэснийг “энэ хуулийн 17.2-т заасан цагийн хязгаарт багтаан тогтоож болно” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

23.Төслийн 26 дугаар зүйлийн 26.3 дахь хэсгийг хасаж, 26.5 дахь хэсгийн “эрх бүхий байгууллагаар батлуулна” гэснийг “Засгийн газар батална” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

24.Төслийн 27 дугаар зүйлийн 27.2 дахь хэсгийн “согтууруулах ундааны эргэлтэд хяналт тавих, архидан согтуурахтай тэмцэх тухай” гэснийг хасаж, 27.3, 27.4 дэх хэсгийг доор дурдсанаар өөрчлөн найруулах:

“﻿27.3.Согтууруулах ундааны хариуцлагатай үйлчилгээний сургалтыг ашгийн төлөө бус хуулийн этгээд эрхлэн явуулах бөгөөд сургалтын төлбөрийн 50 хувийг энэ хуулийн 38.1-д заасан сангаас санхүүжүүлнэ.”

“27.4.Энэ хуулийн 27.3-т заасан хариуцлагатай үйлчилгээ явуулах журам, хариуцлагатай үйлчилгээний жишиг төлбөрийн хэмжээг хууль зүйн асуудал эрхэлсэн Засгийн газрын гишүүн батална.” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

25.Төслийн 28 дугаар зүйлийн 28.2 дахь хэсгийн “баримт бичгийг” гэсний дараа “биечлэн болон техник технологи ашиглан” гэж нэмж, мөн хэсгийн “хорин нэгэн нас” гэснийг “19 нас” гэж, 28.4 дэх хэсгийн “Үйлчлүүлэгчийн үйлдэлд” гэснийг “Үйлчлүүлэгч” гэж, “байдал илэрсэн” гэснийг “үйлдэл гаргасан” гэж, 28.5 дахь хэсгийн “хамаарна” гэснийг “хамаарах бөгөөд үйлчлүүлэгч цахим систем ашиглан насанд хүрсэн эсэхээ нотолж болно” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

26.Төслийн 29 дүгээр зүйлийн 29.1 дэх хэсгийн “хорин нэгэн нас” гэснийг “19 нас” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

27.Төслийн 30 дугаар зүйлийн гарчгийн “хориглох” гэснийг “шахах” гэж, 30.1 дэх хэсгийг хасаж, 30.2 дахь хэсгийг доор дурдсанаар өөрчлөн найруулах:

“30.1.Согтууруулах ундаагаар бусдыг шахахыг хориглоно. 

30.2.Бусдын шахалтаар согтууруулах ундаа хэрэглэсэн этгээд өөртөө болон гуравдагч этгээдэд гэм хор учруулсан бол хохирлыг арилгуулахаар шүүхэд гомдол гаргаж болно.” гэсэн саналыг дэмжье гэсэн санал хураалт явуулъя.

Зөвшөөрсөн:          5

Татгалзсан:            5

Бүгд:

        10
50.0 хувийн саналаар дэмжигдсэнгүй.

Ажлын хэсгийн ахлагч, Улсын Их Хурлын гишүүн Ц.Мөнх-Оргил үг хэлэв.
С.Бямбацогт: 28.Улсын Их Хурлын гишүүн С.Бямбацогт, Л.Мөнхбаатар, Ж.Сүхбаатар, Ц.Сэргэлэн, Б.Энхбаяр нарын гаргасан, Төслийн 30 дугаар зүйлийн 30.2.“Согтууруулах ундаагаар бусдыг шахахыг хориглоно.” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

29.Төслийн 31 дүгээр зүйлийг хасах гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

30.Төслийн 32 дугаар зүйлийн 32.1.2, 32.1.6, 32.1.9, 32.1.10, 32.1.11, 32.1.12 дахь заалтыг, 32.2 дахь хэсгийг тус тус хасаж, 32.1.3 дахь заалтын “согтууруулах” гэсний өмнө “38, түүнээс дээш хувийн хатуулагтай этилийн спирт агуулсан” гэж, 32.1.7 дахь заалтын “наадам” гэсний дараа “, хонжворт сугалаа” гэж, 32.3 дахь хэсгийн “хүндэтгэлийн” гэсний дараа “гадаад” гэж тус тус нэмэх гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

31.Төслийн 33 дугаар зүйлийн 33.1, 33.2 дахь хэсгийг хасах гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

32.Төслийн 34 дүгээр зүйлийг гарчиг, 34.1, 34.2, 34.3 дахь хэсгийг хасаж, 34.4 дэх дугаарыг “33.1” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

33.Төслийн 35 дугаар зүйлийг хасах гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

34.Төслийн 36 дугаар зүйлийн 36.1 дэх хэсгийн “хуулиар” гэсний өмнө “тухайлсан” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

35.Төслийн 37 дугаар зүйлийн 37.1 дэх хэсгийн “шүүхийн шийдвэрээр” гэснийг, 37.2 дахь хэсгийг тус тус хасаж, 37.1 дэх хэсгийн “Согтуурах, мансуурах донтой хүнийг захиргааны журмаар албадан эмчлэх тухай хуулиар1” гэснийг “тухайлсан хуулиар” гэж, 37.3 дахь хэсгийн “37.2-т” гэснийг “38.1-д” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

Төслийн 38 дугаар зүйлтэй холбогдуулан Улсын Их Хурлын гишүүн С.Бямбацогтын тавьсан асуултад ажлын хэсгийн ахлагч, Улсын Их Хурлын гишүүн Ц.Мөнх-Оргил хариулж, тайлбар хийв.

С.Бямбацогт: 36.Төслийн 38 дугаар зүйлийг доор дурдсанаар өөрчлөн найруулах:

“38 дугаар зүйл. Архидан согтуурахтай тэмцэх, урьдчилан сэргийлэх 

                                                    үйл ажиллагааг дэмжих сан

38.1.Архидан согтуурахтай тэмцэх, урьдчилан сэргийлэх үйл ажиллагааг дэмжих сан /цаашид “сан” гэх/-ийн хөрөнгөөр Засгийн газрын тусгай сангийн тухай хуулийн 212.1-д заасан дараах үйл ажиллагааг санхүүжүүлнэ:


38.1.1.архидан согтуурахтай тэмцэх, түүний хор уршгийг олон нийтэд таниулан сурталчлах;

﻿38.1.2.согтууруулах ундааны хариуцлагатай үйлчилгээний сургалтын төлбөрийн тухайн хувь хүнээс гарах зардлын 50 хувийг;


38.1.3.согтуурах, мансуурах дон болон дэлгэцэд донтох өвчний хор уршигтай тэмцэхэд чиглэсэн зайлшгүй шаардлагатай тусламж, үйлчилгээг хүн амд хүргэх; 


38.1.4.согтууруулах ундаа хэтрүүлэн хэрэглэсэн этгээдэд үзүүлэх тусламж, үйлчилгээний барилга байгууламж, тоног төхөөрөмж бусад тусламж, үйлчилгээний хүртээмжийг нэмэгдүүлэх;

38.1.5.архидан согтуурахтай тэмцэх, согтууруулах ундааны хор уршиг, хэрэглээний эсрэг бусад үйл ажиллагааг.

38.2.Сан нь хууль зүйн асуудал эрхэлсэн Засгийн газрын гишүүний дэргэд ажиллах бөгөөд сангийн ажлын алба хууль зүйн асуудал эрхэлсэн төрийн захиргааны төв байгууллагын дэргэд ажиллана.

 38.3.Сан нь Удирдах зөвлөлтэй байх бөгөөд Удирдах зөвлөлийн бүрэлдэхүүнд төрийн байгууллагын болон олон нийтийн төлөөллийг тэнцүү тоогоор оролцуулна.

38.4.Сангийн хөрөнгийн зарцуулалт, үйл ажиллагаанд Засгийн газрын тусгай сангийн тухай хуулийн 25.5-д заасан хяналтын хороо хяналт тавих бөгөөд уг хорооны бүрэлдэхүүнд олон нийтийн төлөөлөл нь гуравны хоёроос доошгүй байна.
38.5.Энэ хуулийн 38.4-т заасан олон нийтийн төлөөлөлд согтууруулах ундаа үйлдвэрлэх, импортлох тусгай зөвшөөрөл эзэмшигчдийг төлөөлөх ашгийн төлөө бус хуулийн этгээдийн төлөөллийг оролцуулна.

38.6.Сангийн хөрөнгийг бүрдүүлэх, зарцуулах, гүйцэтгэлийг тайлагнах, хянахтай холбогдсон харилцааг Засгийн газрын тусгай сангийн тухай хуулиар зохицуулна.” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

Төслийн 39 дүгээр зүйлтэй холбогдуулан Улсын Их Хурлын гишүүн С.Бямбацогтын тавьсан асуултад ажлын хэсгийн ахлагч, Улсын Их Хурлын гишүүн Ц.Мөнх-Оргил хариулж, тайлбар хийв.

С.Бямбацогт: 37.Төслийн 39 дүгээр зүйлийн гарчгийг “Спирт болон согтууруулах ундааны хуваарилалт,” гэснийг “Спиртийн” гэж өөрчилж, доор дурдсан агуулгатай 39.2 дахь хэсэг нэмэх:

“39.2.Жил бүр үйлдвэрлэвэл зохих спиртийн доод хэмжээг хүнсний асуудал эрхэлсэн төрийн захиргааны төв байгууллага батална.” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

38.Төслийн 40 дүгээр зүйлийн гарчгийн “импорт, экспорт, реэкспорт,” гэснийг, 40.1, 40.2, 40.4, 40.5, 40.6, 40.7 дахь хэсгийг тус тус хасаж, 40.3 дахь хэсгийг доор дурдсанаар өөрчлөн найруулах:

“40.3.Согтууруулах ундааны эргэлтэд дараах байгууллага, албан тушаалтан хууль тогтоомжоор олгосон эрх хэмжээний хүрээнд хяналт тавина:


40.3.1.хүнсний асуудал эрхэлсэн төрийн захиргааны төв байгууллага;

40.3.2.бүх шатны Засаг дарга, чөлөөт бүсийн захирагч;

40.3.3.татварын байгууллага;

40.3.4.мэргэжлийн хяналтын байгууллага;

40.3.5.гаалийн байгууллага;

40.3.6.цагдаагийн байгууллага;

40.3.7.хуулийн этгээдийн удирдлага;

40.3.8.хэрэглэгчийн эрхийг хамгаалах төрийн байгууллага;

40.3.9.хуульд заасан бусад.” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

39.Төслийн 41 дүгээр зүйлийн 41.1 дэх хэсгийн “улсын” гэснийг “гаалийн” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

40.Төслийн 43 дугаар зүйлийн 43.1-43.3 дахь хэсгийг доор дурдсанаар өөрчлөн найруулах:

“43.1.Согтууруулах ундаа үйлдвэрлэх, импортлох, худалдах болон түүгээр үйлчлэх тусгай зөвшөөрөл эзэмшигчийн бүртгэл болон холбогдох бусад мэдээллийг агуулсан мэдээллийн цахим сантай байна. 

43.2.Мэдээллийн цахим сан нь татварын бүртгэл, мэдээллийн нэгдсэн сан, гаалийн үйл ажиллагааны мэдээллийн сантай холбогдсон байна.

43.3.Монгол Улсад үйлдвэрлэсэн болон импортлосон, чөлөөт бүс, татваргүй барааны дэлгүүрт оруулсан бүх төрлийн согтууруулах ундааг үйлдвэрлэл, импорт, борлуулалтын үе шат бүрээр эцсийн хэрэглэгч хүртэл олон улсын стандартад нийцсэн дахин давтагдашгүй, цахим өгөгдөл бүхий код ашиглан цахим төлбөрийн баримт, гаалийн мэдүүлэгт үндэслэн татварын бүртгэл, мэдээллийн нэгдсэн санд  бүртгэнэ.

43.4.Энэ хуулийн 43.3-т заасан санд дараах мэдээллийг бүртгэнэ:

43.4.1.үйлдвэрлэгчийн нэр;


43.4.2.худалдсан этгээдийн нэр;


43.4.3.импортолсон тохиолдолд импортлогчийн нэр;


43.4.4.үйлдвэрлэсэн огноо;

43.4.5.үйлдвэрлэсэн тоо, хэмжээ;


43.4.6.импортолсон тохиолдолд гаалийн бүрдүүлэлт хийсэн огноо;
43.4.7.импортолсон тохиолдолд гаалийн бүрдүүлэлтэд тусгасан гаалийн үнэлгээ;


43.4.8.төлсөн онцгой албан татварын дүн;

43.4.9.худалдан борлуулсан үнийн дүн.

43.5.Энэ хуулийн 43.4-т заасан мэдээллийг согтууруулах ундаа худалдан авсан этгээд өөрийн ашигладаг цахим төлбөрийн баримтын системээр дамжуулан танилцах боломжтой байна.

43.6.Энэ хуулийн 43.1-д заасан цахим санг бүрдүүлэх, ашиглах үйл ажиллагааг хүнсний асуудал эрхэлсэн төрийн захиргааны төв байгууллага эрхэлнэ.

43.7.Энэ хуулийн 43.1-д заасан цахим санг бүрдүүлэх, ашиглах, баяжуулах журмыг хүнс, санхүү, төсвийн болон хууль зүйн асуудал эрхэлсэн Засгийн газрын гишүүн хамтран батална.” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

Төслийн 45 дугаар зүйлтэй холбогдуулан Улсын Их Хурлын гишүүн Б.Энхбаярын тавьсан асуултад Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат хариулж, тайлбар хийв.

С.Бямбацогт: 41.Төслийн 45 дугаар зүйлийн 45.3 дахь хэсгийн “хуулийн” гэсний дараа “15.5.4, 15.6.2 дахь заалт,” гэж, доор дурдсан агуулгатай 45.5, 45.8 дахь хэсэг тус тус нэмэх:

““45.5.Энэ хуулийн 22.1.7-д заасан 18, түүнээс дээш хувийн хатуулагтай этилийн спирт агуулсан согтууруулах ундаагаар үйлчлэхийг хориглох газарт үйл ажиллагаа явуулж байгаа тусгай зөвшөөрөлтэй хуулийн этгээдэд энэ заалт нь 2025 оны 01 дүгээр сарын 01-ний өдрийг хүртэлх хугацаанд хамаарахгүй.”
“45.8.Энэ хууль батлагдахаас өмнө согтууруулах ундаа үйлдвэрлэх тусгай зөвшөөрөл авсан этгээдэд энэ хуулийн 5.2, 5.3-т заасан зохицуулалт хамаарахгүй бөгөөд тусгай зөвшөөрлийг энэ хуульд заасан журмын дагуу сунгуулж болно.”” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

42.Төсөлд доор дурдсан агуулгатай 46 дугаар зүйл нэмэх: 

“46 дугаар зүйл.Хууль хүчин төгөлдөр болох

Энэ хуулийг 2023 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

Найруулгын санал:

С.Бямбацогт: 1.Төслийн 3 дугаар зүйлийн 3.1.4 дэх заалтын “танилцуулах,” гэсний дараа “эсхүл” гэж, 21 дүгээр зүйлийн 21.1 дэх хэсгийн “тухай” гэсний дараа “хууль” гэж нэмж, 6 дугаар зүйлийн 6.1.2 дахь заалтын “3” гэснийг “гурван” гэж, 9 дүгээр зүйлийн 9.2 дахь хэсгийн “тохиолдолд” гэснийг “бол” гэж, 13 дугаар зүйлийн 13.4 дэх хэсгийн “тохиолдолд” гэснийг “бол” гэж, 14 дүгээр зүйлийн 14.1.5 дахь заалтын “орон сууц” гэснийг “орон сууцны байшин” гэж, 18 дугаар зүйлийн 18.2 дахь хэсгийн “арилгах хүртэл гурван сараас илүүгүй” гэснийг “арилгуулах зорилгоор гурав хүртэл сарын” гэж, мөн хэсгийн “арилмагц” гэснийг “арилсан бол” гэж, 18.3 дахь хэсгийн “гурван сар хүртэл” гэснийг “гурав хүртэл сарын” гэж, 27 дугаар зүйлийн 27.2 дахь хэсгийн “төлөвшүүлэхэд оршино” гэснийг “төлөвшүүлэх зорилготой байна” гэж, 42 дугаар зүйлийн 42.2 дахь хэсгийн “бүсийн горимд байршуулснаас бусад Монгол Улсын нутаг дэвсгэрт үйлдвэрлэсэн болон импортолсон” гэснийг “бүсээс бусад Монгол Улсын нутаг дэвсгэрт худалдсан, бусдад үйлчлэх” гэж, 45 дугаар зүйлийн 45.1 дэх хэсгийн “13.6” гэснийг “13.1” гэж, 45.2 дахь хэсгийн “2025 оны” гэснийг “2026 оны” гэж, 45.3, 45.4 дэх хэсгийн “2021 оны” гэснийг “2023 оны” гэж, 45.6, 45.7 дахь хэсгийн “өдрийн” гэснийг “өдөр баталсан” гэж тус тус өөрчилж, 11 дүгээр зүйлийн 11.6 дахь хэсгийн “тус тус” гэснийг, 23 дугаар зүйлийн 23.1.2 дахь заалтын “13.6,” гэснийг, 28 дугаар зүйлийн 28.4 дэх хэсгийн “болон” гэснийг, 45 дугаар зүйлийн 45.2 дахь хэсгийн “13.6,” гэснийг тус тус хасах.

2.Саналын томьёоллын 12 дахь санал дэмжигдсэнтэй холбогдуулан төслийн 1 дүгээр зүйлийн 1.1 дэх хэсгийн “реэкспортлох,” гэснийг, Гуравдугаар бүлгийн “, реэкспорт” гэснийг, 15 дугаар зүйлийн гарчгийн “, реэкспортлох” гэснийг тус тус хасах.

3.Төслийн талаарх саналын томьёолол дэмжигдсэнтэй холбогдуулан төслийн бүтэц, нэр томьёо, хэл найруулга, дэс дараалал, бүлэг, зүйл, заалтын дугаар, эшлэлийг нийцүүлж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

Төслийг зүйл бүрээр хэлэлцэж дууслаа.
Согтууруулах ундааны эргэлтэд хяналт тавих, архидан согтуурахтай тэмцэх тухай хууль /Шинэчилсэн найруулга/-ийн төсөлтэй хамт өргөн мэдүүлсэн хуулийн төслүүдийн талаар ажлын хэсгийн гаргасан зарчмын зөрүүтэй саналын томьёоллоор санал хураалт явуулав.

 Нэг.Засгийн газрын тусгай сангийн тухай хуульд нэмэлт оруулах тухай хуулийн төслийн талаар ажлын хэсгийн гаргасан зарчмын зөрүүтэй саналын томьёоллоор санал хураалт явуулав.
Төслийн 1, 2 дугаар зүйлтэй холбогдуулан Улсын Их Хурлын гишүүдээс асуулт, санал гараагүй болно. 
С.Бямбацогт: 1.Төслийн 1 дүгээр зүйлийн 1 дэх заалтын “5.3.24 дэх” гэснийг “5.3.25 дахь” гэж, мөн заалтын, 212 дугаар зүйлийн гарчгийн, 212.4, 212.6 дахь хэсгийн “Архидан согтуурах болон донтох өвчний хор уршигтай тэмцэх” гэснийг “Архидан согтуурахтай тэмцэх, урьдчилан сэргийлэх үйл ажиллагааг дэмжих” гэж тус тус өөрчилж, 212.5 дахь хэсгийг хасаж, Хуулийн төслийн гарчгийн “нэмэлт” гэсний дараа “, өөрчлөлт” гэж, 212.6 дахь хэсгийн “зөвлөлийн” гэсний өмнө “Удирдах” гэж нэмж, “212.1-212.3 дахь хэсгийг доор дурдсанаар өөрчлөн найруулж, 1 дүгээр зүйлд доор дурдсан агуулгатай 25 дугаар зүйлийн 25.6 дахь хэсэг, 2 дугаар зүйл нэмэх: 
 “212.1.Архидан согтуурахтай тэмцэх, урьдчилан сэргийлэх үйл ажиллагааг дэмжих сан нь архидан согтуурахтай тэмцэх, урьдчилан сэргийлэх үйл ажиллагааг санхүүжүүлэх зориулалттай байна.

212.2.Дараах үйл ажиллагааг санхүүжүүлнэ:


212.2.1.архидан согтуурахтай тэмцэх, түүний хор уршгийг олон нийтэд таниулан сурталчлах;


212.2.2.согтууруулах ундааны хариуцлагатай үйлчилгээний сургалтын төлбөрийн 50 хувийг;


212.2.3.согтуурах, мансуурах дон болон дэлгэцэд донтох өвчний хор уршигтай тэмцэхэд чиглэсэн зайлшгүй шаардлагатай тусламж, үйлчилгээг хүн амд хүргэх; 


212.2.4.согтууруулах ундаа хэтрүүлэн хэрэглэсэн этгээдэд үзүүлэх тусламж, үйлчилгээний барилга байгууламж, тоног төхөөрөмж бусад тусламж, үйлчилгээний хүртээмжийг нэмэгдүүлэх;


212.2.5.архидан согтуурахтай тэмцэх, согтууруулах ундааны хор уршиг, хэрэглээний эсрэг бусад үйл ажиллагааг.

212.3.Онцгой албан татварын тухай хуулийн 6.11-д заасны дагуу ногдуулан хураасан татварын орлогын гүйцэтгэлээс татвар ногдсон согтууруулах ундааны литр тутам хамаарах 300 төгрөгийн орлогыг Архидан согтуурахтай тэмцэх, урьдчилан сэргийлэх үйл ажиллагааг дэмжих санд сар бүр төвлөрүүлнэ.

212.4.Энэ хуулийн 212.3-т заасны дагуу онцгой албан татварын орлогын гүйцэтгэлээс Архидан согтуурахтай тэмцэх, урьдчилан сэргийлэх үйл ажиллагааг дэмжих санд хөрөнгө төвлөрүүлэх журмыг санхүү, төсвийн болон хууль зүйн асуудал эрхэлсэн Засгийн газрын гишүүн хамтран батална.”
“1/25 дугаар зүйлийн 25.6 дахь хэсэг:

25.6.Энэ хуулийн 5.3.25-д заасан тусгай сангийн хөрөнгөөр санхүүжүүлэх төсөл, арга хэмжээний сонгон шалгаруулалтын хорооны бүрэлдэхүүнд төрийн болон хувийн хэвшлийн төлөөллийг тэнцүү тоогоор оролцуулах ба тусгай сангийн хөрөнгийн зарцуулалт, үйл ажиллагаанд хяналт тавихад олон нийтийн оролцоог хангана.” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

2.“2 дугаар зүйл.Засгийн газрын тусгай сангийн тухай хуулийн 22 дугаар зүйлийн 22.3 дахь хэсгийн “5.3.20-д” гэснийг “5.3.20, 5.3.25-д” гэж өөрчилсүгэй.” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

Төслийг зүйл бүрээр хэлэлцэж дууслаа.

 Хоёр.Улсын тэмдэгтийн хураамжийн тухай хуульд өөрчлөлт  оруулах тухай хуулийн төслийн талаар ажлын хэсгийн гаргасан зарчмын зөрүүтэй саналын томьёоллоор санал хураалт явуулав.

Төслийн 1, 2, 3 дугаар зүйлтэй холбогдуулан Улсын Их Хурлын гишүүдээс асуулт, санал гараагүй болно. 
С.Бямбацогт: Төслийн 1 дүгээр зүйлийн 35.2.1 дэх заалтын “нийслэлд 400 000-1 000 000” гэснийг  “нийслэлд 1 500 000” гэж, “суманд 240 000-600 000” гэснийг “ суманд 1 000 000” гэж, “бусад суманд 120 000-300 000” гэснийг “бусад суманд 500 000” гэж, “нийслэлд 120 000-300 000” гэснийг “нийслэлд 500 000” гэж, “суманд 80 000-200 000” гэснийг “ суманд 300 000” гэж, “бусад суманд 40 000-100 000” гэснийг “бусад суманд 200 000” гэж, 35.2.2 дахь заалтын “нийслэлд 300 000-750 000” гэснийг “нийслэлд 1 000 000” гэж, “аймгийн төвийн суманд 160 000-400 000” гэснийг “аймгийн төвийн суманд 500 000” гэж, “бусад суманд 100 000-250 000” гэснийг “бусад суманд 300 000” гэж, “нийслэлд 160 000-400 000” гэснийг “нийслэлд 500 000” гэж, “аймгийн төвийн суманд 80 000-200 000” гэснийг “аймгийн төвийн суманд 300 000” гэж, “бусад суманд 50 000-120 000” гэснийг “бусад суманд 100 000” гэж тус тус өөрчилж, 35.2.3 дахь заалтыг доор дурдсанаар өөрчлөн найруулах:

“35.2.3.14.00-04.00 цаг хүртэл согтууруулах ундаагаар үйлчлэх үйл ажиллагаа эрхлэх тусгай зөвшөөрөл олгоход тэмдэгтийн хураамжийн хэмжээг энэ хуулийн 35.2.1, 35.2.2-т заасан хэмжээнээс гурав дахин нэмэгдүүлэн тооцно.” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

Төслийг зүйл бүрээр хэлэлцэж дууслаа.

Гурав.Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд өөрчлөлт оруулах тухай хуулийн төслийг зүйл бүрээр хэлэлцэв.
Төслийн 1, 2 дугаар зүйлтэй холбогдуулан Улсын Их Хурлын гишүүдээс асуулт, санал гараагүй болно. 

Төслийг зүйл бүрээр хэлэлцэж дууслаа.

Дөрөв.Сэтгэцийн эрүүл мэндийн тухай хуульд өөрчлөлт оруулах тухай хуулийн төслийг зүйл бүрээр хэлэлцэв.

Төслийн 1, 2 дугаар зүйлтэй холбогдуулан Улсын Их Хурлын гишүүдээс асуулт, санал гараагүй болно. 

Төслийг зүйл бүрээр хэлэлцэж дууслаа.

Тав.Зөрчил шалган шийдвэрлэх тухай хуульд өөрчлөлт оруулах тухай хуулийн төслийн талаар ажлын хэсгийн гаргасан зарчмын зөрүүтэй саналын томьёоллоор санал хураалт явуулав.

Төслийн 1, 2 дугаар зүйлтэй холбогдуулан Улсын Их Хурлын гишүүдээс асуулт, санал гараагүй болно. 

С.Бямбацогт: Төслийн 1 дүгээр зүйлийн “6.5 дугаар зүйлийн 1, 4, 5, 11, 12, 13, 14, 15 дахь хэсэг” гэснийг “6.5 дугаар зүйлийн 1, 4, 5, 11, 12, 15 дахь хэсэг” гэж, мөн зүйлийн 6.5 дугаар зүйлийн 1, 2, 5, 9, 10, 11, 13, 14, 16, 17 дахь хэсэг” гэснийг “6.5 дугаар зүйлийн 1, 2, 5, 9, 10, 11, 16, 17 дахь хэсэг” гэж өөрчлөх.” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

Төслийг зүйл бүрээр хэлэлцэж дууслаа.

Зургаа.Зөрчлийн тухай хуульд өөрчлөлт оруулах тухай хуулийн төслийн талаар ажлын хэсгийн гаргасан зарчмын зөрүүтэй саналын томьёоллоор санал хураалт явуулав.

Төслийн 1, 2 дугаар зүйлтэй холбогдуулан Улсын Их Хурлын гишүүдээс асуулт, санал гараагүй болно. 

С.Бямбацогт: 1.Төсөлд доор дурдсан агуулгатай 1 дүгээр зүйл нэмэх:

“1 дүгээр зүйл.Зөрчлийн тухай хуулийн 11.24 дүгээр зүйлд доор дурдсан агуулгатай 1.7, 1.8 дахь заалт нэмсүгэй:
“1.7.согтууруулах ундаа, тамхиндаа цахим төлбөрийн баримт олгоогүй, цахим төлбөрийн баримтын системд архи, дарс, тамхины импорт, худалдан авалт, худалдааны мэдээллийг бүртгээгүй;

1.8.импортолсон согтууруулах ундаа, тамхины онцгой албан татварын тэмдэг, зураасан кодыг мэдүүлээгүй;” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

2.Төслийн 1 дүгээр зүйлийн 6.5 дугаар зүйлийн 3 дахь хэсгийн “бүртгэх,” гэсний дараа “онцгой албан татварын тэмдэг наах,” гэж, “түүнийг” гэсний дараа “татварын бүртгэл, мэдээллийн нэгдсэн сан,” гэж тус тус нэмж, 15 дахь хэсгийн “мэргэжлийн хяналтын” гэснийг “гаалийн” гэж тус тус өөрчилж, 12 дахь хэсгийн “реэкспортлох,” гэснийг, 13, 14 дэх хэсгийг, 15 дахь хэсгийн “импортлох жагсаалтад орсон согтууруулах ундаа” гэснийг, мөн хэсгийн “хилийн” гэснийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

3.Төсөлд доор дурдсан агуулгатай 3 дугаар зүйл нэмэх:

“3 дугаар зүйл.Зөрчлийн тухай хуулийн 11.24 дүгээр зүйлийн 1.3 дахь заалтын “архи” гэснийг “согтууруулах ундааны” гэж, мөн зүйлийн 1.4, 1.5, 1.6 дахь заалтын “архи” гэснийг “согтууруурах ундаа” гэж тус тус өөрчилсүгэй.” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

Төслийг зүйл бүрээр хэлэлцэж дууслаа.

Долоо.Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийн талаар ажлын хэсгийн гаргасан зарчмын зөрүүтэй саналын томьёоллоор санал хураалт явуулав.

Төслийн 1 дүгээр зүйлтэй холбогдуулан Улсын Их Хурлын гишүүдээс асуулт, санал гараагүй болно. 

С.Бямбацогт: 1.Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийг хуулийн төсөл санаачлагчид буцаах гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

Төслийг зүйл бүрээр хэлэлцэж дууслаа.

Найм.Чөлөөт бүсийн тухай хуульд нэмэлт оруулах тухай хуулийн төслийн талаар ажлын хэсгийн гаргасан зарчмын зөрүүтэй саналын томьёоллоор санал хураалт явуулав.

Төслийн 1, 2 дугаар зүйлтэй холбогдуулан Улсын Их Хурлын гишүүдээс асуулт, санал гараагүй болно. 

С.Бямбацогт: 1.Төслийн 1 дүгээр зүйлийн “сүүн бүтээгдэхүүнээр нэрсэн шимийн архи” гэснийг “уламжлалт технологиор үйлдвэрлэх согтууруулах ундаа” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

Төслийг зүйл бүрээр хэлэлцэж дууслаа.
Ес.Архидан согтуурахтай тэмцэх тухай хуулийг хүчингүй болсонд тооцох тухай хуулийн төслийг зүйл бүрээр хэлэлцэв.

Төслийн 1, 2 дугаар зүйлтэй холбогдуулан Улсын Их Хурлын гишүүдээс асуулт, санал гараагүй болно. 

Төслийг зүйл бүрээр хэлэлцэж дууслаа.

Арав.Согтуурах, мансуурах, донтой хүнийг захиргааны журмаар албадан эмчлэх тухай хуульд өөрчлөлт оруулах тухай хуулийн төслийг зүйл бүрээр хэлэлцэв.

Төслийн 1, 2 дугаар зүйлтэй холбогдуулан Улсын Их Хурлын гишүүдээс асуулт, санал гараагүй болно. 

Төслийг зүйл бүрээр хэлэлцэж дууслаа.

Арван нэг.Зар сурталчилгааны тухай хуульд нэмэлт оруулах тухай хуулийн төслийн талаар ажлын хэсгийн гаргасан зарчмын зөрүүтэй саналын томьёоллоор санал хураалт явуулав.

Төслийн 1, 3 дугаар зүйлтэй холбогдуулан Улсын Их Хурлын гишүүдээс асуулт, санал гараагүй болно. 

С.Бямбацогт: 1.Төслийн 1 дүгээр зүйлийн 141.5 дахь хэсгийн “зүйлийг” гэснийг “үйл ажиллагааг” гэж, 141.5.1 дэх заалтын “хорин нэгэн нас” гэснийг “19 нас” гэж тус тус өөрчилж, 141.5.4 дэх заалтыг доор дурдсанаар өөрчлөн найруулж, гарчгийн “нэмэлт” гэсний дараа “, өөрчлөлт” гэж, доор дурдсан агуулгатай 141.5.5, 141.5.6 дахь заалт тус тус нэмэх:

“141.5.4.19 нас хүрээгүй хүнд согтууруулах ундаа хэрэглэхийг зааж, сургахад чиглэсэн агуулга, хэлбэртэй;”

“141.5.5.18 түүнээс дээш хувийн хатуулагтай этилийн спирт агуулсан согтууруулах ундааг сурталчлах.

141.5.6.согтууруулах ундааны зар сурталчилгааны үед согтууруулах ундааны хор хөнөөлийн талаарх сэрэмжлүүлэггүй сурталчлах.” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.


2.Төсөлд доор дурдсан агуулгатай 3 дугаар зүйл нэмэх:

“3 дугаар зүйл.Зар сурталчилгааны тухай хуулийн 141 дүгээр зүйлийн гарчгийн, 141.1, 141.2, 141.3 дахь хэсгийн “шимийн архины” гэснийг “уламжлалт технологиор үйлдвэрлэсэн согтууруулах ундааны” гэж, 141.4 дэх хэсгийн “шимийн архийг” гэснийг “уламжлалт технологиор үйлдвэрлэсэн согтууруулах ундааг” гэж тус тус өөрчилсүгэй.” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

Төслийг зүйл бүрээр хэлэлцэж дууслаа.
Арван хоёр.Онцгой албан татварын тэмдгийн тухай хуульд нэмэлт, өөрчлөлт оруулах тухай хуулийн төслийн талаар ажлын хэсгийн гаргасан зарчмын зөрүүтэй саналын томьёоллоор санал хураалт явуулав.

Төслийн 1, 2 дугаар зүйлтэй холбогдуулан Улсын Их Хурлын гишүүдээс асуулт, санал гараагүй болно. 

С.Бямбацогт: 1.Төслийн 1 дүгээр зүйлийн 1 дэх заалтад доор дурдсан агуулгатай 4 дүгээр зүйлийн 4.5 дахь хэсэг нэмэх: 

“4.5.Согтууруулах ундааны онцгой албан татварын тэмдэг нь нууцлалын шаардлага хангасан, дахин давтагдашгүй, цахим өгөгдөл бүхий кодтой бараа бүтээгдэхүүн тус бүрийн савлагаанд салахгүй нааж бэхэлсэн байна.” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

2.Төслийн 1 дүгээр зүйлийн 2 дахь заалтын 5.1.5 дахь заалтын “архи,” гэснийг “согтууруулах ундаа” гэж өөрчилж, 5.1.6 дахь заалтын “нэгдсэн” гэсний дараа “сан гаалийн үйл ажиллагааны мэдээллийн сан, Согтууруулах ундааны эргэлтэд хяналт тавих, архидан согтуурахтай тэмцэх тухай хуулийн 43 дугаар зүйлд заасан мэдээллийн” гэж, төсөлд доор дурдсан агуулгатай 5.1.7, 5.1.8 дахь заалт нэмж, 5.1.7 дахь заалтыг хасах:
“5.1.7.бүтээгдэхүүн борлуулах тухай бүр, үйлдвэрийн түүхий эд, согтууруулах ундаа, тамхи импортлох, худалдан авах, борлуулалт хийх тухай бүр цахим төлбөрийн баримт үйлдэж цахим төлбөрийн баримтын системд бүртгэх;”

“5.1.8.Согтууруулах ундааны эргэлтэд хяналт тавих, архидан согтуурахтай тэмцэх тухай хуулийн 43 дугаар зүйлд заасан нөхцөл, шаардлага, журмын дагуу татварын бүртгэл, мэдээллийн нэгдсэн санд холбогдох мэдээллийг бүртгүүлэх.” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

3.Төслийн 1 дүгээр зүйлийн 3 дахь заалтын “5.3 дахь” гэснийг “5.3, 5.4 дэх” гэж, 5.3 дахь хэсгийн “төхөөрөмжид” гэснийг “төхөөрөмж болон импортын согтууруулах ундаа, тамхинд тэмдэг наах үйл ажиллагаанд” гэж өөрчилж, төсөлд доор дурдсан агуулгатай 5.4 дэх хэсэг нэмэх:

“5.4.Согтууруулах ундаа, тамхи үйлдвэрлэгч, импортлогч нь согтууруулах ундаа, тамхины шошгонд онцгой албан татварын тэмдэгтэй сав, баглаа, боодол импортлох бол энэ хуулийн 5.1.5-д заасан тоног төхөөрөмжгүй байж болно.” гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

4.Төслийн 2 дугаар зүйлийн Онцгой албан татварын тэмдгийн тухай хуулийн 1 дүгээр зүйлийн 1.1 дэх хэсгийг хасаж, 4 дүгээр зүйлийн 4.1, 4.2 дахь хэсэг, 5 дугаар зүйлийн 5.1.3, 5.1.4 дэх заалт, 7 дугаар зүйлийн 7.2 дахь хэсгийн “архи” гэснийг “согтууруулах ундаа” гэж, 5 дугаар зүйлийн гарчиг, 5.1, 5.2 дахь хэсгийн “Архи” гэснийг “Согтууруулах ундаа” гэж, 5.1.2 дахь заалтын “архины” гэснийг “согтууруулах ундааны” гэж тус тус өөрчилсүгэй гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

5.Төслийн 3 дугаар зүйлийн “хуулийг” гэснийг “хуулийн 1 дүгээр зүйлийн 1, 2 дахь заалтыг, 3 дугаар зүйлийн 2 дахь заалтыг 2023 оны 7 дугаар сарын 01-ний өдрөөс, бусад хэсэг, заалтыг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

6.Төсөлд доор дурдсан агуулгатай 4 дүгээр зүйл нэмэх:
“4 дүгээр зүйл.Онцгой албан татварын тухай хуулийн 6 дугаар зүйлийн 6.1 дэх хэсгийн 2 дахь заалтыг доор дурдсанаар өөрчлөн найруулах:
	Онцгой албан татварын ангилал, шатлалд өөрчлөлт оруулах

	Онцгой албан татвар ногдуулах барааны нэр, төрөл
	Биет нэгж
	2025 оны 1 сарын 1 -нээс 2027 оны 1 сарын 1 хүртэл
	2027 оны 1 сарын 1 -нээс 2029 оны 1 сарын 1 хүртэл
	2029 оны 1 сарын 1 -нээс хойш

	Бүх төрлийн цагаан архи, ликёр, кордиал ба спиртлэг бусад ундаа
	25 хүртэл хатуулагтай
	1 литр
	3900
	4100
	4300

	
	25-26 хүртэл хатуулагтай
	1 литр
	7700
	8100
	8500

	
	26-28 хүртэл хатуулагтай
	1 литр
	7700
	8100
	8500

	
	28-30 хүртэл хатуулагтай
	1 литр
	7700
	8100
	8500

	
	30-32 хүртэл хатуулагтай
	1 литр
	7700
	8100
	10440

	
	32-34 хүртэл хатуулагтай
	1 литр
	7700
	10440
	13050

	
	34-36 хүртэл хатуулагтай
	1 литр
	10440
	11500
	12600

	
	36-38 хүртэл хатуулагтай
	1 литр
	11500
	12600
	13800

	
	38-40 хүртэл хатуулагтай
	1 литр
	11500
	12600
	13800

	
	40 ба түүнээс дээш хатуулагтай
	1 литр
	34450
	37900
	41690

	Бүх төрлийн коньяк, виски, ром, джин
	25 хүртэл хатуулагтай
	1 литр
	9600
	10100
	10600

	
	25-26 хүртэл хатуулагтай
	1 литр
	19200
	20200
	21200

	
	26-28 хүртэл хатуулагтай
	1 литр
	19200
	20200
	21200

	
	28-30 хүртэл хатуулагтай
	1 литр
	19200
	20200
	21200

	
	30-32 хүртэл хатуулагтай
	1 литр
	19200
	20200
	26100

	
	32-34 хүртэл хатуулагтай
	1 литр
	19200
	26100
	28700

	
	34-36 хүртэл хатуулагтай
	1 литр
	26100
	28700
	31600

	
	36-38 хүртэл хатуулагтай
	1 литр
	28700
	31600
	34800

	
	38-40 хүртэл хатуулагтай
	1 литр
	28700
	31600
	34800

	
	40 ба түүнээс дээш хатуулагтай
	1 литр
	44000
	50600
	58200













         ”
гэсэн саналыг дэмжье гэсэн санал хураалт явуулъя.

Улсын Их Хурлын гишүүн С.Бямбацогт, Б.Энхбаяр нарын тавьсан асуултад ажлын хэсгийн ахлагч, Улсын Их Хурлын гишүүн Ц.Мөнх-Оргил, Монгол Улсын Ерөнхийлөгчийн Хууль зүйн бодлогын зөвлөх А.Бямбажаргал, Эдийн засгийн бодлогын зөвлөх Б.Даваадалай нар хариулж, тайлбар хийв.

Зөвшөөрсөн:          6

Татгалзсан:            4

Бүгд:

        10
60.0 хувийн саналаар дэмжигдлээ.

Төслийг зүйл бүрээр хэлэлцэж дууслаа.
Ажлын хэсгийн ахлагч, Улсын Их Хурлын гишүүн Ц.Мөнх-Оргил Согтууруулах ундааны эргэлтэд хяналт тавих, архидан согтуурахтай тэмцэх тухай хууль /Шинэчилсэн найруулга/-ийн төсөлтэй хамт өргөн мэдүүлсэн Онцгой албан татварын тэмдгийн тухай хуульд нэмэлт, өөрчлөлт оруулах тухай хуулийн төслийн зарчмын зөрүүтэй саналын 5 дахь заалтын “3 дугаар зүйлийн 2 дахь заалтыг” гэснийг хасах талаар үг хэлэв.

           Байнгын хорооноос гарах санал, дүгнэлтийг Улсын Их Хурлын гишүүн Ц.Мөнх-Оргил Улсын Их Хурлын чуулганы нэгдсэн хуралдаанд танилцуулахаар тогтов. 

Байнгын хорооны хуралдаанаар 1 асуудал хэлэлцэв.

Хуралдаан 2 цаг 19 минут үргэлжилж, 19 гишүүнээс 10 гишүүн хүрэлцэн ирж, 52.6 хувийн ирцтэйгээр 20 цаг 33 минутад өндөрлөв.
Тэмдэглэлтэй танилцсан:

ХУУЛЬ ЗҮЙН БАЙНГЫН 

ХОРООНЫ ДАРГА





С.БЯМБАЦОГТ

 Тэмдэглэл хөтөлсөн:

 ХУРАЛДААНЫ ТЭМДЭГЛЭЛ ХӨТЛӨХ

 АЛБАНЫ ШИНЖЭЭЧ




П.ОЮУНГЭРЭЛ
МОНГОЛ УЛСЫН ИХ ХУРЛЫН 2022 ОНЫ ХАВРЫН ЭЭЛЖИТ ЧУУЛГАНЫ
ХУУЛЬ ЗҮЙН БАЙНГЫН ХОРООНЫ 06 ДУГААР САРЫН 30-НЫ ӨДӨР
/ПҮРЭВ ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

С.Бямбацогт: Байнгын хорооныхоо гишүүдийн өдрийн амгаланг айлтгая.


Байнгын хорооны гишүүдийн олонх хүрэлцэн ирсэн тул 2022 оны 6 дугаар сарын 30-ны өдрийн хуралдааныг нээснийг мэдэгдье.


Ирцийг танилцуулъя.


Бямбацогт, Адьшаа, Амарсайхан, Ганбат, Мөнх-Оргил, Мөнхбаатар, Пүрэвдорж, Сүхбаатар, Сэргэлэн, Энхбаяр нарын гишүүд ирсэн байна. Дэлгэрсайхан гишүүн чөлөөтэй. Раднаасэд гишүүн чөлөөтэй. Учрал гишүүн гадаадад томилолттой. Цогтбаатар гишүүн гадаадад томилолттой. Бусад гишүүд хуралдаандаа хүрэлцэн ирэхийг урьж байна.

1 асуудал хэлэлцэнэ. 
Согтууруулах ундааны эргэлтэд хяналт тавих, архидан согтуурахтай тэмцэх тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд. Засгийн газар 2021 оны 03 дугаар сарын 19-ний өдөр Их Хуралд өргөн мэдүүлсэн, анхны хэлэлцүүлгийг хийнэ.


Хэлэлцэх асуудал дээр өөр саналтай гишүүн байна уу. Алга байна.


Хэлэлцэх асуудалдаа оръё.

Согтууруулах ундааны эргэлтэд хяналт тавих, архидан согтуурахтай тэмцэх тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг явуулъя.
Хуулийн төслүүдийг Байнгын хорооны болон чуулганы нэгдсэн хуралдаанаар хэлэлцүүлэх санал, дүгнэлтийн төсөл боловсруулах үүрэг бүхий ажлын хэсгийн танилцуулгыг ажлын хэсгийн ахлагч, Улсын Их Хурлын гишүүн Цэндийн Мөнх-Оргил танилцуулна.
Мөнх-Оргил гишүүнийг дуудаарай.
Хэлэлцэж байгаа асуудалтай холбогдуулан албан тушаалтнуудыг хуралдаанд урьж байна. Танхимд урьж байна.

Албан ушаалтнуудыг танилцуулъя. 

Хэлэлцэх асуудалтай холбогдуулж хуралдаанд оролцож байгаа.
Бямбажаргал Монгол Улсын Ерөнхийлөгчийн Хууль зүйн бодлогын зөвлөх, Даваадалай Монгол Улсын Ерөнхийлөгчийн Эдийн засгийн бодлогын зөвлөх, Сайнзориг Хууль зүй, дотоод хэргийн яамны Төрийн нарийн бичгийн дарга, Тэлмүүн Сангийн яамны татварын бодлогын газрын дарга, Одмандах Монгол Улсад гэмт хэргээс урьдчилан сэргийлэх ажлыг зохицуулах зөвлөлийн ахлах мэргэжилтэн, цагдаагийн хурандаа, дарга чинь хаачсан юм бэ, даргаа дууд. Гэмт хэргээс урьдчилан сэргийлэх зөвлөлийн дарга хаана байна. Цэрэнханд Хүнс, хөдөө аж ахуй, хөнгөн үйлдвэрийн яамны Эсгэлтийн үйлдвэрлэл, хангамжийн асуудал хариуцсан мэргэжилтэн, Жамъянхүү Хууль зүй, дотоод хэргийн яамны Хууль зүйн бодлогын газрын ахлах шинжээч, Цэндсүрэн Мэргэжлийн хяналтын ерөнхий газрын Хүнсний чанар, стандартын хяналтын улсын байцаагч, Энхбилэг Монголын хүнсчдийн холбооны удирдах зөвлөлийн гишүүн. Ийм хүмүүс ажлын хэсэгт хүрэлцэн ирсэн байна.
Ажлын хэсгийн ахлагч Улсын Их Хурлын гишүүн Мөнх-Оргил танилцуулгаа хийнэ үү.
Ц.Мөнх-Оргил: Байнгын хорооны дарга, эрхэм гишүүд ээ. Монгол Улсын Засгийн газраас 2021 оны 3 дугаар сарын 19-ний өдөр Улсын Их Хуралд өргөн мэдүүлсэн Согтууруулах ундааны эргэлтэд хяналт тавих, архидан согтуурахтай тэмцэх тухай хуулийн төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд хэлэлцэх эсэхийг 2021 оны 04 дүгээр сарын 01-ний өдрийн Улсын Их Хурлын чуулганы нэгдсэн хуралдаанаар хэлэлцэн шийдвэрлэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн. 
Хуулийн төслийг Байнгын хорооны болон чуулганы нэгдсэн хуралдаанаар хэлэлцүүлэх бэлтгэл ажлыг хангах, санал, дүгнэлтийн төсөл боловсруулах үүрэг бүхий ажлын хэсгийг Хууль зүйн байнгын хорооны 2021 оны дөрөвдүгээр сарын хорин есний өдрийн 12 дугаар тогтоолоор байгуулан, ажлын хэсгийн ахлагчаар миний бие, гишүүдэд Улсын Их Хурлын гишүүн Ганбат, Ганхуяг, Жаргалмаа, Сүхбаатар нар орж ажилласан болно. 
Түүнчлэн ажлын хэсэгт мэргэжил, арга зүйн туслалцаа үзүүлэх үүрэгтэй ажлын дэд хэсгийг байгуулж холбогдох судалгаа мэдээлэл гаргуулан авч ажиллалаа. Ажлын хэсэг 2022 оны 06 дугаар сарын 30-ны өдрийн хуралдаанаар хуулийн төслийг зүйл бүрээр хэлэлцэж зарчмын зөрүүтэй 41 саналын томьёолол, найруулгын 3 санал болон хамт өргөн мэдүүлсэн хуулийн төслийн талаарх зарчмын зөрүүтэй 7 саналын томьёоллыг хэлэлцэн дэмжиж, Хууль зүйн байнгын хорооны хуралдаанд танилцуулах нь зүйтэй гэж үзлээ. 
Тухайлбал, согтууруулах ундаа үйлдвэрлэх тусгай зөвшөөрлийг дуудлага худалдааны үндсэн дээр олгох, ингэхдээ хүн амын нягтрал, байршил, үйлдвэрийн хүчин чадлыг харгалзан тусгай зөвшөөрлийн тоог Засгийн газар тогтоох, согтууруулах ундааны тусгай зөвшөөрлийг хүнсний асуудал эрхэлсэн Засгийн газрын гишүүн болон аймаг, нийслэлийн засаг дарга, чөлөөт бүсийн захирагч нар тус тус олгож, сунгаж, түдгэлзүүлж сэргээж, хүчингүй болгох, Монгол Улсын Ерөнхийлөгчөөс 2022 оны 04 дүгээр сарын 05-ны өдөр гаргасан архи, согтууруулах ундааны зохисгүй хэрэглээнээс үүдэлтэй хүн амын эрүүл мэнд, нийгмийн аюулгүй байдал, эдийн засагт үзүүлэх сөрөг нөлөөг бууруулах зорилгоор гаргасан зарлигийн хүрээнд согтууруулах ундааны хатуулгаас шалтгаалан онцгой албан татварын ялгамжтай бодлогыг хэрэгжүүлэх, согтууруулах ундаа үйлдвэрлэх, импортлох, худалдах болон түүгээр үйлчлэх тусгай зөвшөөрөл эзэмшигчийн бүртгэл болон холбогдох бусад мэдээллийг агуулсан мэдээллийн цахим сантай байх, мэдээллийн цахим сан нь татварын бүртгэл мэдээллийн нэгдсэн сан, гаалийн үйл ажиллагааны мэдээллийн сантай холбогдсон байх, Монгол Улсад үйлдвэрлэсэн болон импортолсон чөлөөт бус татваргүй барааны дэлгүүрт оруулсан бүх төрлийн согтууруулах ундааг үйлдвэрлэл, импорт, борлуулалтын үе шат бүрээр, эцсийн хэрэглэгч хүртэл олон улсын стандартад нийцсэн дахин давтагдашгүй цахим өгөгдөл бүхий код ашиглан цахим төлбөрийн баримт, гаалийн мэдүүлэгт үндэслэн татварын бүртгэл мэдээллийн нэгдсэн санд бүртгэх, архидан согтуурахтай тэмцэх, түүний хор уршгийг олон нийтэд таниулан сурталчлах, согтууруулах ундааны хариуцлагатай үйлчилгээг нэвтрүүлэх, согтуурах, мансуурах дон болон дэлгэцэд донтох эмгэгтэй хүмүүст хүргэх, эмнэлгийн тусламж үйлчилгээний хүртээмжийг нэмэгдүүлэх, архидан согтуурахтай тэмцэх, согтууруулах ундааны хор уршиг, хэрэглээний эсрэг бусад үйл ажиллагааг санхүүжүүлэх, архидан согтуурахтай тэмцэх, урьдчилан сэргийлэх үйл ажиллагааг дэмжих сантай байх, согтууруулах ундааны зохистой хэрэглээ болон иргэдийн эрүүл мэндийг хамгаалах зорилгоор согтууруулах ундаагаар үйлчлэх тусгай зөвшөөрөл эзэмшигчийн бусдад үйлчлэх үүрэг бүхий ажилтан согтууруулах ундааны хариуцлагатай үйлчилгээний сургалтад заавал хамрагдсан байх, дэлхий нийтийн жишиг, хүний биеийн онцлог, хуулийн хэрэгжилтийг нэг мөр хангах нөхцөл болон бусад эрх зүйн зохицуулалтыг харгалзан согтууруулах ундаа худалдах, түүгээр үйлчлэх насыг 19 байхаар тогтоох, Монгол Улсын Их Хурлаас 2022 оны 06 дугаар сарын 17-ны өдөр баталсан Зөвшөөрлийн тухай хуультай хуулийн төслийг нийцүүлэх зорилгоор хуулийн дагаж мөрдөх хугацааг 2023 оны 01 дүгээр сарын 01-ний өдрөөс эхлэн дагаж мөрдөх зэрэг зарчмын зөрүүтэй санал гаргасан болно.
Согтууруулах ундааны эргэлтэд хяналт тавих, архидан согтуурахтай тэмцэх тухай хуулийн төсөлтэй холбогдуулан ажлын хэсгээс бэлтгэсэн зарчмын зөрүүтэй саналын томьёоллыг та бүхэнд тараасан болно.
Байнгын хорооны эрхэм гишүүд ээ, согтууруулах ундааны эргэлтэд хяналт тавих, архидан согтуурахтай тэмцэх тухай хуулийн төслийг анхны хэлэлцүүлэгт бэлтгэсэн талаарх ажлын хэсгийн танилцуулга болон зарчмын зөрүүтэй саналын томьёоллыг хэлэлцэн шийдвэрлэж өгөхийг хүсье. Анхаарал тавьсанд баярлалаа. 
С.Бямбацогт: Ажлын хэсгийн ахлагч Мөнх-Оргил гишүүнд баярлалаа.

Монгол Улсын Их Хурлын чуулганы хуралдааны дэгийн тухай хуулийн 39.10-т Байнгын хороо хуулийн төслийг зүйл бүрээр хэлэлцэнэ гэж заасны дагуу хуулийн төслийг зүйл бүрээр хэлэлцье.

Согтууруулах ундааны эргэлтэд хяналт тавих, архидан согтууруулах тэмцэх тухай хуулийн шинэчилсэн найруулгын төслийн 1 дүгээр зүйлтэй холбогдуулан асуулт асуух гишүүн байна уу. Адьшаа гишүүнээр тасаллаа. Адьшаа гишүүн асуулт асууя. Сэргэлэн гишүүн дараа нь.

Ш.Адьшаа: Энэ хуулийн төслийг батлахыг хэлэлцэхийг дэмжиж байгаа. Энд хоёр асуулт би асууя. Энэ аж ахуйн үйл ажиллагааны тусгай зөвшөөрлийн тухай хууль энд бас хамрагдаж байгаа юм байна. Тэгэхээр энэ Монгол Улсын нутаг дэвсгэр дээр архи, согтууруулах ундааны зүйлийг эрхлэх зөвшөөрлийг энэ асуудал хариуцсан Засгийн газрын төв байгууллага олгохоор заасан байгаа. Энэ чөлөөт бүсэд энэ архи, энэ чиглэлийн үйл ажиллагаа явуулах ийм тусгай зөвшөөрлийг олгох юм уу. Чөлөөт бүсэд ийм үйлчилгээ, татвар хураамжийг авах юм уу. Энэ зохицуулалтыг энд тусгах талаар энэ хуулийн төсөл дээр юм байхгүй байгаа л даа. Энэ талаар нэг хариулт авъя. 
Нөгөө талаасаа энэ архины хатуулгийн асуудлыг энд бас Монгол Улсын Ерөнхийлөгчийн санал санаачилга ч байгаа юм байна. Энэ архины хатуулгийн татварын асуудалд ямар хэмжээний татварын өөрчлөлт тогтоох юм бэ. Өнөөдөр энэ талаар нэг мэдээлэл авъя гэсэн ийм хоёр асуултад хариулт авъя.

С.Бямбацогт: Ажлын хэсэг нэмээд Монгол Улсын Ерөнхийлөгч Эдийн засгийн бодлогын зөвлөх Даваадалай хүрэлцэн ирсэн байна. Тэлмүүн Сангийн яамны татварын бодлогын газрын дарга хүрэлцэн ирсэн байна. 
Адьшаа гишүүний асуултад хэн хариулах уу? Мөнх-Оргил гишүүн ажлын хэсгийн ахлагч хариулъя. 
Ц.Мөнх-Оргил: Баярлалаа. Аж ахуйн үйл ажиллагааны тусгай зөвшөөрлийн тухай хуулийн шинэчилсэн найруулга сая Улсын Их Хурлаар батлагдаад хууль нь Зөвшөөрлийн тухай хууль гэж болсон. Хууль 2023 оны 1 сарын 1-ний өдрөөс үйлчилж эхэлнэ. Тэгээд энэ хуультай нийцүүлж Засгийн газраас өргөн барьсан архины хуульд нэлээн их өөрчлөлтүүд орсон. Зөвшөөрлийн хууль өөрөө шинэ концепцоор гарсан. Нэлээн их өөрчлөлтүүд орсон учраас энэ одоо та бид нарын хэлэлцэх гэж байгаа санал хураах гэж байгаа зарчмын зөрүүтэй саналын томьёоллуудын нэлээн хэсэг нь бол энэ Зөвшөөрлийн тухай хуультай нийцүүлсэн заалтууд байгаа. Тэгээд энэ хоёр хууль хоёулаа 2023 оны 1 сарын 1-ний өдрөөс зэрэг хүчин төгөлдөр болоод үйлчлэхээрээ ямар ч байсан гэсэн хуулиудын хооронд бол хийдэл үүсэхгүй. Ингээд энэ асуудал зохицуулагдаад явна. 
Чөлөөт бүс, эдийн засгийн чөлөөт бүсэд бид бол ямар зохицуулалт энэ хуулиар оруулж хийж байгаа вэ гэхээр, ерөөсөө энэ Монгол Улсад үйлчилж байгаа энэ архины онцгой албан татварын хууль бол тэндээ үйлчилдгээрээ үйлчилнэ. Гэхдээ нэг л зорилгод үйлчлэхгүй, тэр нь яах вэ, гэхээр чөлөөт бүсэд үйлдвэрлэл явуулаад, чөлөөт бүсээсээ шууд экспортод гаргаж байгаа тохиолдолд онцгой албан татвар авахгүй. Түүнээс биш чөлөөт бүсэд оруулж ирж байлгаж байгаад чөлөөт бүсдээ жижиглэн худалдаа хийгээд эсвэл хулгайн аргаар Монгол Улсын гаалийн хилийг нэвтрүүлээд үйлдвэр үйлчилгээ явуулаад байгаа зөрчил байгаа учраас ерөөсөө чөлөөт бүсэд оруулж ирж байгаа архиа энэ согтууруулах ундаагаа онцгой албан татварын тэмдэгтэй оруулж ир гэдэг шаардлага тавьж байгаа юм. Манай гаалийн байгууллага Сангийн яамны хийсэн судалгаагаар бол жишээ нь Улаанбаатар хотод хэрэглэгдэж байгаа одоо өндөр үнэтэй гэх юм уу даа. Тийм ээ. Гаднын экспортын өндөр үнэтэй архины бараг 25 хувь нь энэ чөлөөт бүсүүдээр дамжиж орж татваргүй орж ирж байна гэсэн тооцоо судалгаа байгаа учраас ийм зохицуулалт оруулсан. 
Монгол Улсын Ерөнхийлөгч Засгийн газарт чиглэл өгсөн том хэлэлцүүлэг хийсэн. Тэгээд бид ажлын хэсэг дээр Ерөнхийлөгчийн Тамгын газрын албаны нөхдүүдтэй ярилцаад Ерөнхийлөгчийн энэ зарлигийг хэрэгжүүлэх үүднээс согтууруулах ундаанд тавигдах онцгой албан татвар, ангилал, шатлалд нь өөрчлөлт оруулж байгаа. Ямар өөрчлөлт оруулж байгаа вэ гэхээр өндөр хатуулгатай архинд аажим аажмаар онцгой албан татвар нэмэгдэнэ. Нэг талаас, нөгөө талаас хатуулга багатай согтууруулах ундаануудын одоо жишээ нь шар айраг, дарсны онцгой албан татвар бол хэвээрээ байгаа. Хатуулга багатай архи, ликёр спиртлэг одоо энэ архины төрөлд ордог ундаануудын хатуулга багатайгүйнх нь онцгой албан татвар нэмэгдэхгүй. Нэмэгдсэн ч маш багаар нэмэгдэх, өөрөөр хэлбэл татвар, санхүүгийн аргаар архины хатуулга багатай хэрэглээ рүү оруулах ийм бодлогыг баримталж байгаа. 
Тэгээд одоо гишүүдэд та бид нар санал хураана. Энэ онцгой албан татварын ангилалд, шатлалд оруулах өөрчлөлтийг бид нар ингээд хувилаад гишүүдэд тарааж байгаа. Баярлалаа. 
С.Бямбацогт: Адьшаа гишүүн тодруулъя.
Ц.Мөнх-Оргил: Мөнх-Оргил гишүүний тэр хариултад бас хангалтгүй л гэж үзэж байна л даа. Өнөөдөр чөлөөт бүсэд яг хэдэн тийм архины үйлдвэр байгаа тухай байгаа гэж байгаа. Ер нь байхгүй гэж бодож байгаа. Дээр нь энэ татвар, барааны дэлгүүр гээд энэ дэлгүүрийн асуудлын чөлөөт, бүстэй чөлөөт бүс дээр өнөөдөр юу байна вэ гэхээр зөвхөн архи зардаг дэлгүүр байгаа байхгүй юу. Замын-Үүд дээр ч тэр, Алтанбулаг дээр ч тэр. Тэгээд энэ татваргүй барааны дэлгүүрийн энэ маш их хэмжээгээр ингэж үндэсний үйлдвэрлэгчдийн хажуугаар гаднын өндөр үнэтэй архи, согтууруулах ундааны зүйлийг татваргүй гэдэг нэрээр орж ирж байга юм. Үүнийг таслан зогсооход энэ хууль дээр ямар зохицуулалт хийсэн бэ? Бүх орлогынх нь 90 хувь нь бараг энэ татвар, архиар л оруулж байгаа. Татваргүй барааны дэлгүүрийн асуудал. Энэ дээр бас ямар бодлого байх юм гэсэн нэмэлт бас нэг хариулт авъя. 
С.Бямбацогт: Сангийн яамныхан хариулъя. Мөнх-Оргил гишүүн.

Ц.Мөнх-Оргил: Баярлалаа. Адьшаа гишүүнтэй яг санал нэг байна. Сангийн яамны хэлсэн судалгаа ч гэсэн яг таны саяын хэлснийг баталгаажуулаад байгаа байхгүй юу. Тийм учраас бид нар чөлөөт бүсэд архи борлуулж байгаа аж ахуйн нэгжүүд, тэр дэлгүүрүүд онцгой албан татвартай л архиа зарна. Энэ хуулиараа. Чөлөөт бүсэд гаднаас оруулж ирээд зарж байгаа биш чөлөөт бүсдээ үйлдвэрлэлээ явуулаад, тэгээд Монгол Улсын гаалийн хилээр оруулахгүй. Өөрөөр хэлбэл монголын нутаг дэвсгэр дээр оруулахгүй чөлөөт бүсдээ үйлдвэрлэчхээд гадагшаа гаргаж байгаа бол тэнд онцгой албан татвар байхгүй. Шууд экспорт хийж байгаа бол, ийм л зохицуулалт байгаа юм. 
Тэгээд манай Сангийн яамныхан, энэ чөлөөт бүсүүдэд үйл ажиллагаа явуулж байгаа дэлгүүрүүд, борлуулалт, та нар нөгөө ажлын хэсэг дээр танилцуулаад байсан тоонуудаа нэг Байнгын хорооны гишүүдэд танилцуулаад өгөөч, баярлалаа. 
С.Бямбацогт: Сангийн яам Тэлмүүн 1 дүгээр номерын микрофон.

Адьшаа гишүүний асуултад хариулъя. Сангийн яам Тэлмүүн. 
Чөлөөт бүсийн тухай хуулиар бол гурван сая төгрөг хүртэлх зорчигчийн энэ хувийн хэрэглээний бараанд татваргүйгээр орж ирэх ийм зохицуулалт байгаа. Эдгээр бараа нь бол гаалийн тухай хуульд заасны дагуу гаалийн байгууллагаас олгосон дээрээ татваргүй барааны дэлгүүр бол биш. Одоогийн байдлаар бол чөлөөт бүсүүдэд архи үйлдвэрлэх ийм үйлдвэрлэлийн ажиллагаа бол явдаг юу бол байхгүй байгаа. Бидэнд байгаа мэдээллээр бол Алтанбулаг чөлөөт бүсэд бол нийт 19 дэлгүүр, зөвшөөрөл авсан Чөлөөт бүсийн захиргаанаас үүнээс 13 нь бол үйл ажиллагаа явуулж байгаа. Өнгөрсөн хугацааны статистикаас үзэхэд бол дээрх аж ахуйн нэгжүүд нь бол өнгөрсөн 3 жилийн хугацаанд 16,4 сая долларын согтууруулах ундааг бол импортоор энэ чөлөөт бүсийн горимоор дамжуулж бол оруулсан байгаа. Энэ хуулиар бид нарын тавьж байгаа томоохон зорилтууд бол Сангийн яамны зүгээс оруулж байгаа сан … /минут дуусав/

С.Бямбацогт: Гүйцээгээд хариулах уу? 1 дүгээр микрофон.

Б.Тэлмүүн: Энэ хуулиар оруулж байгаа бидний тавьж байгаа том саналуудын нэг бол энэ татваргүй барааны дэлгүүр. Чөлөөт бүсээр дамжиж байгаа энэ архины дотоодод орж ирж байгаа нь архины асуудлыг цэгцлэх байгаа. 

Нэгдүгээрт чөлөөт бүс дээр Мөнх-Оргил гишүүний хэлснээр дэлгүүртээ онцгой татвартай бараа зарах ёстой гэж. Энэ хуулиар ингэж оруулж байгаа.

 Хоёрдугаарт нь бол татваргүй барааны дэлгүүрийн хувьд бол олон улсад байдаг жишгийн дагуу яг хилийн бүс дээр байгаа дэлгүүрүүдийн хувьд зөвхөн тэр гадаадын зорчигчийн бордын пасс, гадаад паспортын дугаар гээд энэ бүх мэдээллүүдийг агуулсан энэ эдгээрийг бүртгэж байж тухайн гадаадын иргэнийг бол хилээр зорчсон мэдүүлэгтэй нь тулгаж байж олгодог байна. 
Хилийн дотор байдаг татваргүй барааны дэлгүүрүүдийг бол зөвхөн захиалгын дагуу хүргэлтээр, тухайн олон улсын байгууллага, дипломат төлөөлөгчийн газруудын захиалгаар хүргэлтээр өгдөг ийм байдал руу шилжүүлнэ гэдгээр хуулийн төсөл оруулсан байгаа. 
С.Бямбацогт: Сэргэлэн гишүүн асуулт асууя.

Ц.Сэргэлэн: Баярлалаа. Ер нь миний асуух асуулт бас л адилхан л нэг агуулгатай. Гэхдээ би нэмж тодруулъя гэж бодоод байна. Энэ сая Мөнх-Оргил гишүүний хариулж байгаа. Сая Сангийн яамны хариулж байгаа юунаас харж байхад энэ чөлөөт бүс одоо Монгол Улсад Замын-Үүдийн чөлөөт бүс, Алтанбулагийн чөлөөт бүс, 2 чөлөөт бүс гэж эрх зүйн орчны хувьд болбол бий болчихсон. Яг бодит амьдрал дээрээ үйл ажиллагааны хувьд энэ 2 чөлөөт бүс үйл ажиллагаа явуулах ямар ч боломжгүй л байгаа шүү дээ. Гэтэл миний авсан мэдээллүүдээс харж байхад Алтанбулагийн чөлөөт бүс дотор байгаа тэр зөвшөөрөл авсан дэлгүүрүүд нь нэгэнт үйлдвэрлэгдсэн гадаадын архиудыг худалдан борлуулаад байгаа. Гэхдээ одоо энэ хуулиар болбол сая онцгой албан татварыг төлнө гэж байна. Гэтэл эд нар татвар төлдөггүй гэж би ойлгосон. Үнэн юм уу, худлаа юм уу, үүнийг нэгдүгээрт тодруулъя. 
Тэгээд Алтанбулагийн чөлөөт бүсээс архийг татваргүй оруулж ирээд энд одоо худалдаа үйлчилгээний газрууд, ресторан, баар, бусад газруудад ашигладаг гэсэн ийм мэдээлэл байгаад байгаа юм. Энэ үнэн юм уу, худлаа юм уу.

Хоёрдугаарт энэ чөлөөт бүсүүд чинь яг нарийн дээрээ ярих юм бол шалган нэвтрүүлэх цэгүүд байгуулагдаагүй чөлөөт бүс дотроос гадагшаа чиглэсэн ямар нэгэн үйл ажиллагаа явуулах ямар ч боломж байхгүй. Ийм байхад яахаараа энэ чөлөөт бүс гэсэн нэртэй, Алтанбулагийн чөлөөт бүс гэж яриад байгаа чинь бол ний нуугүй хэлэх юм болбол зүгээр нэг хэдэн хааш яаш барьсан нурж унах гэж байгаа хэдэн сармай төмөр хашаа л байгаа шүү дээ. Гадна талаараа, ямар ч хаалт хориг, хяналт шалгалт тавих ямар ч боломж байхгүй. Тэгээд ийм байхад түүн дотор архи худалдаад, түүнийгээ чөлөөт бүс, ийм үйл ажиллагаа гэж яриад ингээд л хууль зөрчөөд явж байгаа гэж би ойлгоод байгаа юм. 
Одоо бүр нэмэгдээд Замын-Үүдийн чөлөөт бүсэд архи зардаг гэсэн сая юм сая хариултаас би сонслоо. Замын-Үүдийн чөлөөт бүсэд шалган нэвтрүүлэх цэг, Өөрөөр хэлбэл гааль хяналтаа тавиад одоо бидний яриад байгаа энэ хууль бусад одоо өмнө нь батлагдсан хуулиудын хүрээнд үйл ажиллагаа явуулах ямар ч боломж байхгүй байгаа шүү дээ. Хууль, эрх зүйн орчин нь бүрдээгүй байдаг. Нэгдүгээрт, хоёрдугаарт үйл ажиллагаа явуулах ямар ч боломж нь газар дээрээ нээгдээгүй байж байхад тэнд яахаараа архи зардаг юм. Замын-Үүд дээр Замын-Үүдийн тэр чөлөөт бүс гэж одоо яригдаад байгаа. Үндсэндээ бол хамгаалалтын систем нь л хийгдэж байгаа шүү дээ. Өөр юу ч байхгүй байгаа шүү дээ, энэ дотор. Худалдан борлуулах асуудал тэнд явагдах боломж байхгүй. Чөлөөт бүсийн тэр бүсээс гадагшаагаа гарах, гарахад нь хяналт тавих төрийн ямар ч механизм тэнд байхгүй. Уг нь болбол хуулиараа гарч байгаа бүтээгдэхүүн, бараа таваарт хууль ёсны хяналт шалгалтыг нь гаалийн байгууллага хийгээд гаргах ёстой. Тэнд тэгэх ямар ч боломж байхгүй шүү дээ. Хяналт тавих цэгийг нь бариагүй байгаа шүү дээ. Тэгээд энэ одоо ийм байж байхад яагаад энэ худалдан борлуулсан тухай асуудал яригдаад байгаа юм бол гэж би гайхаад асууж байгаа юм шүү. 
Одоо Азийн хөгжлийн банкны хөнгөлөлттэй зээлийн хүрээнд Замын-Үүдийн чөлөөт бүсийн шалган нэвтрүүлэх цогцолбор баригдаад эхэлчихсэн явж байна уу, үгүй юу. Зураг төсөв нь хийгдээд явж байгаа юм. Энэ бол гэрээ хийгдсэн. Би үүнийг сайн мэдэж байгаа юм. Энэ дуусаагүй байгаа. Энэ дуусаж байж харин Замын-Үүдийн чөлөөт бүс үйл ажиллагаа нь жигдэрсэн хойно архи, согтууруулах ундаа тэр бусад зүйлээ гадагш нь гаргах боломж бүрдэх ёстой. Гаалийн … /минут дуусав/

Б.Энхбаяр: Хэдэн номер хариулах вэ. Сангийн яам хариулах уу. 1 номерын микрофон.

Сангийн яам Тэлмүүн Сэргэлэн гишүүний асуултад хариулъя. Тантай бол санал нэг байгаа. Чөлөөт бүс дээр бол энэ үйлдвэрлэл үйлчилгээ явуулж, гадаадад одоо нэмүү өртөг шингэсэн бүтээгдэхүүн бол гарах ёстой. Чөлөөт бүсийн тухай хуулийн арван зургаагийн нэгийн нэг дээр нэг ийм заалт байгаа юм. Хилийн чанадаас чөлөөт бүсэд импортолсон бараанд импортын гаалийн НӨАТ-ын болон онцгой татвар ноогдуулахгүй гэхээр чөлөөт бүс дээр орж ирэхдээ татваргүй орж ирчхээд. Чөлөөт бүсээсээ Монгол Улсын одоо яг чөлөөт бүсээс гарахдаа татвар ногдуулах ийм зохицуулалттай байдаг. Энэ дундаа ямар одоо асуудал үүсээд байна гэхээр зорчигчийн хувийн хэрэглээний гурван сая төгрөг хүртэлх бараа татваргүйгээр гарна гэдэг ийм заалт хийчихсэн. Энэ дунд нь гурван сая төгрөг гэдэг дээр одоо олон удаагийн давтамжаар бол ийм архи оруулах үйлдлүүд бол гарч байгаа. 
Гаалийн байгууллагын хяналт шалгалтаар бол тодорхой аймгийн иргэд бол өдөрт нэгээс хоёр удаа, одоо зуугаас хоёр зуун машинаар ингэж чөлөөт бүсэд нэвтэрч, согтууруулах ундаа нэвтрүүлэх гээд ийм зөрчлүүд бол гардаг. Гаалийн байгууллага тухай бүрд нь ингээд шалгалт хийгээд асуудал яваад байгаа. Сүүлд бас бид нар энэ өндгөн дээр ийм асуудал тавьсан. Өнгөрсөн засгийн хуралдаанаар бол чөлөөт бүсээр дамжуулаад өндөг бол татваргүй орж ирээд байна гэдэг ийм асуудал гараад чөлөөт бүсээр оруулж ирэх зорчигчийн хэрэглээний барааны жагсаалтаас өндгийг бол хассан байгаа. Тэгэхээр энэ хуулиар болон согтууруулах ундааг бол бид нар ингээд цэг тавиад чөлөөт бүс дээр зарагдах архи, согтууруулах ундаа аксисийн тэмдэгтэйгээ татвараа төлөгдсөн байх ёстой. Энэ зорчигчийн хувийн хэрэглээгээр чөлөөлөгддөг асуудал бол байхгүй гэдэг ийм зохицуулалтыг бол хуулиар нь оруулж ирсэн байгаа юм.
С.Бямбацогт: Тодруулъя, Сэргэлэн гишүүн.

Ц.Сэргэлэн: Замын-Үүдийн чөлөөт бүс дээр сая хариулт дунд архи зарсан гэсэн хариулт үг сонслоо. Тэгэхээр Замын-Үүдийн чөлөөт бүсээс гарч байгаа чиглэлд архи болон бусад ямар ч бүтээгдэхүүнийг гаргах тийм боломж байхгүй. Яагаад гэвэл тэнд би хэлээд байна шүү дээ. Шалган нэвтрүүлэх цэг нь баригдаагүй ээ. Алтанбулаг ч гэсэн байхгүй шүү дээ. Тэгээд тийм байхад тэнд борлуулалтын үйл ажиллагаа явагдаад байна гэдэг бол хууль зөрчсөн үйл ажиллагаа явагдаад байна л гэж би хэлээд байгаа юм. Тэр үнэн юм уу, худлаа юм уу л гэж асуугаад байгаа юм. Замын-Үүд дээр үнэн юм уу, худлаа юм уу, тэр архи зараад байгаа гэдэг чинь. Хэрвээ зарж байгаа бол үүнийг албан ёсоор хууль хяналтын байгууллагад хандаж шалгуулах ёстой. Түүнийг л асууж байгаа юм биш үү? Тодруулаад.

С.Бямбацогт: Сангийн яам, 1 дүгээр микрофон.

Сангийн яамд Тэлмүүн. Яг Замын-Үүд дээр яг архи зарсан, тэр архины дэлгүүртэй холбоотой мэдээлэл яг одоо бол надад байхгүй байна. Аж ахуй л ажиллагааны тусгай зөвшөөрлийн сая, одоо өмнө нь хэрэгжиж байсан, одоо хэрэгжиж байгаа хуулийн арван зургаагийн дөрөвт бол чөлөөт бүсийн захирагч нь согтууруулах ундаа худалдах, түүгээр үйлчлэх, тамхи худалдах тусгай зөвшөөрлийг олгож болно гэсэн нэг ийм заалт байдаг. Үүнийхээ дагуу эдгээр одоо чөлөөт бүсэд үйл ажиллагаа явуулж согтууруулах ундаа худалдаж байгаа дэлгүүрүүдэд зөвшөөрөл олгогдоод явж байгаа гэж ойлгож байгаа. Бид нар бол яг энэ татварын хувьд татвараа төлсөн байх ёстой гэдэг энэ шаардлагыг л тавьж байгаа юм. 
С.Бямбацогт: Хариулт болсон уу.

Гишүүд асуулт асууж, хариулт авч дууслаа, хуулийн төсөлтэй холбогдуулж.  Одоо санал хураалт явуулъя. 
Гишүүд согтууруулах ундааны эргэлтэд хяналт тавих, архидаг согтуурахтай тэмцэх хуулийн төслийн шинэчилсэн найруулгын төслийн 1 дүгээр зүйлтэй холбогдон асуулт асуух гишүүд асуултаа авсан. 
Санал хураалт. Ажлын хэсэг санал гаргаагүй байна. Гишүүдээс бичгээр гарсан санал байхгүй байна. 
Хуулийн төслийн 2 дугаар зүйлтэй холбогдуулан асуулт асуух гишүүн байна уу. Сэргэлэн гишүүн.

Ц.Сэргэлэн: Түрүүн бас л яригдсан. Одоо энэ дээр бүр үгээрээ бичигдсэн юм байна. Би нэг зүйл асуух гээд байна. Энэ гаалийн хил гэж юу байдаг юм, ер нь. Би үүнийг л асуух гээд байгаа юм. Монгол Улс нэг л хилтэй. Монгол Улсын нутаг дэвсгэр дээр орж ирсэн бол хилээр нэвтэрсэн гэж үздэг. Түүн дотор ахиад гааль хил тогтоочихсон юм уу, ямар учиртай юм, гаалийн хил гэсэн нэр томьёо энд яваад тэр дундаа энэ 2 дугаар зүйл дээр ингэж байгаа юм. Бүр, гаалийн хилээр гээд нэвтрүүлэх гээд гурвын нэгийн хоёр зорчигчийн хувийн хэрэглээний согтууруулах ундааг гаалийн болон бусад татваргүйгээр гаалийн хилээр нэвтрүүлэх гэж байгаа юм. Тэгээд би гаалийн хилээр гэдэг нэр томьёог гайхаад асууж байна л даа. Гаалийн хил гэж юу байдаг юм бол гэж. Энэ одоо ямар учиртай юм бол оо. Үүнийг ажлын хэсгээс танин мэдэхүйн шинж чанартай асууж байгаа юм. Онолын түвшинд үүнийг юу гэж үздэг юм бол? Гаалийн хил гэж ер нь юу байдаг юм бэ гэж гайхаад асууж байгаа юм. 
С.Бямбацогт: Ажлын хэсгийн ахлагч Мөнх-Оргил гишүүн хариулъя. 
Ц.Мөнх-Оргил: Баярлалаа. Энэ гаалийн хуулийн дөрвийн гуравт байгаа юм. Гаалийн хил гэж яг юу хэлээд байгаа юм. Тэгэхээр ихэнх тохиолдолд Монгол Улсын хил гаалийн хил хоёр бол яг давхцаж байгаа юм. Зарим тохиолдолд Монгол Улсын нутаг дэвсгэр дээр орж ирчхээд гаалийн татвар төлөлгүйгээр байршуулдаг нөгөө бараанууд байгаа шүү дээ. Гүний гаалийн агуулах гээд тэр чинь тэр дотроо байж байгаа учраас гаалийн хилээр нэвтрээгүй гэсэн үг байгаа байгүй юу. Өөрөөр хэлбэл гаалийн татвар төлөөгүй, тэр дотроо байж байгаа. Татвараа төлөөд тэр гүнээ агуулахаасаа юм уу гаалийн агуулахаасаа гарах юм бол Монгол Улсын гаалийн хилийг нэвтэрчихлээ гэж ойлгож байгаа юм. 
Зөвхөн гаальд зориулж ийм томьёололтой хуулийн дөрвийн гурав дээр байгаа. Үнэнбат дөрвийн гурвыг уншиж танилцуулаадах уу. Энэ нөгөө ийм л заалт байгаа юм л даа ээ. Тийм, нэр томьёоны хэл Монгол Улсын хил, энэ Монгол Улсын нутаг дэвсгэрийг гаалийн нутаг дэвсгэр гэж үзнэ ээ гэж байгаа юм. Тэгэхээр Монгол Улсын нутаг дэвсгэр түүн дотроо нутаг дэвсгэр нь бүхэлдээ гаалийн нутаг дэвсгэр гээд тэгээд Монгол Улсын нутаг дэвсгэр дээр байгуулсан гаалийн баталгаат бүсийн болон чөлөөт бусын нутаг дэвсгэр нь тарифын болон тарифын бус хязгаарлалтын хувьд гаалийн нутаг дэвсгэрийн гадна байгаад тооцогдоно оо гэж байгаа юм. Татвар төлөөгүй ороод ирчихсэн учраас гаалийн нутаг дэвсгэрээс гадуур, тэгээд Монгол Улсын хилийг гаалийн хил гэж үзнэ ээ. Монгол Улсын нутаг дэвсгэр дээр байгуулсан гаалийн баталгаат бүсийг гаалийн нутаг дэвсгэрээс тусгаарласан шугам болон гаалийн хяналтын бүсийн хилийг гаалийн хилд тооцно оо гээд ийм зохицуулалттай. Татвар төлөөгүй л бол гаалийн хил гэж үзэж байгаа. Таны зөв, зөв.

С.Бямбацогт: Гишүүд асуулт асууж, хариулт авч дууслаа. 
Санал хураалт явуулъя. Ажлын хэсгийн бэлтгэсэн зарчмын зөрүүтэй санал байгаа нэг санал байна. 
Төслийн 2 дугаар зүйлийн 2.1 дэх хэсгийн “Аж ахуйн үйл ажиллагааны тусгай зөвшөөрлийн тухай хууль” гэснийг “Зөвшөөрлийн тухай хууль” гэж, мөн хэсгийн “болон эдгээр хуультай нийцүүлэн гаргасан бусад” гэснийг “, Гаалийн тухай хууль, энэ хууль болон эдгээр хуультай нийцүүлэн гаргасан” гэж өөрчлөх. Санал гаргасан ажлын хэсэг.

Ажлын хэсгийн гишүүд Мөнх-Оргил, Ганбат, Ганхуяг, Сүхбаатар цаашид “ажлын хэсэг” гэнэ ээ. Дэмжье гэсэн томьёоллоор санал хураалт явуулъя. Санал хураалт.

60 хувийн саналаар энэ санал дэмжигдлээ.

Гишүүдээс бичгээр авсан санал байхгүй байна. 
Хуулийн төслийн 3 дугаар зүйлтэй холбогдуулан асуулт асуух гишүүн байна уу? Алга байна. Ажлын хэсгийн бэлдсэн зарчмын зөрүүтэй саналаар санал хураалт явуулъя нэг саналтай. 
Төслийн 3 дугаар зүйлийн 3.1.2 дахь заалтыг доор дурдсанаар өөрчлөн найруулж, 3.1.4 дэх заалтын “хилээр” гэсний өмнөх, 3.2 дахь хэсгийн “Монгол Улсын” гэснийг “гаалийн” гэж тус тус өөрчилж, 3.1.3 дахь заалтыг, 3.2 дахь хэсгийн “, 3.1.3, 3.1.4” гэснийг тус тус хасах. 


“3.1.2.зорчигчийн хувийн хэрэглээний согтууруулах ундааг гаалийн болон бусад татваргүйгээр гаалийн хилээр нэвтрүүлэх;” санал гаргасан ажлын хэсэг, дэмжье гэсэн томьёоллоор санал хуралт явуулъя. 
Энэ санал 50 хувийн саналаар санал дэмжигдсэнгүй ээ. 
Сэргэлэн гишүүн.

Ц.Сэргэлэн: Тийм, миний би сая уг нь дэмжсэн юм. Тэгээд протоколоор явчхаж болох юм уу, эсвэл болохгүй бол энэ саяын саналыг хүчингүй болгож, дахин санал хураалт авч өгөөч ээ. Техникийн гацаа гарчихлаа. 
С.Бямбацогт: Дахин санал хураах горимын саналаар санал хураалт явуулъя, дэмжье гэсэн томьёоллоор санал хураалт. Санал хураалт. 
Горимын санал дэмжигдлээ.
Горимын санал дэмжигдсэн тул саяын уншсан томьёоллоор санал хураалт явуулъя. Санал хураалт. 
60 хувийн саналаар энэ санал дэмжигдлээ. 
Гишүүдээс бичгээр авсан санал байхгүй байна. 
Хуулийн төсөн дөрөвдүгээр зүйлтэй холбогдуулан асуулт байна уу? Алга байна. Ажлын хэсгийн бэлдсэн зарчмын зөрүүтэй саналаар санал хураалт явуулъя нэг санал байгаа. 
Төслийн 4 дүгээр зүйлийн 4.1.1, 4.1.3 дахь заалтыг доор дурдсанаар өөрчлөн найруулах:

““4.1.1.“согтууруулах ундаа” гэж хүнсний зориулалтын түүхий эдээр үйлдвэрлэсэн спирт, 2 хувиас дээш хатуулагтай нэршлээс үл хамаарсан бүх төрлийн архи, дарс, шар айраг зэргийг;”


“4.1.3.“хатуулаг” гэж согтууруулах ундаанд агуулагдах этилийн спиртийн хэмжээг эзлэхүүний хувиар илэрхийлсэн үзүүлэлтийг.”” дэмжье гэсэн томьёоллоор санал хураалт явуулъя. 
30 хувийн саналаар санал дэмжигдлээ. Ажлын хэсгийн бэлтгэсэн гишүүдээс бичгээр гаргасан санал байхгүй байна. 
Хуулийн төслийн тавдугаар зүйлтэй холбогдуулан асуулт асуух гишүүн байна уу, алга байна. Ажлын хэсгээс зарчмын зөрүүтэй нэг санал байна. Санал хураалт явуулъя. 
Төслийн 5 дугаар зүйлийн 5.1-5.9 дэх хэсгийг доор дурдсанаар өөрчлөн найруулах:

“5.1.Согтууруулах ундаа үйлдвэрлэх тусгай зөвшөөрлийн тоог хүн амын нягтрал, байршил, үйлдвэрийн хүчин чадлыг харгалзан Засгийн газар тогтооно. 

5.2.Уламжлалт технологиор үйлдвэрлэснээс бусад согтууруулах ундаа үйлдвэрлэх тусгай зөвшөөрлийг дуудлага худалдаагаар олгох бөгөөд зохион байгуулах журмыг хүнсний асуудал эрхэлсэн Засгийн газрын гишүүний саналыг үндэслэн Засгийн газар батална.

5.3.Уламжлалт технологиор үйлдвэрлэснээс бусад согтууруулах ундаа үйлдвэрлэх тусгай зөвшөөрлийг татвар, мэргэжлийн хяналтын байгууллагын санал, дүгнэлтийг үндэслэн энэ хуулийн 5.2-т заасан журмын дагуу хүнсний асуудал эрхэлсэн Засгийн газрын гишүүн олгож, сунгаж, түдгэлзүүлж, сэргээж, хүчингүй болгоно. 

5.4.Уламжлалт технологиор үйлдвэрлэх согтууруулах ундааны тусгай зөвшөөрлийг тухайн нутаг дэвсгэрийн мэргэжлийн хяналтын байгууллагын санал, дүгнэлтийг үндэслэн аймаг, нийслэлийн Засаг дарга олгож, сунгаж, түдгэлзүүлж, сэргээж, хүчингүй болгоно. 

5.5.Экспортлох зорилгоор уламжлалт технологиор үйлдвэрлэх согтууруулах ундааны тусгай зөвшөөрлийг чөлөөт бүсийн нутаг дэвсгэрт чөлөөт бүсийн захирагч олгож, сунгаж, түдгэлзүүлж, сэргээж, хүчингүй болгоно. 

5.6.Согтууруулах ундааны үйлдвэрлэлийг энэ хуульд заасан журмын дагуу олгосон тусгай зөвшөөрлийн үндсэн дээр эрхэлнэ.

5.7.Согтууруулах ундаа үйлдвэрлэх тусгай зөвшөөрлийг ашгийн төлөө хуулийн этгээдэд олгоно. 

5.8.Согтууруулах ундаа үйлдвэрлэх тусгай зөвшөөрөлд согтууруулах ундааны нэр төрөл, үйлдвэрлэх арга, ашиглах түүхий эд, үйлдвэрийн байршил, үйлдвэрлэлийн хүчин чадлын талаарх мэдээллийг тусгана.
5.9.Үйлдвэрлэх согтууруулах ундааны нэр төрөл, үйлдвэрийн байршлыг өөрчлөх, эсхүл шинэ нэр төрлийн согтууруулах ундаа үйлдвэрлэхэд энэ хуулийн 5.2, 5.4, 5.5-д заасан тусгай зөвшөөрөлд өөрчлөлт оруулна. 

5.10.Согтууруулах ундаа үйлдвэрлэх тусгай зөвшөөрөл эзэмшигч тусгай зөвшөөрлийг худалдах, бэлэглэх, барьцаалах, түрээслэх зэргээр бусдад шилжүүлэх, ашиглуулахыг хориглоно.” Санал гаргасан ажлын хэсэг, дэмжье гэсэн томьёоллоор санал хураалт явуулъя.

60 хувийн саналаар энэ санал дэмжигдлээ. Гишүүдээс бичгээр гаргасан санал алга байна. 
Мөнх-Оргил гишүүн, ажлын хэсгийн ахлагч.

Ц.Мөнх-Оргил: Баярлалаа. Энэ тавын дөрөв дээр энэ уламжлалт технологиор үйлдвэрлэсэн согтууруулах ундааны тусгай зөвшөөрөл гээд бид нар нөгөө шимийн архиа л яриад байгаа юм л даа. Тэгээд аймаг, нийслэлийн засаг дарга нь олгох юм. Тэгэхдээ энэ дотор дараа нь нөгөө тавын тав дээр экспортлох зорилгоор гээд чөлөөт бүсийн захирагчийн эрх ороод ирж байгаа байхгүй юу. 
Тэгэхээр протоколд тэмдэглүүлчихье, шаардлагатай бол энэ тавын дөрвийн найруулгыг нь эцсийн хэлэлцүүлэг дээр жоохон янзлаад энэ тавын дөрөв дээр ч гэсэн экспортолж болох юм шүү. Тэгэхээр зөвхөн нөгөө чөлөөт бүсэд үйлдвэрлэсэн экспортод гараад орон нутагт үйлдвэрлэсэн экспортод гарахгүй юм шиг ойлгочих вий дээ. Үнэнбат зөвлөх үүнийг янзлах хэрэгтэй шүү. 
С.Бямбацогт: Тэгээд одоо гэртээ малчид гэртээ үйлдвэр юу тогоо нэрж байгаа шимээ архинд тэр зөвшөөрөл байх юм уу, үгүй биз дээ тийм ээ. Тэр нь хамаарахгүй биз. Үйлдвэрлэл явуулагч тийм үү, ашиг олох, борлуулах зорилгоор үйлдвэрлэл явуулж байгаа болбол тусгай зөвшөөрөл авах нь байна. Гэртээ ахуйн зорилгоор шимийн архи нэрж байгаа тогоо нэрж байгаа болбол ямар ч зөвшөөрөл байхгүй. Ингэж ойлгоорой, тэгэхгүй бол манайх мушгиад явчихдаг шүү. Бас. 
Хуулийн төслийн зургаадугаар зүйлтэй холбогдуулан асуулт асуух гишүүн байна уу? Алга байна. Ажлын хэсэг бэлдсэн зарчим зөрүүтэй нэг саналтай байна. 
Төслийн 5 дугаар зүйлийн 6.1 дэх хэсгийн “Аж ахуйн үйл ажиллагааны тусгай зөвшөөрлийн тухай хуулийн 11 дүгээр зүйлд зааснаас гадна” гэснийг хасаж, 6.1.9 дэх заалтын “бүтээгдэхүүний тоо хэмжээ, хатуулгийг бүртгэх,” гэснийг “бүтээгдэхүүн тус бүр дахин давтагдашгүй, цахим өгөгдөл бүхий кодтой” гэж өөрчилж, доор дурдсан агуулгатай 6.1.1, 6.1.2, 6.1.3, 6.1.12 дахь заалт тус тус нэмэх:

“6.1.1.тусгай зөвшөөрөл хүссэн өргөдөл;
6.1.2.улсын тэмдэгтийн хураамж төлсөн баримт;

6.1.12.үйл ажиллагаа явуулах барилга байгууламжийн гаднах орчны аюулгүй байдлыг хангах зорилгоор дүрс бичлэгийн техник, хэрэгсэл суурилуулж, энэ талаар цагдаагийн байгууллагын саналыг авсан байх.” санал гаргасан ажлын хэсэг, дэмжье гэсэн томьёоллоор санал хураалт явуулъя.

60 хувийн саналаар энэ санал дэмжигдлээ. Гишүүдээс бичгээр гаргасан санал байхгүй байна. 
Хуулийн төслийн долоодугаар зүйлтэй холбогдуулан асуулт асуух гишүүн байна уу? Алга байна. Ажлын хэсгээс зарчмын зөрүүтэй нэг санал бэлдсэн байна. Санал хураалт явуулъя.

Төслийн 7 дугаар зүйлийн 7.1 дэх хэсгийн “бөгөөд” гэснийг “нийтлэг шаардлагаас гадна” гэж, 7.1.6 дахь заалтын “5.3-т заасны дагуу баталсан шаардлага хангасан” гэснийг “5.1.5-д заасан” гэж тус тус өөрчилж, 7.1.8 дахь заалтыг доор дурдсанаар өөрчлөн найруулж, төсөлд доор дурдсан агуулгатай 7.2 дахь хэсэг нэмэх:

“7.1.8.худалдаа хийх тухай бүр цахим төлбөрийн баримт олгох, спирт худалдан авалт, согтууруулах ундааны борлуулалт бүрийг энэ хуулийн 43.7-д заасан журмын дагуу бүртгэх.”

“7.2.Согтууруулах ундаа үйлдвэрлэх тусгай зөвшөөрөл эзэмшигч нь согтууруулах ундааны онцгой албан татварын тэмдэгтэй сав, баглаа, боодол импортлох бол энэ хуулийн 7.1-д заасан төхөөрөмжгүй байж болно.” Санал гаргасан ажлын хэсэг, дэмжье гэсэн томьёоллоор санал хураалт явуулъя.

60 хувийн саналаар энэ санал дэмжигдлээ. Гишүүдээс бичгээр гаргасан санал байхгүй байна. 
Хуулийн төслийн наймдугаар зүйлтэй холбогдуулан асуулт байна уу? Алга байна. Зарчмын зөрүүтэй нэг санал байна. 
Төслийн 8 дугаар зүйлийн 8.1, 8.3 дахь хэсгийг доор дурдсанаар өөрчлөн найруулж, 8.2 дахь хэсгийн “бол түүний хугацааг дуусахаас гурван сар, түүнээс багагүй хугацааны өмнө хүсэлтээ гаргах бөгөөд уг хугацааг баримтлаагүй тохиолдолд тусгай зөвшөөрлийн хугацааг сунгахгүй” гэснийг “хүсэлт гаргахдаа Зөвшөөрлийн тухай хуулийн 5.5 дугаар зүйлд заасан журмыг баримтална” гэж өөрчилж, 8.4 дэх хэсгийн “Аж ахуйн үйл ажиллагааны тусгай зөвшөөрлийн тухай хуулийн 6.4-т заасны дагуу” гэснийг, 8.5 дахь хэсгийн “Татварын байгууллагад” гэснийг тус тус хасах.
“8.1.Согтууруулах ундаа үйлдвэрлэх тусгай зөвшөөрлийг 10 жилийн хугацаагаар олгож, мөн хугацаагаар тухай бүр сунгаж болно. Тусгай зөвшөөрөл авах, сунгуулах хүсэлт, материалыг цахимаар шийдвэрлэж болно.”
“8.3.Эрх бүхий этгээд тусгай зөвшөөрлийн хугацааг сунгахдаа Зөвшөөрлийн тухай хуулийн 5.5 дугаар зүйлд заасан журмыг баримтална.” Санал гаргасан ажлын хэсэг, дэмжье гэсэн томьёоллоор санал хураалт.

60 хувийн саналаар энэ санал дэмжигдлээ. Гишүүдээс бичгээр гаргасан санал алга. 
Хуулийн төсийн есдүгээр зүйлтэй холбогдуулан асуулт байна уу? Алга байна. Ажлын хэсгийн бэлдсэн зарчмын зөрүүтэй нэг санал байна. Санал хураалт явуулъя.

Төслийн 9 дүгээр зүйлийн 9.1 дэх хэсгийн “зөвшөөрлийг” гэсний дараа “Зөвшөөрлийн тухай хуулийн 6.1 дүгээр зүйлийн 1 дэх хэсгийн 1.1, 1.2-т зааснаас гадна” гэж, 9 дүгээр зүйлийн 9.1.3 дахь заалтын “40.1-д заасан хяналт тавих эрх бүхий байгууллагад мэдээллийг хугацаанд нь ирүүлээгүй” гэснийг “энэ хуулийн 43.1-д заасан мэдээллийг оруулаагүй бол” гэж, 9.2 дахь хэсгийн “үүднээс 3 хүртэл сар хүртэл хугацаагаар түдгэлзүүлж” гэснийг “зорилгоор гурав хүртэл сарын хугацаагаар түдгэлзүүлж, үндэслэл бүхий хүсэлт гаргасан бол гурав хүртэл сарын хугацаагаар сунгаж,” гэж өөрчилж, 9.1.5 дахь заалтыг хасаж, 9.3 дахь хэсгийг доор дурдсанаар өөрчлөн найруулж, 10 дугаар зүйлийн 10.3 дахь хэсэг болгон шилжүүлэх.  

“10.3.Энэ хуулийн 10.1-д заасан тохиолдол үүссэн нь тогтоогдсон бол тусгай зөвшөөрлийг хүчингүй болгох тухай саналыг хүнсний асуудал эрхэлсэн Засгийн газрын гишүүнд хүргүүлж, шийдвэрлүүлэх хүртэлх хугацаагаар согтууруулах ундаа үйлдвэрлэх үйл ажиллагааг зогсооно.” Санал гаргасан ажлын хэсэг, дэмжье гэсэн томьёоллоор санал хураалт явуулъя.

60 хувийн саналаар энэ санал дэмжигдлээ. Гишүүдээс бичгээр гаргасан санал байхгүй байна. 
Хуулийн төслийн аравдугаар зүйлтэй холбогдуулан асуулт асуух гишүүн байна уу, алга байна. Ажлын хэсгээс зарчмын зөрүүтэй нэг санал бэлдсэн байна. 
Төслийн 10 дугаар зүйлийн 10.1 дэх хэсгийн “зөвшөөрлийг” гэсний дараа “Зөвшөөрлийн тухай хуулийн 6.2 дугаар зүйлийн 1.2, 1.3 дахь хэсэгт зааснаас гадна” гэж, 10.1.1, 10.1.12 дахь заалтын “тусгай” гэсний өмнө “согтууруулах ундаа үйлдвэрлэх” гэж, 10.1.13 дахь заалтын “бэлэглэх,” гэсний дараа “түрээслэх,” гэж, 10.2 дахь хэсгийн “байршилд” гэсний өмнө “үйлдвэрийн барилга байгууламж болон” гэж тус тус нэмж, 10.1.14 дэх заалтыг, 10.1.8 дахь заалтын “үйл ажиллагаа нь” гэснийг, “, эсхүл” гэснийг тус тус хасах. Санал гаргасан ажлын хэсэг, дэмжье гэсэн томьёоллоор санал хураалт. 
Энэ чинь өө би даралгүй өнгөрчихсөн байна шүү дээ.

Би сая дарсангүй, дарж амжсангүй уучлаарай, хүчингүй болгож өгье гэж өгье гэсэн горимын саналаар санал хураалт. Материалтайгаа танилцаж байгаад дарахаа мартчихжээ. 
60 хувийн саналаар горимын санал дэмжигдлээ. 
Горимын санал дэмжигдсэн тул саяны саналаар санал хураалт явуулъя. Санал хураалт.

60 хувийн саналаар энэ санал дэмжигдлээ. Гишүүдээс бичгээр гаргасан санал байхгүй байна. 
Хуулийн төслийн арван нэг дүгээр зүйлтэй холбогдуулан асуулт асуух гишүүн байна уу. Алга байна. Ажлын хэсгийн бэлтгэсэн зарчмын зөрүүтэй саналаар санал хураалт явуулъя. Нэг саналтай байна. 
Төслийн 11 дүгээр зүйлийн 11.2 дахь хэсгийн “нь Монгол Улсын стандарт, техникийн шаардлага” гэснийг “техникийн зохицуулалтад” гэж, 11.3 дахь хэсгийг доор дурдсанаар өөрчлөн найруулж, 11.4 дэх хэсгийн “нэгээс дээш нэрээр үйлдвэрлэхийг хориглоно” гэснийг “зөвхөн оноосон нэг нэрээр үйлдвэрлэнэ” гэж, 11.6 дахь хэсгийн “нэгдсэн сүлжээнд” гэснийг “мэдээллийн цахим санд” гэж тус тус өөрчлөх.

“11.3.Энэ хуулийн 43.1-д заасан мэдээллийг мэдээллийн санд оруулах үүрэгтэй.” Дэмжье гэсэн томьёоллоор санал хураалт явуулъя.

60 хувийн саналаар энэ санал дэмжигдлээ. Гишүүдээс бичгээр гаргасан санал байхгүй байна. 
Хуулийн төслийн арван хоёр дугаар зүйлтэй холбогдуулж асуулт байна уу, алга байна. Ажлын хэсгээс зарчмын зөрүүтэй нэг санал байна. 
Төслийн 12 дугаар зүйлийг хасах. Дэмжье томьёоллоор санал хураалт явуулна. 

Сүхбаатар гишүүн* Сүхбаатар гишүүн горимын санал.

Ж.Сүхбаатар:  Би бол сая юу яасан* нөгөө яг тийм гээд дарсан байхгүй юу. Тэгээд энэ юу орсонгүй шүү дээ. Нөгөө миний дэмжигдсэн санал. Тэгээд хуралдаан даргалагч зөвшөөрөх юм бол гараа өргөчихсөн нь дээр юм биш үү. Би бол тийм горимын санал гаргаж байна. 
С.Бямбацогт: Сүхбаатар гишүүний горимын саналаар саяны санал хураалтыг хүчингүй болгоё. Тэгээд гар өргөж санал хураая аа, төхөөрөмж бас гацаад байна гэсэн санал гаргаж байна. 
Сүхбаатар гишүүний гаргасан горимын саналыг дэгийн хуулийн арван дөрвийн гуравт заасан, арван дөрвийн дөрөвд заасны дагуу гар өргөж санал хураая гэсэн горимын саналаар санал хураалт явуулъя. Санал хураалт.

60 хувийн саналаар горимын санал дэмжигдлээ. 
Одоо түрүүний санал хүчингүй болсон. Санал хураана. Гэхдээ гар өргөж санал хураана. 
Төслийн 12 дугаар зүйлийг хасах гэсэн саналаар санал хураалт явуулъя. Дэмжиж байгаа гишүүд гараа өгнө үү. 

60 хувийн саналаар дэмжигдлээ. Гишүүдээс бичгээр гаргасан санал байхгүй байна.
Хуулийн төслийн 13 дугаар зүйлтэй холбогдуулан асуулт байна уу? Алга байна. Ажлын хэсэг зарчмын зөрүүтэй нэг санал байна. 
Төслийн 13 дугаар зүйлийн 13.1.1-13.1.8 дахь заалтыг, 13.2 дахь хэсгийг, 13.8 дахь хэсгийг доор дурдсанаар өөрчлөн найруулж, 13.4 дэх хэсгийн “Гадаад улсад экспортлохоос бусад согтууруулах ундааны шошго нь Монгол хэлээр байх бөгөөд согтууруулах ундааг” гэснийг “Монгол Улсад үйлдвэрлэх согтууруулах ундааны шошго нь Монгол хэлээр байх бөгөөд” гэж, 13.5 дахь хэсгийн “хэмжээ болон тэдгээрийн” гэснийг “хэмжээний” гэж, 13.9 дэх хэсгийн “эргүүлэн авах” гэснийг “татан авах” гэж, 13.10 дахь хэсгийн “нэвтрүүлэхэд” гэснийг “нэвтрүүлэх бол” гэж, “бөглөөг” гэснийг “бөглөө, шошгыг” гэж тус тус өөрчилж, 13.6 дахь хэсгийг хасах.

“13.1.1.согтууруулах ундааны нэр, төрөл, цувралын дугаар;

13.1.2.согтууруулах ундаа үйлдвэрлэгчийн нэр, хаяг;

13.1.3.савлагааны хэмжээ;

13.1.4.орц бүрдүүлэгч, хүнсний нэмэлтийн дугаар, тэмдэглэгээ;

13.1.5.үйлдвэрлэсэн огноо, хадгалах нөхцөл;

13.1.6.согтууруулах ундааны хатуулаг;

13.1.7.стандарт, техникийн зохицуулалт;

13.1.8.согтууруулах ундаанаас үүдэлтэй эрүүл мэндийн хор нөлөөний 

анхааруулга.” 

“13.2.Согтууруулах ундааны шошгонд барааны тэмдэг, зохистой дадал, чанарын удирдлагын тогтолцоог нэвтрүүлсэн тухай мэдээллийг байршуулж болно.”
“13.8.Согтууруулах ундаа хүнсний зориулалтын сав, баглаа, боодол, бөглөөтэй байна.” Санал хураалт явуулъя. Ажлын хэсгийн саналаар санал хураалт.

60 хувийн саналаар санал дэмжигдлээ. Гишүүдээс гаргасан бичгээр гарсан санал байхгүй байна. 
Хуулийн төслийн арван дөрөвдүгээр зүйлтэй холбоотой асуулт байна уу? Алга байна. Ажлын хэсэг тухай зүйл санал алга байна. Гишүүдээс бичгээр гаргасан санал байхгүй байна. 
Хуулийн төслийн арван тавдугаар зүйлтэй холбогдуулан асуулт байна уу? Алга байна. Ажлын хэсгээс бэлтгэсэн зарчмын зөрүүтэй нэг санал байна. 
Төслийн 15 дугаар зүйлийн 15.2-15.9 дэх хэсгийг доор дурдсанаар өөрчлөн найруулах:
“15.2.Импортлох согтууруулах ундаа энэ хуулийн 15.1-д заасан техникийн зохицуулалтын шаардлагыг хангасан байна.

15.3.Импортлох согтууруулах ундааны загвар дээжийг гаалийн байгууллагын урьдчилан шинжилгээнд хамруулна.

15.4.Энэ хуулийн 15.3-т заасан шинжилгээний зорилгоор согтууруулах ундаанаас авах сорьц, дээж, загварын тоо хэмжээ нь Монгол Улсын стандартын шаардлага хангасан шинжилгээ, дүгнэлтэд хүрэлцэхүйц хамгийн бага хэмжээтэй байна. 

15.5.Согтууруулах ундаа импортлох тусгай зөвшөөрөл хүсэгч дараах баримт бичгийг бүрдүүлнэ:

15.5.1.тусгай зөвшөөрлийн өргөдөл;
15.5.2.улсын тэмдэгтийн хураамж төлсөн баримт;
15.5.3.урьд өмнө үйл ажиллагаа эрхэлж байсан бол аудитын байгууллагаар баталгаажуулсан сүүлийн гурван жилийн санхүүгийн тайлан;

15.5.4.импортолсон бүтээгдэхүүнээ хадгалах агуулахын талаарх мэдээлэл;

15.5.5.импортлох согтууруулах ундаа үйлдвэрлэсэн болон экспортолсон улс орны чанар, стандартын шаардлага хангаж байгааг тодорхойлсон гэрчилгээ, баримт бичиг;

15.5.6.импортлох бүтээгдэхүүн бүрд дахин давтагдашгүй, цахим өгөгдөл бүхий кодтой онцгой албан татварын тэмдэг үйлдэх, ийнхүү үйлдсэн тэмдгийн мэдээллийг цахим төлбөрийн баримтын системд холбох тоног төхөөрөмж шаардлага хангасан эсэх талаар татварын асуудал хариуцсан төрийн захиргааны байгууллагын дүгнэлт;

15.5.7.үйл ажиллагаа явуулах барилга байгууламжийн гаднах орчны аюулгүй байдлыг хангах зорилгоор дүрс бичлэгийн техник, хэрэгсэл суурилуулж, энэ талаар цагдаагийн байгууллагын саналыг авсан байх.

15.6.Согтууруулах ундаа импортлох тусгай зөвшөөрөл эзэмшигч техникийн зохицуулалт, чанар, аюулгүй байдлыг баталгаажуулсан, тохирлын гэрчилгээ авсан согтууруулах ундааг импортлон нийлүүлэх нийтлэг шаардлагаас гадна дараах шаардлагыг хангасан байна:

15.6.1.цахим төлбөрийн баримтын систем, татварын бүртгэл, мэдээллийн нэгдсэн санд холбогдсон байх;

15.6.2.онцгой албан татварын тэмдэг бүхий согтууруулах ундаа импортлох;

15.6.3.борлуулалт хийх бүрд цахим төлбөрийн баримт олгох, импорт, худалдаа бүрийг энэ хуулийн 43.7-д заасан журмын дагуу бүртгэх.

15.7.Импортлох, экспортлох согтууруулах ундааны чанар, аюулгүй байдалд хяналт тавих, импортлох тусгай зөвшөөрөл олгох, сунгах, түдгэлзүүлэх, сэргээх, хүчингүй болгох журмыг Засгийн газар батална.

15.8.Согтууруулах ундаа импортлох тусгай зөвшөөрлийг хүнсний асуудал эрхэлсэн төрийн захиргааны төв байгууллага таван жилийн хугацаагаар олгож, мөн хугацаагаар тухай бүр сунгаж болно.

15.9.Тусгай зөвшөөрөл авах, сунгуулах хүсэлт, материалыг цахимаар шийдвэрлэж болно.
15.10.Татварын өртэй тохиолдолд тусгай зөвшөөрлийн хугацааг сунгахгүй.

15.11.Үйл ажиллагаагаа хууль тогтоомжид заасан шаардлагад нийцүүлэх талаар хяналт тавих эрх бүхий байгууллагын хууль ёсны шаардлагыг тогтоосон хугацаанд биелүүлээгүй тохиолдолд согтууруулах ундаа импортлох тусгай зөвшөөрлийг зөрчлийг арилгуулах зорилгоор гурав хүртэлх сарын хугацаагаар түдгэлзүүлж, зөрчлийг арилгасан бол сэргээнэ.

15.12.Согтууруулах ундаа импортлох тусгай зөвшөөрлийг дараах тохиолдолд хүчингүй болгоно:

15.12.1.тусгай зөвшөөрөл эзэмшигч татан буугдсан; 

15.12.2.тусгай зөвшөөрөл эзэмшигч тусгай зөвшөөрлийг дуусгавар болгох тухай хүсэлт гаргасан;

15.12.3.энэ хуулийн 15.5-д заасан баримт бичгийг хуурамчаар бүрдүүлсэн, эсхүл тэдгээр нь худал мэдээлэл агуулсан болохыг эрх бүхий байгууллага тогтоосон;



15.12.4.энэ хуулийн 42.2-т заасан онцгой албан татварын тэмдэггүй согтууруулах ундаа худалдсан, эсхүл онцгой албан татварын тэмдгийг хуурамчаар үйлдсэн, хуурамч онцгой албан татварын тэмдэг ашигласан, захиалгаар хийлгэсэн, хуурамч онцгой албан тэмдэгтэй согтууруулах ундаа худалдсан;



15.12.5.онцгой албан татварын тэмдгийг бусдад дамжуулсан, шилжүүлсэн;


15.12.6.энэ хуулийн 15.11-д заасан тусгай зөвшөөрлийг түдгэлзүүлэх хугацаанд зөрчлийг арилгаагүй;

15.12.7.техникийн зохицуулалтын шаардлага хангаагүй согтууруулах ундаа импортолсон;

           15.12.8.согтууруулах ундаа импортлох тусгай зөвшөөрөл олгосноос хойш хоёр жил, түүнээс дээш хугацаанд согтууруулах ундаа импортлоогүй;


15.12.9.согтууруулах ундаа импортлох тусгай зөвшөөрлийг худалдах, бэлэглэх, барьцаалах, түрээслэх зэрэг аливаа хэлбэрээр бусдад шилжүүлсэн, ашиглуулсан.
15.13.Согтууруулах ундаа импортлох, экспортлоход Засгийн газраас тогтоосон хилийн боомтоор нэвтрүүлнэ.
15.14.Согтууруулах ундааг тусгай зөвшөөрөлгүй, эсхүл бусад этгээдийн тусгай зөвшөөрөл ашиглан импортлохыг хориглоно.


15.15.Импортын согтууруулах ундаа нь чанар, аюулгүй байдлын шаардлага хангаагүй бол тухайн этгээдийн зардлаар буцаана.” Санал гаргасан ажлын хэсэг, дэмжье гэсэн томьёоллоор санал хураалт явуулъя.
60 хувийн саналаар энэ санал бичигдлээ. Гишүүдээс бичгээр гаргасан санал байхгүй байна. 
Хуулийн төслийн арван зургаадугаар зүйлтэй холбоотой асуулт байна уу? Алга байна. Ажлын хэсэг бэлдсэн зарчмын зөрүүтэй нэг санал байна. 
Төслийн 16 дугаар зүйлийн 16.3 дахь хэсгийн “тухай бүр таван жилийн хугацаагаар” гэснийг “мөн хугацаагаар тухай бүр” гэж, 16.5 дахь хэсгийн “Аж ахуйн үйл ажиллагааны тусгай зөвшөөрлийн тухай хуулийн 6.3, 6.4-т” гэснийг “энэ хуулийн 16.2-т” гэж, 16.7 дахь хэсгийн “зөвшөөрөл, түүний төрлийн” гэснийг “зөвшөөрлийн” гэж, мөн хэсгийн “байршлыг” гэснийг “байршил, аймаг, нийслэлийн саналыг” гэж тус тус өөрчилж, 16.6 дахь хэсгийн “барьцаалах” гэсний дараа “, түрээслэх” гэж, 16.8 дахь хэсгийн “доод” гэсний өмнө “эсхүл” гэж тус тус нэмэх. Санал гаргасан ажлын хэсэг, дэмжье гэсэн томьёоллоор санал хураалт явуулъя, санал хураалт.

60 хувийн саналаар энэ санал дэмжигдлээ. Гишүүдээс бичгээр гаргасан санал байхгүй байна. 
Арван долоодугаар зүйлтэй холбогдуулан асуулт байна уу? Алга байна. Ажлын хэсгээс зарчмын зөрүүтэй нэг санал байна. 
Төслийн 17 дугаар зүйлийн 17.2 дахь хэсгийн “этгээдэд” гэсний өмнө “ашгийн төлөө хуулийн” гэж, мөн зүйлд доор дурдсан агуулгатай 17.3, 17.4, 17.5 дахь хэсэг тус тус нэмэх. 

“17.3.Энэ хуулийн 17.2-т заасан тусгай зөвшөөрөл бүхий этгээд нь олон нийтийг хамарсан ёслолын арга хэмжээ, урлагийн тоглолт, үзэсгэлэн худалдаа, олон улсын чанартай тэмцээн, уралдаан зохион байгуулах, түүнийг дамжуулан нэвтрүүлэх газарт 18 хүртэлх хувийн хатуулагтай этилийн спирт агуулсан согтууруулах ундаагаар үйлчилж болно.

17.4.Согтууруулах ундаа худалдах, түүгээр үйлчлэх тусгай зөвшөөрөлтэй этгээд нь энэ хуулийн 17.3-т заасан арга хэмжээ зохион байгуулагчтай гэрээ байгуулсан байна.

17.5.Энэ хуулийн 17.3-т заасан үйл ажиллагаанд согтууруулах ундаагаар үйлчлэхдээ энэ хуулийн 17.2-т заасан цагийн хязгаарт нийцсэн байна.” Санал гаргасан ажлын хэсэг. Дэмжье гэсэн томьёоллоор санал хураалт явуулъя. Санал хураалт.

60 хувийн саналаар энэ санал дэмжигдлээ. Гишүүдээс бичгээр гаргасан санал байхгүй байна.
Арван наймдугаар зүйлтэй холбогдуулан асуулт байна уу, алга байна. Ажлын хэсгээс нэг санал гарсан байна. 
Төслийн 18 дугаар зүйлийн 18.1 дэх хэсгийн “Дараах тохиолдолд энэ хуулийн 40.3.2, 40.3.4-т заасан” гэснийг “Мэргэжлийн хяналт, татвар, цагдаагийн” гэж, 18.1 дэх хэсгийн “санал” гэсний өмнө “хамтарсан, эсхүл дангаар гаргасан” гэж нэмэх, 18.3 дахь хэсгийн “Энэ хуулийн 18.2-т заасан согтууруулах ундаа худалдах, түүгээр үйлчлэх” гэснийг, “түдгэлзүүлсэн хугацааг сунгуулах” гэснийг тус тус хасаж, 18.1.2 дахь заалтыг доор дурдсанаар өөрчлөн найруулах: 
“18.1.2.согтууруулах ундаа худалдах, түүгээр үйлчлэх үйл ажиллагаанд тавигдах хууль тогтоомжид заасан нөхцөл, шаардлагыг хангаагүй;” санал гаргасан ажлын хэсэг, дэмжье гэсэн томьёоллоор санал хураалт явуулъя. Санал хураалт.
60 хувийн саналаар энэ санал дэмжигдлээ. Гишүүдээс бичгээр гаргасан санал байхгүй байна. 
Хуулийн төслийн арван ес дэх зүйлтэй холбогдоод асуулт байна уу? Алга байна. Зарчмын зөрүүтэй нэг санал байна. Ажлын хэсгээс.

Төслийн 19 дүгээр зүйлийн 19.1 дэх хэсгийн “Дараах тохиолдолд энэ хуулийн 40.3.2, 40.3.4-т заасан байгууллага, албан тушаалтны саналыг” гэснийг “Энэ хуулийн 18.1-д заасан санал, дүгнэлтийг” гэж, 19.1.9 дэх заалтын “23.1, 26.3-т” гэснийг “23.1-д” гэж, 19.1.13 дахь заалтын “хуульд заасан” гэснийг “хуулийн 30.1, 30.2-т заасан гэмт хэрэг, зөрчлөөс” гэж тус тус өөрчилж, 19.1 дэх хэсгийн “зөвшөөрлийг” гэсний дараа “дараах тохиолдолд”  гэж, 19.1.7 дахь заалтын “барьцаалах” гэсний дараа “, түрээслэх” гэж нэмж, 19.1.4 дэх заалтын “согтууруулах ундаа худалдах, түүгээр үйлчлэх” гэснийг, 19.1.10 дахь заалтыг тус тус хасах. Санал гаргасан ажлын хэсэг. Дэмжье гэсэн томьёоллоор санал хураалт явуулъя. 
60 хувийн саналаар энэ санал дэмжигдэж байна. 
20 дугаар зүйлтэй холбоотой асуулт байна уу? Алга байна. 
20 дугаар зүйлийг хасах ажлын хэсгийн санал байна. Дэмжье гэсэн томьёоллоор санал хураалт явуулъя. Санал хураалт.

60 хувийн саналаар санал дэмжигдлээ. 
Хуулийн төслийн 21 дүгээр зүйлтэй холбоотой асуулт байна уу? Алга байна. Ажлын хэсэгт бичгээр гарсан санал байхгүй байна. Гишүүдээс бичиг гаргасан санал байхгүй байна.
Хуулийн төслийн 22 дугаар зүйлтэй холбогдуулан асуулт байна уу? Алга байна. Ажлын хэсгээс зарчмын зөрүүтэй нэг санал бэлдсэн байна. 
Төслийн 22 дугаар зүйлийн 22.1.1 дэх заалтын “тэдгээрийн гаднах эзэмшлийн орчин” гэснийг “нийтийн эдэлбэр газарт” гэж, 22.1.2 дахь заалтын “хэрэгсэл” гэснийг “хэрэгсэлд” гэж, 22.1.5 дахь заалтын “20.1-д” гэснийг “17.3-т” гэж, мөн хэсгийн “газар, түүний ойр орчим” гэснийг “газарт” гэж, 22.1.7 дахь заалтын “анх” гэснийг “барилгын” гэж тус тус өөрчилж, 22.1.2 дахь заалтын “бусад” гэсний дараа “газарт” гэж нэмж, 22.1.3 дахь заалтыг доор дурдсанаар өөрчлөн найруулж, 22.1.8 дахь заалтын “худалдаа, үйлчилгээний газар,” гэснийг, “бусад” гэснийг тус тус хасах.

“22.1.3.шатахуун түгээх газар, шашны байгууллагын байр болон нийтийн эдэлбэр газарт байрлаж байгаа авто тээврийн хэрэгсэл дотор;” Дэмжье гэсэн томьёоллоор санал хураалт явуулъя. Санал хураалт.

60 хувийн саналаар энэ санал дэмжигдлээ.  Гишүүдээс бичгээр гаргасан санал байхгүй байна. 
Хуулийн төслийн хорин гурав зүйлтэй холбоотой асуулт байна уу? Алга байна. Ажлын хэсгийн зарчмын зөрүүтэй санал байна.

Төслийн 23 дугаар зүйлийн 23.1.1 дэх заалтын “хорин нэгэн нас” гэснийг “19 нас” гэж, 23.1.6 дахь заалтын “заасанд нийцээгүй” гэснийг “заасан шаардлагыг хангаагүй” гэж тус тус өөрчилж, 23.1.4 дэх заалтыг доор дурдсанаар өөрчлөн найруулж, 23.1.5 дахь заалтыг хасах.


“23.1.4.согтууруулах ундаа худалдах зөвшөөрөл эзэмшигчээс бусад этгээд цахим орчин, холбооны хэрэгсэл, өөртөө үйлчлэх автомат төхөөрөмж ашиглан согтууруулах ундаа худалдах, түүгээр үйлчлэх, хаягаар хүргэх;” Дэмжье гэсэн томьёоллоор санал хураалт явуулъя. Ажлын хэсгийн санал. Дэмжье.

60 хувийн саналаар энэ санал дэмжигдлээ. Гишүүдээс бичгээр гаргасан санал байхгүй байна. 
Хуулийн төслийн хорин дөрөвдүгээр зүйлтэй холбоотой асуулт байна уу? Алга байна. Ажлын хэсэг зарчмын зөрүүтэй нэг санал бэлдсэн байна. 
Төслийн 24 дүгээр зүйлийн 24.1 дэх хэсэг, 24.1.1, 24.1.2, 24.1.3 дахь заалтыг тус тус хасаж, 24.1.4 дэх заалтын “өдөр” гэсний дараа “согтууруулах ундаа худалдах, түүгээр үйлчлэхийг хориглоно” гэж, доор дурдсан агуулгатай 24.2 дахь хэсэг тус тус нэмэх:

“24.2.Аймаг, нийслэлийн Засаг дарга, чөлөөт бүсийн захирагч энэ хуулийн 24.1-д зааснаас гадна гэмт хэрэг, зөрчил, гамшиг, ослын үед, эсхүл гэмт хэрэг, зөрчлөөс урьдчилан сэргийлэх зорилгоор орон нутгийн онцлогийг харгалзан согтууруулах ундаа худалдах, түүгээр үйлчлэхийг харьяа нутаг дэвсгэртээ хориглох шийдвэрийг гаргаж болно.” Санал гаргасан ажлын хэсэг, дэмжье гэсэн томьёоллоор санал хураалт явуулъя. 
60 хувийн саналаар энэ санал дэмжигдлээ. Гишүүдээс бичгээр гаргасан санал байхгүй байна. 
Хуулийн төслийн хорин тавдугаар зүйлтэй холбогдуулан асуулт байна уу? Алга байна. Ажлын хэсэг зарчмын зөрүүтэй нэг санал бэлдсэн байна. 
Төслийн 25 дугаар зүйлийн 25.1 дэх хэсгийн “тогтооно” гэснийг “энэ хуулийн 17.2-т заасан цагийн хязгаарт багтаан тогтоож болно” гэж өөрчлөх. Санал гаргасан ажлын хэсэг, дэмжье гэсэн томьёоллоор санал хараалт явуулъя. Санал хураалт.

60 хувийн саналаар санал дэмжигдлээ. Гишүүдээс бичгээр гаргасан санал байхгүй байна. 
Хуулийн төслийн хорин зургаадугаар зүйлтэй холбогдуулан асуулт байна уу? Алга байна. Зарчмын зөрүүтэй нэг санал байна. Ажлын хэсгээс.
 Төслийн 26 дугаар зүйлийн 26.3 дахь хэсгийг хасаж, 26.5 дахь хэсгийн “эрх бүхий байгууллагаар батлуулна” гэснийг “Засгийн газар батална” гэж өөрчлөх Санал гаргасан ажлыг хэсэг, дэмжье гэсэн томьёоллоор санал хураалт явуулъя. 
60 хувийн саналаар санал дэмжигдлээ. Гишүүдээс бичгээр гаргасан санал алга байна. 
Хуулийн төслийн хорин долоодугаар зүйлтэй холбоотой асуулт байна уу? Алга байна. Ажлын хэсгээс зарчмын зөрүүтэй нэг санал гаргасан байна. 
Төслийн 27 дугаар зүйлийн 27.2 дахь хэсгийн “согтууруулах ундааны эргэлтэд хяналт тавих, архидан согтуурахтай тэмцэх тухай” гэснийг хасаж, 27.3, 27.4 дэх хэсгийг доор дурдсанаар өөрчлөн найруулах:

“﻿27.3.Согтууруулах ундааны хариуцлагатай үйлчилгээний сургалтыг ашгийн төлөө бус хуулийн этгээд эрхлэн явуулах бөгөөд сургалтын төлбөрийн 50 хувийг энэ хуулийн 38.1-д заасан сангаас санхүүжүүлнэ.”

“27.4.Энэ хуулийн 27.3-т заасан хариуцлагатай үйлчилгээ явуулах журам, хариуцлагатай үйлчилгээний жишиг төлбөрийн хэмжээг хууль зүйн асуудал эрхэлсэн Засгийн газрын гишүүн батална.” Санал гаргасан ажлын хэсэг, дэмжье гэсэн томьёоллоор санал хураалт явуулъя.

60 хувийн саналаа санал дэмжигдлээ. Гишүүдээс бичгээр гаргасан санал байхгүй байна. 
Хуулийн төслийн хорин наймдугаар зүйлтэй холбоотой асуулт байна уу? Алга байна. 
Төслийн 28 дугаар зүйлийн 28.2 дахь хэсгийн “баримт бичгийг” гэсний дараа “биечлэн болон техник технологи ашиглан” гэж нэмж, мөн хэсгийн “хорин нэгэн нас” гэснийг “19 нас” гэж, 28.4 дэх хэсгийн “Үйлчлүүлэгчийн үйлдэлд” гэснийг “Үйлчлүүлэгч” гэж, “байдал илэрсэн” гэснийг “үйлдэл гаргасан” гэж, 28.5 дахь хэсгийн “хамаарна” гэснийг “хамаарах бөгөөд үйлчлүүлэгч цахим систем ашиглан насанд хүрсэн эсэхээ нотолж болно” гэж тус тус өөрчлөх. Санал гаргасан ажлын хэсэг, дэмжье гэсэн томьёоллоор санал хураалт явуулъя. Санал хураалт.

60 хувийн саналаар энэ санал дэмжигдлээ. Гишүүдээс бичгээр гаргасан санал байхгүй байна. 
Хуулийн төслийн хорин есдүгээр зүйлтэй холбоотой асуулт байна уу? Алга байна. Ажлын хэсгээс нэг санал гарсан байна. 
Төслийн 29 дүгээр зүйлийн 29.1 дэх хэсгийн “хорин нэгэн нас” гэснийг “19 нас” гэж өөрчлөх. Санал гаргасан ажлын хэсэг, дэмжье гэсэн томьёоллоор санал хураалт явуулъя. Санал хураалт.

60 хувийн саналаар энэ санал дэмжигдлээ. Гишүүдээс бичгээр гаргасан санал байхгүй. 
Төслийн гучдугаар зүйлтэй холбоотой асуулт байна уу? Алга байна. Ажлын хэсгээс нэг санал гаргасан байна. 
Төслийн 30 дугаар зүйлийн гарчгийн “хориглох” гэснийг “шахах” гэж, 30.1 дэх хэсгийг хасаж, 30.2 дахь хэсгийг доор дурдсанаар өөрчлөн найруулах:

“30.1.Согтууруулах ундаагаар бусдыг шахахыг хориглоно. 

30.2.Бусдын шахалтаар согтууруулах ундаа хэрэглэсэн этгээд өөртөө болон гуравдагч этгээдэд гэм хор учруулсан бол хохирлыг арилгуулахаар шүүхэд гомдол гаргаж болно.” Энэ чинь хэн яах юм. Шахсан хүн нь хохирлыг нь барагдуулах юм уу, тийм ээ. Согтсон хүн нь согтоосон хүндээ. Дэмжье гэсэн томьёоллоор санал хураалт явуулъя.
Энэ жоохон, зөв үү? 
60 хувийн саналаар энэ санал дэмжигдлээ. Гишүүдээс бичгээр гаргасан санал алга. 

Бас л хэцүү л юм байна шүү, энэ чинь. Энэ чинь одоо тэгээд нотлогдохгүй бол яах юм, юу нөгөө. Ажлын хэсгийн ахлагч.

Ц.Мөнх-Оргил: Энэ нөгөө Засгийн газрын өргөн барьсан хуулийн төсөл дээр л орж ирсэн юмыг бид нар арай жоохон зөөллөж найруулаад байгаа шүү дээ, тэр чинь бүр одоо нэлээн хатуу хэллэгтэй байгаа юм. Тэгээд энэ дээр бол бид нар иргэний журмаар шүүхэд нэхэмжлэл гаргах бололцоотой шүү гэдгийг нь хэлээд байгаа юм. Хуулийн төсөл өргөн барьсан Засгийн газрыг төлөөлж байгаа Сайнзориг дарга юу гээд байгаа вэ гэхээр одоо жишээ нь байгууллагууд дээр гараад байна л гээд байгаа юм л даа. Дарга нь шахаад тэгээд даргадаа шахуулаад ийм болчхоод байна, нэг тийм гогцоо дэгээ үлдээе л гэсэн юм яриад байгаа юм. Тэгээд энэ дээр гишүүд саналаа хэлээд ер нь хэрэгжихэд хэцүү зовлонтой нотлоход хэцүү. Тэгэхээр үүнийг бол гишүүд ярьж байгаад одоо хэрвээ яана гэх юм бол энэ дээр дахиж санал хураалгаад нэг гишүүн энэ заалтыг бүхлээр нь хасах заалт л оруулах ёстой юм. Одоо чинь нөгөө өргөн барьсан хуулийг найруулж байгаа байхгүй юу. Тийм, үгүй ээ үгүй энэ чинь нөгөө Засгийн газраас өргөн барихдаа үүнээс хатуу юм өргөн барьчихсан байхгүй юу. Тэрийг нь бид нар зөөллөж байгаа юм. Тэгэхлээр ажлын хэсгийн санал нэгдүгээрт унах ёстой, хоёрдугаарт тэгэхээр засгийнх нь хууль чинь. Тэгэхээр гишүүд санал гаргаад засгийнхыг нь одоо хасах санал оруулна. Ингээд хоёр санал хурааж байж энэ асуудал шийдэгдэнэ. 
С.Бямбацогт: Үгүй ээ, энэ тэгээд тийм зүгээр шахахыг хориглоно гээд тийм үү? Шахахыг хориглочихсон, тэгээд хууль зөрчих юм бол тэр Зөрчлийн хуулиар хариуцлага хүлээдэг юм байгаа биз. Тэгэхгүй одоо юу гэдэг юм. Нэг найранд урьсан хүн чинь тийм ээ, энэ найранд намайг урьсан. Би найранд нь очсон, тэгээд архи уусан нэг татчих гэсэн. Тэгээд л нэг мэдсэн чинь тасарчихсан байсан. Тэгээд яасан, хүн зодчихсон байсан, хэн буруутай найранд урьсан хүн буруутай. Машин унаад мөргөчихсөн байсан. Үндсэндээ урьсан хүн л юм уу, урьсан, тэгээд нэг хундага татчих гээд тэр сөнчин үү, эсвэл урьсан хүн нь үү. 
Өргөн барьсан төсөл нь ийм байсан юм байна. Бусдыг согтууруулах ундаа хэрэглэхийг шаардахыг хориглоно. Бусдыг согтууруулах ундаа хэрэглэхийг шаардаж тогтоосны улмаас бусдад учруулсан гэм хорыг согтууруулах ундаа хэрэглэхийг шаардсан этгээд хариуцуулж болно.
 Хэн санал гаргах вэ. Бүгдээрээ гаргачихъя. Ажлын хэсгийн саналыг дэмжье томьёоллоор санал хураалт явуулъя. 
10 хувийн санал дэмжигдсэнгүй ээ. Одоо гишүүдээс бичгээ гаргасан санал байна уу. Байна. 
Сэргэлэн, Мөнхбаатар, Энхбаяр, Сүхбаатар, Бямбацогт согтууруулах ундаагаар бусдыг шахахыг хориглоно гэсэн санал гаргасан байна. Энэ саналаар санал хураалт явуулъя.
 Хуулийн төслийн гучин хоёрыг ингэж өөрчлөх ийм санал гаргасан байна. 
60 хувийн саналаар санал дэмжигдлээ. 
Төслийн 31 дүгээр зүйлтэй холбоотой асуух асуулт байна уу? Алга байна. Ажлын хэсгээс нэг санал гарсан байна. 
Төслийн 31 дүгээр зүйлийг хасах гэсэн санал гаргасан байна. Дэмжье гэсэн томьёоллоор санал хураалт явуулъя.

60 хувийн саналаар энэ санал дэмжигдлээ. Гишүүдээс бичгээр гаргасан санал байна уу? Алга байна. 
Төслийн 32 дугаар зүйлтэй холбогдож асуулт байна уу? Алга байна. Төслийн 32 дугаар зүйл дээр ажлын хэсгээс нэг санал гарсан байна. 
Төслийн 32 дугаар зүйлийн 32.1.2, 32.1.6, 32.1.9, 32.1.10, 32.1.11, 32.1.12 дахь заалтыг, 32.2 дахь хэсгийг тус тус хасаж, 32.1.3 дахь заалтын “согтууруулах” гэсний өмнө “38 түүнээс дээш хувийн хатуулгатай этилийн спирт агуулсан” гэж, 32.1.7 дахь заалтын “наадам” гэсний дараа “, хонжворт сугалаа” гэж, 32.3 дахь хэсгийн “хүндэтгэлийн” гэсний дараа “гадаад” гэж тус тус нэмэх. Санал гаргасан ажлын хэсэг, дэмжье гэсэн томьёоллоор санал аралт явуулъя.

Саяынх шиг юм олон үлдчихээгүй биз. 
60 хувийн саналаар дэмжигдлээ. 
гучин хоёр дээр санал байна уу, гишүүд ээ. Алга байна. 
33 дугаар зүйл дээр асуулт байна уу, алга байна. Ажлын хэсгээс нэг санал гаргасан байна.

 Төслийн 33 дугаар зүйлийн 33.1, 33.2 дахь хэсгийг хасах. Дэмжье гэсэн томьёоллоор санал хураалт явуулъя. 
60 хувийн саналаар дэмжигдлээ. 33 дээр гишүүдээс бичгээр гаргасан санал байхгүй. 
Төслийн 34 дүгээр зүйлийг гарчиг, 34.1, 34.2, 34.3 дахь хэсгийг хасаж, 34.4 дэх дугаарыг “33.1” гэж өөрчлөх. Дэмжье гэсэн томьёоллоор санал хураалт явуулъя.

60 хувийн саналаар дэмжигдлээ. Гучин дөрөв дээр асуулт байхгүй байна. Бичгээр гаргасан санал байхгүй байна.
Гучин тавдугаар зүйлтэй асуулт байна уу? Алга байна. Ажлын хэсгээс гучин тав дээр нэг санал гаргасан байна. 
Төслийн 35 дугаар зүйлийг хасах. Дэмжье гэсэн томьёоллоор санал хураалт явуулъя.

60 хувийн саналаар дэмжигдлээ. Гишүүдээс бичгээр гаргасан санал байхгүй. 
Төслийн 36 дугаар зүйлийн 36.1 дэх хэсгийн “хуулиар” гэсний өмнө “тухайлсан” гэж нэмэх. Санал гаргасан ажлын хэсэг дэмжье гэсэн томьёоллоор санал хураалт явуулъя. Санал хураалт.

60 хувийн саналаар дэмжигдлээ. Бичгээр гаргасан санал байхгүй байна.
Гучин долоодугаар зүйлтэй асуулт байна уу? Алга байна. Ажлын хэсгээс нэг санал байна. 
Төслийн 37 дугаар зүйлийн 37.1 дэх хэсгийн “шүүхийн шийдвэрээр” гэснийг, 37.2 дахь хэсгийг тус тус хасаж, 37.1 дэх хэсгийн “Согтуурах, мансуурах донтой хүнийг захиргааны журмаар албадан эмчлэх тухай хуулиар”1 гэснийг “тухайлсан хуулиар” гэж, 37.3 дахь хэсгийн “37.2-т” гэснийг “38.1-д” гэж тус тус өөрчлөх.  Санал гаргасан ажлын хэсэг, дэмжье гэсэн томьёоллоор санал хураалт явуулъя.

 60 хувийн саналаар санал дэмжигдлээ. Гишүүдээс бичгээр гаргасан санал байхгүй байна. 
Гучин наймдугаар зүйл дээр асуулт байна уу, алга байна. Ажлын хэсгээс гучин наймдугаар зүйл дээр нэг санал гаргасан байна. Уншиж танилцуулъя.

 Төслийн 38 дугаар зүйлийг доор дурдсанаар өөрчлөн найруулах:

“38 дугаар зүйл. Архидан согтуурахтай тэмцэх, урьдчилан сэргийлэх 

                                                    үйл ажиллагааг дэмжих сан

38.1.Архидан согтуурахтай тэмцэх, урьдчилан сэргийлэх үйл ажиллагааг дэмжих сан /цаашид “сан” гэх/-гийн хөрөнгөөр Засгийн газрын тусгай сангийн тухай хуулийн 212.1-д заасан дараах үйл ажиллагааг санхүүжүүлнэ:



38.1.1.архидан согтуурахтай тэмцэх, түүний хор уршгийг олон нийтэд таниулан сурталчлах;


﻿38.1.2.согтууруулах ундааны хариуцлагатай үйлчилгээний сургалтын төлбөрийн хувь хүнээс гарах зардлын 50 хувийг; 

Үүнийг сайн найруулаарай.


38.1.3.согтуурах, мансуурах дон болон дэлгэцэд донтох өвчний хор уршигтай тэмцэхэд чиглэсэн зайлшгүй шаардлагатай тусламж, үйлчилгээг хүн амд хүргэх; 

Зайлшгүй шаардлагатай тусламж, үйлчилгээг хүн амд хүргэх юм уу, шаардлагатай хүнд нь хүргэх биш юм уу.


38.1.4.согтууруулах ундаа хэтрүүлэн хэрэглэсэн этгээдэд үзүүлэх тусламж, үйлчилгээний барилга байгууламж, тоног төхөөрөмж бусад тусламж, үйлчилгээний хүртээмжийг нэмэгдүүлэх;
Эрүүлжүүлэх байр барина аа гэж.



38.1.5.архидан согтуурахтай тэмцэх, согтууруулах ундааны хор уршиг, хэрэглээний эсрэг бусад үйл ажиллагааг.

38.2.Сан нь хууль зүйн асуудал эрхэлсэн Засгийн газрын гишүүний дэргэд ажиллах бөгөөд сангийн ажлын алба хууль зүйн асуудал хариуцсан 
хууль зүйн асуудал эрхэлсэн, хариуцсан одоо энэ чинь эрхэлсэн гэж байх, эрхэлсэн төрийн захиргааны төв байгууллагын дэргэд ажиллана.

 38.3.Сан нь Удирдах зөвлөлтэй байх бөгөөд Удирдах зөвлөлийн бүрэлдэхүүнд төрийн байгууллагын болон олон нийтийн төлөөллийг тэнцүү тоогоор оролцуулна.

38.4.Сангийн хөрөнгийн зарцуулалт, үйл ажиллагаанд Засгийн газрын тусгай сангийн тухай хуулийн 25.5-д заасан хяналтын хороо хяналт тавих бөгөөд уг хорооны бүрэлдэхүүнд олон нийтийн төлөөлөл нь гуравны хоёроос доошгүй байна.


Дахиад баахан орон тоо нэмэгдэх нь ээ.


38.5.Энэ хуулийн 38.4-т заасан олон нийтийн төлөөлөлд согтууруулах ундаа үйлдвэрлэх, импортлох тусгай зөвшөөрөл эзэмшигчдийг төлөөлөх ашгийн төлөө бус хуулийн этгээдийн төлөөллийг оролцуулна.

38.6.Сангийн хөрөнгийг бүрдүүлэх, зарцуулах, гүйцэтгэлийг тайлагнах, хянахтай холбогдсон харилцааг Засгийн газрын тусгай сангийн тухай хуулиар зохицуулна.”
Ийм зүйлд зарцуулах юм байна, дэмжье гэсэн томьёоллоор санал хураах уу. 
Энэ өмнө нь байснаас нь яаж өөрчлөгдөж байгаа юм. Өргөсөж байгаа юм уу, хумигдаж байгаа юм уу. Одоо энэ сан чинь их ариун хөрөнгөтэй болно шүү дээ. Их ариун хөрөнгө маань зөв зүй зарцуулагдах уу. Хариулъя ажлын хэсэг.

Ц.Мөнх-Оргил: Баярлалаа. Яг үнийн дүнгийн хэмжээгээр бол Засгийн газрын өргөн барьсан төслөөрөө л явж байгаа юм. 300 төгрөг гэж, 1 литрээс 300 төгрөг гэж. Тэгэхээр нөгөө онцгой албан татвар нэмэгдсэн ч гэсэн санд орох, төвлөрөх хөрөнгө нь бол хэвээрээ байна. Зарцуулалт нь бол яг энэ Засгийн газрын өргөн барьснаараа эрүүлжүүлэх, эмчилгээ, соён гэгээрүүлэх, тэгээд дэлгэцийн донтох өвчнөөс урьдчилан сэргийлэх, эмчлэх гээд энэ 4. Ажлын хэсгээс шинээр оруулж байгаа юм бол хяналтын зөвлөлтэй байя, хяналтын зөвлөлд нь олон нийтийн төлөөлөл оролцуулъя мөнгөө яаж зарцуулж байна гэдэгт нэг хяналт тавья гэдгийг л нэлээн түлхүү тусгаж өгч байгаа юм. Тэгэхгүй цуглуулж авчхаад юунд зарцуулсан нь мэдэгдэхгүй алга болчхож болохгүй шүү. Олон нийтэд төрийн бус байгууллагууд тайлагнаж байна шүү гэдгийг оруулж өгч байгаа. 
С.Бямбацогт: Дэмжье гэсэн томьёоллоор санал хураалт явуулъя. Санал хураалт.

60 хувийн саналаар энэ санал дэмжигдлээ. 
38 дээр гишүүдээс бичгээр гаргасан санал байхгүй байна. 
Гучин есдүгээр зүйл дээр асуулт байна уу? Алга байна. 
Төслийн 39 дүгээр зүйлийн гарчгийг “Спирт болон согтууруулах ундааны хуваарилалт,” гэснийг “Спиртийн” гэж өөрчилж, доор дурдсан агуулгатай 39.2 дахь хэсэг нэмэх:

“39.2.Жил бүр үйлдвэрлэвэл зохих спиртийн доод хэмжээг хүнсний асуудал эрхэлсэн төрийн захиргааны төв байгууллага батална.”

Энэ чинь доод хэмжээ баталдаг нь яаж байгаа юм, дээд хэмжээг баталж болдоггүй юм уу, ажлын хэсгийн ахлагч аа. Ерөөсөө л спирт үйлдвэрлээд байгаарай. Доод тал нь тэд шүү, дээшээгээ хэд ч байж болно шүү. Хязгааргүй болчхоод байна шүү дээ. Дээд хэмжээ гэх юм бол түүнээс илүүгүй болох гээд байна шүү дээ. Тийм ээ. Ажлын хэсгийн ахлагч Мөнх-Оргил.
Ц.Мөнх-Оргил: Засгийн газрын өргөн барьсан төсөл дээр бол зөвхөн спиртийн хэмжээнээс гадна нийт согтууруулах ундааны үйлдвэрлэлийн доод хэмжээ гэж лиценз олгохдоо зааж өгнө гэж байсан байхгүй юу. Жишээ нь одоо пивоны үйлдвэр байгууллаа гэхэд та жилдээ тэдээс доошгүй литр пиво үйлдвэрлэ, тэдээс доошгүй литр архи үйлдвэрлэ гэж зааж өгье өө гэсэн санал орж ирсэн юм. Үүнийг нь бид нар ярьж байгаад тэр үйлдвэрлэгч тусгай зөвшөөрлөө дуудлага худалдаагаар аваад татвараа төлөөд үйлдвэрлэлээ явуулаад ер нь үйлдвэрлэхгүй байна уу, үйлдвэрлэнэ үү, одоо тэрийгээ өөрөө мэдээд яваг аа. Харин спирт дээр нь доод хэмжээг нь тогтоож өгье. Доод хэмжээ тогтоох нь бол их ач холбогдолтой байна гээд манай энэ Хүнс, хөдөө аж ахуйн яам, Сангийн яамны нөхдүүд санал оруулж байгаа юм. 

Яагаад доод хэмжээ ийм чухал болчхоод байна вэ гэхээр ямар нэгэн байдлаар спиртийн хомсдол үүсгэж болохгүй юм байна. Спиртийн хомсдол үүсэхээр гадна дотнын зөвшөөрөлтэй, зөвшөөрөлгүй татвар төлсөн, төлөөгүй, чанартай чанаргүй спиртийн хар зах нэмэгдчих гээд байдаг учраас ямар ч байсан гэсэн та тусгай зөвшөөрөлтэй бол энэ хэмжээний спиртийг заавал үйлдвэрлэ ээ гэж шаарддаг. Түүний цаана зөвхөн хүнсний үйлдвэрлэлээс гадна нөгөө эрүүл мэндийн байгууллагууд чинь их хэмжээний үйлдвэрлэл хэрэглэж байгаа. Зөвхөн архинаас гадна энэ чинь бусад хүнсний үйлдвэрлэл спирт их хэрэглэдэг юм байна. Тийм учраас Монгол Улсад өөрийн хэрэгцээт хангах хэмжээний спиртийг үйлдвэрлэдэг байхыг одоо баталгаажуулж өгөх нь чухал гээд байгаа юм. Тэр утгаар нь оруулж байгаа.

Дээд хэмжээг нь бол одоо манай Хүнс, хөдөө аж ахуйн яамны нөхдүүд яаж зохицуулдаг юм бол? Сайн тайлбарлаад өг дөө. 
С.Бямбацогт: Энэ Хүнс, хөдөө аж ахуйн яамныхан хаячихсан юм. Дууд, хуралдаа ирэх ёстой. Ажлын хэсэг, хуралдаан зохион байгуулах дуудаарай, Хүнс, хөдөө аж ахуй, хөнгөн үйлдвэрийн яамны төлөөллийг хуралдаа ирэхийг дуудаж байна. Ажлын хэсгийн гишүүнийг. 
Саяын саналыг дэмжье гэсэн томьёоллоор санал хураалт явуулъя.
60 хувийн саналаар санал дэмжигдлээ. Гишүүдээс бичгээр гаргасан санал байхгүй байна.
Төслийн дөчтэй зүйлтэй холбоотой асуулт байна уу? Алга байна. 
Төслийн 40 дүгээр зүйлийн гарчгийн “импорт, экспорт, реэкспорт,” гэснийг, 40.1, 40.2, 40.4, 40.5, 40.6, 40.7 дахь хэсгийг тус тус хасаж, 40.3 дахь хэсгийг доор дурдсанаар өөрчлөн найруулах:

“40.3.Согтууруулах ундааны эргэлтэд дараах байгууллага, албан тушаалтан хууль тогтоомжоор олгосон эрх хэмжээний хүрээнд хяналт тавина:


40.3.1.хүнсний асуудал эрхэлсэн төрийн захиргааны төв байгууллага;

40.3.2.бүх шатны Засаг дарга, чөлөөт бүсийн захирагч;

40.3.3.татварын байгууллага;

40.3.4.мэргэжлийн хяналтын байгууллага;

40.3.5.гаалийн байгууллага;

40.3.6.цагдаагийн байгууллага;

40.3.7.хуулийн этгээдийн удирдлага;

40.3.8.хэрэглэгчийн эрхийг хамгаалах төрийн байгууллага;

40.3.9.хуульд заасан бусад.” дэмжье гэсэн томьёоллоор санал хураалт явуулъя. 
60 хувийн саналаар санал дэмжигдлээ. Гишүүдээс бичгээр гаргасан санал алга байна.
Төслийн 41 дүгээр зүйлтэй холбоотой асуулт байна уу? Алга байна. 
Төслийн 41 дүгээр зүйлийн 41.1 дэх хэсгийн “улсын” гэснийг “гаалийн” гэж өөрчлөх. Санал гаргасан ажлын хэсэг дэмжье гэсэн томьёоллоор санал хураалт явуулъя. Санал хураалт.

60 хувийн саналаар санал дэмжигдлээ. Бичгээр гаргасан санал байхгүй.

Дөчин хоёр дугаар зүйлтэй холбоотой асуулт байна уу, алга байна. Дөчин хоёр дугаар зүйл дээр ажлын хэсэг санал гараагүй байна. Гишүүдээс бичгээр санал байхгүй байна. 
Төслийн 43 дугаар зүйлийн 43.1-43.3 дахь хэсгийг доор дурдсанаар өөрчлөн найруулах:

“43.1.Согтууруулах ундаа үйлдвэрлэх, импортлох, худалдах болон түүгээр үйлчлэх тусгай зөвшөөрөл эзэмшигчийн бүртгэл болон холбогдох бусад мэдээллийг агуулсан мэдээллийн цахим сантай байна. 

43.2.Мэдээллийн цахим сан нь татварын бүртгэл, мэдээллийн нэгдсэн сан, гаалийн үйл ажиллагааны мэдээллийн сантай холбогдсон байна.

43.3.Монгол Улсад үйлдвэрлэсэн болон импортолсон, чөлөөт бүс, татваргүй барааны дэлгүүрт оруулсан бүх төрлийн согтууруулах ундааг үйлдвэрлэл, импорт, борлуулалтын үе шат бүрээр эцсийн хэрэглэгч хүртэл олон улсын стандартад нийцсэн дахин давтагдашгүй, цахим өгөгдөл бүхий код ашиглан цахим төлбөрийн баримт, гаалийн мэдүүлэгт үндэслэн татварын бүртгэл, мэдээллийн нэгдсэн санд  бүртгэнэ.

43.4.Энэ хуулийн 43.3-т заасан санд дараах мэдээллийг бүртгэнэ:

43.4.1.үйлдвэрлэгчийн нэр;


43.4.2.худалдсан этгээдийн нэр;


43.4.3.импортолсон тохиолдолд импортлогчийн нэр;


43.4.4.үйлдвэрлэсэн огноо;

43.4.5.үйлдвэрлэсэн тоо, хэмжээ;


43.4.6.импортолсон тохиолдолд гаалийн бүрдүүлэлт хийсэн огноо;
43.4.7.импортолсон тохиолдолд гаалийн бүрдүүлэлтэд тусгасан гаалийн үнэлгээ;


43.4.8.төлсөн онцгой албан татварын дүн;

43.4.9.худалдан борлуулсан үнийн дүн.

43.5.Энэ хуулийн 43.4-т заасан мэдээллийг согтууруулах ундаа худалдан авсан этгээд өөрийн ашигладаг цахим төлбөрийн баримтын системээр дамжуулан танилцах боломжтой байна.

43.6.Энэ хуулийн 43.1-д заасан цахим санг бүрдүүлэх, ашиглах үйл ажиллагааг хүнсний асуудал эрхэлсэн төрийн захиргааны төв байгууллага эрхэлнэ.

43.7.Энэ хуулийн 43.1-д заасан цахим санг бүрдүүлэх, ашиглах, баяжуулах журмыг хүнс, санхүү, төсвийн болон хууль зүйн асуудал эрхэлсэн Засгийн газрын гишүүн хамтран батална.” Санал гаргасан ажлын хэсэг дэмжье гэсэн томьёоллоор санал хураалт явуулъя. Санал хураалт.

 60 хувийн саналаар дэмжигдлээ. 43 дугаар зүйл дээр гишүүдээс бичгээр гаргасан санал байхгүй байна. 
Дөчин дөрөвдүгээр зүйл асуулт байна уу? Алга байна. Ажлын хэсгээс санал байхгүй байна. Гишүүдээс бичгээр гаргасан санал байхгүй байна. 
Дөчин тавдугаар зүйл дээр асуулт байна уу? Алга байна. Ажлын хэсгээс нэг санал байна. 
Энхбаяр гишүүн асуулт асууя.

Б.Энхбаяр: Энэ нөгөө дөчин тавдугаар зүйл нь одоо архи согтууруулах ундаа л худалдахыг худалдах зөвшөөрлөө авчихсан аж ахуйн нэгжүүдэд болбол 2025 оны 01 сарын 01 хүртэл бол энэ хууль хамаарахгүй гэдэг заалт юм шиг байна тийм ээ. Энэ их хуульдаа орох байсан уу, дагаж мөрдөх журмын хуулийн заалт уу, их хуульдаа хийгээд байгаа юм уу? Энэ уг нь дагаж мөрдөх журмын л.

С.Бямбацогт: Үнэнбат хариулчих. Тамгын газар, манай Хууль зүйн байнгын хорооны ахлах зөвлөх Үнэнбат хариулъя. Ажлын хэсгийн микрофон.

М.Үнэнбат: Энхбаяр гишүүний асуултад хариулъя. Ер нь бол тантай санал нэг байна. Энэ бол дагаж мөрдөх журмын хуулийн зохицуулалт хэдий ч их хууль дээр нь шилжилтийн үеийн зохицуулалт гэж хийгээд зохицуулж байгаа. Яагаад гэхээр яг энэ асуудлыг нь дагаж мөрдөх журмын хууль хийгээд гаргаад тусдаа бас нэг хууль явахаар нөгөө энэ дээр орж байгаа зохицуулалтаа хүн хууль үзэхдээ энэ хуулийг үзээд үүнийг яаж шилжүүлсэн юм бол гээд дахиад нэг журмын хууль тэгж давхар, давхар харах ийм бас нэг талдаа хүндрэл үүсээд байгаа учраас яг энэ доторх зохицуулалтыг нь энэ шилжилтийн зохицуулалт нь яаж зохицуулагдах вэ гэдгээр энэ дөчин тавдугаар зүйл дээр зохицуулаад өгчихсөн байгаа. Ер нь бол яг агуулга зарчмын хувьд бол адилхан. Тэгэхдээ нөгөө харах иргэд нөгөө энэ хууль хэрэглэхэд нь илүү хүндрэлгүй байх үүднээс шилжилтийн үеийн зохицуулалтаар ингээд зохицуулчихсан байгаа. 
С.Бямбацогт: Дэмжье гэсэн томьёоллоор санал хураалт явуулъя. 
Дөчин тавдугаар зүйл томьёоллыг нь уншиж танилцуулъя. 
Төслийн 45 дугаар зүйлийн 45.3 дахь хэсгийн “хуулийн” гэсний дараа “15.5.4, 15.6.2 дахь заалт,” гэж, доор дурдсан агуулгатай 45.5, 45.8 дахь хэсэг тус тус нэмэх:

““45.5.Энэ хуулийн 22.1.7-д заасан 18, түүнээс дээш хувийн хатуулагтай этилийн спирт агуулсан согтууруулах ундаагаар үйлчлэхийг хориглох газарт үйл ажиллагаа явуулж байгаа тусгай зөвшөөрөлтэй хуулийн этгээдэд энэ заалт нь 2025 оны 01 дүгээр сарын 01-ний өдрийг хүртэлх хугацаанд хамаарахгүй.”
“45.8.Энэ хууль батлагдахаас өмнө согтууруулах ундаа үйлдвэрлэх тусгай зөвшөөрөл авсан этгээдэд энэ хуулийн 5.2, 5.3-т заасан зохицуулалт хамаарахгүй бөгөөд тусгай зөвшөөрлийг энэ хуульд заасан журмын дагуу сунгуулж болно.””
Санал гаргасан ажлын хэсэг, дэмжье гэсэн томьёоллоор санал хураалт явуулъя.

60 хувийн саналаар дэмжигдлээ. Гишүүдээс бичгээр гаргасан санал байхгүй байна. 
Дөчин зургаа дээр асуулт байна уу? Алга байна. Дөчин зургаа дээр 1 санал байна. 
Төсөлд доор дурдсан агуулгатай 46 дугаар зүйл нэмэх.


“46 дугаар зүйл.Хууль хүчин төгөлдөр болох

Энэ хуулийг 2023 оны 01 дүгээр сарын 01-ний өдрөөс эхлэн дагаж мөрдөнө.”

Санал гаргасан ажлын хэсэг дэмжье гэсэн томьёоллоор санал хураалт.

Гишүүдээс бичгээр гаргасан санал алга. 

Дараагийн санал. 
Найруулгын саналаар санал хураалт явуулъя. 
Төслийн 3 дугаар зүйлийн 3.1.4 дэх заалтын “танилцуулах,” гэсний дараа “эсхүл” гэж, 21 дүгээр зүйлийн 21.1 дэх хэсгийн “тухай” гэсний дараа “хууль” гэж нэмж, 6 дугаар зүйлийн 6.1.2 дахь заалтын “3” гэснийг “гурван” гэж, 9 дүгээр зүйлийн 9.2 дахь хэсгийн “тохиолдолд” гэснийг “бол” гэж, 13 дугаар зүйлийн 13.4 дэх хэсгийн “тохиолдолд” гэснийг “бол” гэж, 14 дүгээр зүйлийн 14.1.5 дахь заалтын “орон сууц” гэснийг “орон сууцны байшин” гэж, 18 дугаар зүйлийн 18.2 дахь хэсгийн “арилгах хүртэл гурван сараас илүүгүй” гэснийг “арилгуулах зорилгоор гурав хүртэл сарын” гэж, мөн хэсгийн “арилмагц” гэснийг “арилсан бол” гэж, 18.3 дахь хэсгийн “гурван сар хүртэл” гэснийг “гурав хүртэл сарын” гэж, 27 дугаар зүйлийн 27.2 дахь хэсгийн “төлөвшүүлэхэд оршино” гэснийг “төлөвшүүлэх зорилготой байна” гэж, 42 дугаар зүйлийн 42.2 дахь хэсгийн “бүсийн горимд байршуулснаас бусад Монгол Улсын нутаг дэвсгэрт үйлдвэрлэсэн болон импортолсон” гэснийг “бүсээс бусад Монгол Улсын нутаг дэвсгэрт худалдсан, бусдад үйлчлэх” гэж, 45 дугаар зүйлийн 45.1 дэх хэсгийн “13.6” гэснийг “13.1” гэж, 45.2 дахь хэсгийн “2025 оны” гэснийг “2026 оны” гэж, 45.3, 45.4 дэх хэсгийн “2021 оны” гэснийг “2023 оны” гэж, 45.6, 45.7 дахь хэсгийн “өдрийн” гэснийг “өдөр баталсан” гэж тус тус өөрчилж, 11 дүгээр зүйлийн 11.6 дахь хэсгийн “тус тус” гэснийг, 23 дугаар зүйлийн 23.1.2 дахь заалтын “13.6,” гэснийг, 28 дугаар зүйлийн 28.4 дэх хэсгийн “болон” гэснийг, 45 дугаар зүйлийн 45.2 дахь хэсгийн “13.6,” гэснийг тус тус хасах.

2.Саналын томьёоллын 12 дахь санал дэмжигдсэнтэй холбогдуулан төслийн 1 дүгээр зүйлийн 1.1 дэх хэсгийн “реэкспортлох,” гэснийг, Гуравдугаар бүлгийн “, реэкспорт” гэснийг, 15 дугаар зүйлийн гарчгийн “, реэкспортлох” гэснийг тус тус хасах.

3.Төслийн талаарх саналын томьёолол дэмжигдсэнтэй холбогдуулан төслийн бүтэц, нэр томьёо, хэл найруулга, дэс дараалал, бүлэг, зүйл, заалтын дугаар, эшлэлийг нийцүүлж өөрчлөх. Санал гаргасан ажлын хэсэг, дэмжье гэсэн  томьёоллоор санал хураалт явуулъя.

60 хувийн саналаар санал дэмжигдлээ. 
Согтууруулах ундааны эргэлтэд хяналт тавих, архидан согтуулах тэмцэх тухай хуулийн төслийн шинэчилсэн найруулгатай холбоотой саналаар санал хураалтыг явуулж дууслаа.

Зүйл бүрээр нь хэлэлцэж дууслаа.

Согтууруулах ундааны эргэлтэд хяналт тавих, архидан согтуурахтай тэмцэх тухай хуулийн шинэчилсэн найруулгын төсөлд хамт өргөн мэдүүлсэн Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцье. 
Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлтэй холбогдоод асуулт асуух гишүүн байна уу, алга байна. 
Ажлын хэсгээс зарчмын зөрүүтэй нэг санал гаргасан байна. 
Төслийн 1 дүгээр зүйлийн 1 дэх заалтын “5.3.24 дэх” гэснийг “5.3.25 дахь” гэж, мөн заалтын, 212 дугаар зүйлийн гарчгийн, 212.4, 212.6 дахь хэсгийн “Архидан согтуурах болон донтох өвчний хор уршигтай тэмцэх” гэснийг “Архидан согтуурахтай тэмцэх, урьдчилан сэргийлэх үйл ажиллагааг дэмжих” гэж тус тус өөрчилж, 212.5 дахь хэсгийг хасаж, Хуулийн төслийн гарчгийн “нэмэлт” гэсний дараа “, өөрчлөлт” гэж, 212.6 дахь хэсгийн “зөвлөлийн” гэсний өмнө “Удирдах” гэж нэмж, “212.1-212.3 дахь хэсгийг доор дурдсанаар өөрчлөн найруулж, 1 дүгээр зүйлд доор дурдсан агуулгатай 25 дугаар зүйлийн 25.6 дахь хэсэг, 2 дугаар зүйл нэмэх: 
 “212.1.Архидан согтуурахтай тэмцэх, урьдчилан сэргийлэх үйл ажиллагааг дэмжих сан нь архидан согтуурахтай тэмцэх, урьдчилан сэргийлэх үйл ажиллагааг санхүүжүүлэх зориулалттай байна.

212.2.Дараах үйл ажиллагааг санхүүжүүлнэ:



212.2.1.архидан согтуурахтай тэмцэх, түүний хор уршгийг олон нийтэд таниулан сурталчлах;



212.2.2.согтууруулах ундааны хариуцлагатай үйлчилгээний сургалтын төлбөрийн 50 хувийг;



212.2.3.согтуурах, мансуурах дон болон дэлгэцэд донтох өвчний хор уршигтай тэмцэхэд чиглэсэн зайлшгүй шаардлагатай тусламж, үйлчилгээг хүн амд хүргэх; 



212.2.4.согтууруулах ундаа хэтрүүлэн хэрэглэсэн этгээдэд үзүүлэх тусламж, үйлчилгээний барилга байгууламж, тоног төхөөрөмж бусад тусламж, үйлчилгээний хүртээмжийг нэмэгдүүлэх;



212.2.5.архидан согтуурахтай тэмцэх, согтууруулах ундааны хор уршиг, хэрэглээний эсрэг бусад үйл ажиллагааг.

212.3.Онцгой албан татварын тухай хуулийн 6.11-д заасны дагуу ногдуулан хураасан татварын орлогын гүйцэтгэлээс татвар ногдсон согтууруулах ундааны литр тутам хамаарах 300 төгрөгийн орлогыг Архидан согтуурахтай тэмцэх, урьдчилан сэргийлэх үйл ажиллагааг дэмжих санд сар бүр төвлөрүүлнэ.

212.4.Энэ хуулийн 212.3-т заасны дагуу онцгой албан татварын орлогын гүйцэтгэлээс Архидан согтуурахтай тэмцэх, урьдчилан сэргийлэх үйл ажиллагааг дэмжих санд хөрөнгө төвлөрүүлэх журмыг санхүү, төсвийн болон хууль зүйн асуудал эрхэлсэн Засгийн газрын гишүүн хамтран батална.”
“1/25 дугаар зүйлийн 25.6 дахь хэсэг:

25.6.Энэ хуулийн 5.3.25-д заасан тусгай сангийн хөрөнгөөр санхүүжүүлэх төсөл, арга хэмжээний сонгон шалгаруулалтын хорооны бүрэлдэхүүнд төрийн болон хувийн хэвшлийн төлөөллийг тэнцүү тоогоор оролцуулах ба тусгай сангийн хөрөнгийн зарцуулалт, үйл ажиллагаанд хяналт тавихад олон нийтийн оролцоог хангана.”
Санал гаргасан ажлын хэсэг, дэмье гэсэн томьёоллоор санал хураалт явуулъя.

60 хувийн саналаар санал дэмжигдлээ.
Төслийн 2 дугаар зүйлтэй холбоотой санал байна уу. Энэ дээр юм уу. 
“2 дугаар зүйл.Засгийн газрын тусгай сангийн тухай хуулийн 22 дугаар зүйлийн 22.3 дахь хэсгийн “5.3.20-д” гэснийг “5.3.20, 5.3.25-д” гэж өөрчилсүгэй.”

Дэмжье гэсэн томьёоллоор санал хураалт явуулъя. 
60 хувийн саналаар санал дэмжигдлээ.

Согтууруулах ундааны эргэлтэд хяналт тавих, архидан согтуурахтай тэмцэх хуулийн төсөлтэй хамт өргөн мэдүүлсэн Засгийн газрын тусгай сангийн тухай хуульд нэмэлт өөрчлөлт оруулах хуулийн төслийг зүйл бүрээр хэлэлцэж дууслаа, 
Согтуурах ундааны эргэлтэд хяналт тавих, архидан согтуурахтай тэмцэх тухай хуулийн шинэчилсэн найруулгын төсөлтэй хамт өргөн мэдүүлсэн Улсын тэмдэгтийн хураамжийн тухай хуульд өөрчлөлт оруулах тухай хуулийн төслийг зүйл бүрээр хэлэлцье. 
Хуулийн төслийн 1 дүгээр зүйлтэй холбоотой асуулт байна уу? Алга байна. Зарчмын зөрүүтэй нэг санал байна. 
Төслийн 1 дүгээр зүйлийн 35.2.1 дэх заалтын “нийслэлд 400 000-1 000 000” гэснийг  “нийслэлд 1 500 000” гэж, “суманд 240 000-600 000” гэснийг “ суманд 1 000 000” гэж, “бусад суманд 120 000-300 000” гэснийг “бусад суманд 500 000” гэж, “нийслэлд 120 000-300 000” гэснийг “нийслэлд 500 000” гэж, “суманд 80 000-200 000” гэснийг “ суманд 300 000” гэж, “бусад суманд 40 000-100 000” гэснийг “ бусад суманд 200 000” гэж, 35.2.2 дахь заалтын “нийслэлд 300 000-750 000” гэснийг “нийслэлд 1 000 000” гэж, “аймгийн төвийн суманд 160 000-400 000” гэснийг “аймгийн төвийн суманд 500 000” гэж, “бусад суманд 100 000-250 000” гэснийг “бусад суманд 300 000” гэж, “нийслэлд 160 000-400 000” гэснийг “нийслэлд 500 000” гэж, “аймгийн төвийн суманд 80 000-200 000” гэснийг “аймгийн төвийн суманд 300 000” гэж, “бусад суманд 50 000-120 000” гэснийг “бусад суманд 100 000” гэж тус тус өөрчилж, 35.2.3 дахь заалтыг доор дурдсанаар өөрчлөн найруулах:

“35.2.3.14.00-04.00 цаг хүртэл согтууруулах ундаагаар үйлчлэх үйл ажиллагаа эрхлэх тусгай зөвшөөрөл олгоход тэмдэгтийн хураамжийн хэмжээг энэ хуулийн 35.2.1, 35.2.2-т заасан хэмжээнээс гурав дахин нэмэгдүүлэн тооцно.”

Санал гаргасан ажлын хэсэг дэмжье гэсэн томьёоллоор санал хураалт явуулъя. 
60 хувийн саналаар санал дэмжигдлээ. 
2 дугаар зүйл дээр байхгүй байна шүү дээ. Тийм ээ.

2 дугаар зүйлтэй асуулт байхгүй байна. Зарчмын зөрүүтэй санал байхгүй байна шүү дээ, байхгүй.

3 дугаар зүйл дээр асуулт байна уу, алга байна, ажлын хэсгээс санал байхгүй, гишүүдээс гаргасан бичгээр, санал байхгүй байна. 
Согтууруулах ундааны эргэлтэд хяналт тавих, архидан согтуурахтай тэмцэх хуулийн шинэчилсэн найруулгын төсөлтэй хамт өргөн мэдүүлсэн Улсын тэмдэгтийн хураамжийн тухай хуульд өөрчлөлт оруулах тухай хуулийн төслийг зүйл бүрээр хэлэлцэж дууслаа.
Согтууруулах ундааны эргэлтэд хяналт тавих, архидан согтуурахтай тэмцэх тухай хуулийн шинэчилсэн найруулгын төсөлтэй хамт өргөн мэдүүлсэн Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд өөрчлөлт оруулах тухай хуулийн төслийг зүйл бүрээр нь хэлэлцье ээ. 
Согтуурах ундаа хэтрүүлэн хэрэглэсэн этгээдийг албадан эрүүлжүүлэх тухай хуулийн төсөлд өөрчлөлт оруулах 1 дүгээр зүйлтэй холбоотой асуулт байна уу? Алга байна. Ажлын хэсгээс санал байна уу, алга байна. Хуулийн төсөлтэй холбогдуулан гишүүдээс бичгээр санал байхгүй байна. 
2 дугаар зүйлтэй холбоотой асуулт байна уу, алга байна. Ажлын хэсгээс санал гаргаагүй байна. Гишүүдээс бичгээр гаргасан санал байхгүй байна.
Согтуулах ундааны эргэлтэд хяналт тавих, архидан согтуурахтай тэмцэх тухай хуулийн шинэчилсэн найруулгын төсөлтэй хамт өргөн мэдүүлсэн Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуулийн төсөлд өөрчлөлт оруулах тухай хуулийн төслийг зүйл бүрээр хэлэлцэж дууслаа. 
Согтууруулах ундааны эргэлтэд хяналт тавих, архидан согтуурахтай тэмцэх тухай хуулийн шинэчилсэн найруулгын төсөлтэй хамт өргөн мэдүүлсэн Сэтгэцийн эрүүл мэндийн тухай хуульд өөрчлөлт оруулах тухай хуулийн төслийг зүйл бүрээр хэлэлцье ээ.
 Сэтгэцийн эрүүл мэндийн тухай хууль өөрчлөлт оруулах тухай хуулийн төслийн 1 дүгээр зүйлтэй холбогдоод асуулт байна уу? Алга байна. Ажлын хэсгээс санал гараагүй байна. Бичгээр гишүүдээс бичгээр санал байхгүй байна. 
2 дугаар зүйлтэй холбоотой асуулт байна уу, алга байна. Ажлын хэсгээс санал гараагүй байна. Гишүүдээс бичгээр гаргасан санал байхгүй байна.
Сэтгэцийн эрүүл мэндийн тухай хуульд өөрчлөлт оруулах тухай хуулийн төслийг зүйл бүрээр нь хэлэлцэж дууслаа. 
Согтууруулах ундааны эргэлтэд хяналт тавих, архидан согтуурахтай тэмцэх тухай хуулийн шинэчилсэн найруулгын төсөлтэй хамт өргөн мэдүүлсэн Зөрчил шалган шийдвэрлэх тухай хуульд өөрчлөлт оруулах тухай хуулийн төслийг зүйл бүрээр хэлэлцье ээ. 
1 дүгээр зүйлтэй холбогдуулан асуулт байна уу? Алга байна. Ажлын хэсгээс нэг санал байна. 
Зөрчил шалган шийдвэрлэх тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёолол.

 1.Төслийн 1 дүгээр зүйлийн “6.5 дугаар зүйлийн 1, 4, 5, 11, 12, 13, 14, 15 дахь хэсэг” гэснийг “6.5 дугаар зүйлийн 1, 4, 5, 11, 12, 15 дахь хэсэг” гэж, мөн зүйлийн 6.5 дугаар зүйлийн 1, 2, 5, 9, 10, 11, 13, 14, 16, 17 дахь хэсэг” гэснийг “6.5 дугаар зүйлийн 1, 2, 5, 9, 10, 11, 16, 17 дахь хэсэг” гэж өөрчлөх. Санал гаргасан ажлын хэсэг, дэмжье гэсэн томьёоллоор санал хураалт явуулъя. 
60 хувийн саналаар санал дэмжигдлээ. Гишүүдээс бичгээр санал байхгүй байна. 
Зөрчил шалган шийдвэрлэх тухай хуульд өөрчлөлт оруулах тухай хуулийн төслийг зүйл бүрээр хэлэлцэж дууслаа. 
2 дугаар зүйлтэй холбоотой асуулт байна уу? Байхгүй ээ. Санал байна уу? Байхгүй байна.
Согтууруулах ундааны эргэлтэд хяналт тавих, архидан согтуурахтай тэмцэх тухай хуулийн шинэчилсэн найруулгатай төсөлтэй хамт өргөн мэдүүлсэн Зөрчлийн тухай хуульд өөрчлөлт оруулах тухай хуулийн төслийг зүйл бүрээр хэлэлцье ээ. 
1 дүгээр зүйлтэй холбогдох асуулт байна уу? Алга байна. Ажлын хэсгээс зарчмын зөрүүтэй 3 санал байгаа юм байна тийм ээ.

 1.Төсөлд доор дурдсан агуулгатай 1 дүгээр зүйл нэмэх:

“1 дүгээр зүйл.Зөрчлийн тухай хуулийн 11.24 дүгээр зүйлд доор дурдсан агуулгатай 1.7, 1.8 дахь заалт нэмсүгэй:

“1.7.согтууруулах ундаа, тамхиндаа цахим төлбөрийн баримт олгоогүй, цахим төлбөрийн баримтын системд архи, дарс, тамхины импорт, худалдан авалт, худалдааны мэдээллийг бүртгээгүй;

1.8.импортолсон согтууруулах ундаа, тамхины онцгой албан татварын тэмдэг, зураасан кодыг мэдүүлээгүй;” Санал гаргасан ажлын хэсэг, дэмжье гэсэн томьёоллоор санал хураалт явуулъя. 
60 хувийн саналаар санал дэмжигдлээ.

2.Төслийн 1 дүгээр зүйлийн 6.5 дугаар зүйлийн 3 дахь хэсгийн “бүртгэх,” гэсний дараа “онцгой албан татварын тэмдэг наах,” гэж, “түүнийг” гэсний дараа “татварын бүртгэл, мэдээллийн нэгдсэн сан,” гэж тус тус нэмж, 15 дахь хэсгийн “мэргэжлийн хяналтын” гэснийг “гаалийн” гэж тус тус өөрчилж, 12 дахь хэсгийн “реэкспортлох,” гэснийг, 13, 14 дэх хэсгийг, 15 дахь хэсгийн “импортлох жагсаалтад орсон согтууруулах ундаа” гэснийг, мөн хэсгийн “хилийн” гэснийг тус тус хасах. Санал гаргасан ажлын хэсэг. Дэмжье гэсэн томьёоллоор санал хураалт явуулъя. 
60 хувийн саналаар энэ санал дэмжигдлээ.

 3.Төсөлд доор дурдсан агуулгатай 3 дугаар зүйл нэмэх:

“3 дугаар зүйл.Зөрчлийн тухай хуулийн 11.24 дүгээр зүйлийн 1.3 дахь заалтын “архи” гэснийг “согтууруулах ундааны” гэж, мөн зүйлийн 1.4, 1.5, 1.6 дахь заалтын “архи” гэснийг “согтууруулах ундаа” гэж тус тус өөрчилсүгэй.” Санал гаргасан ажлын хэсэг дэмжье гэсэн томьёоллоор санал хураалт явуулъя. 
60 хувийн саналаар санал дэмжигдлээ. Гишүүдээс бичгээр гаргасан санал байхгүй байна.
 2 дугаар зүйлтэй холбогдуулан санал байна уу? Асуулт байна уу? Алга байна. Ажлын хэсэг тухайн зүйлээр санал гаргаагүй байна. Гишүүдээс бичгээр гаргасан санал байхгүй байна. 
Согтууруулах ундааны эргэлтэд хяналт тавих, архидан согтуурахтай тэмцэх тухай хуулийн шинэчилсэн найруулгын төсөлтэй хамт өргөн мэдүүлсэн Зөрчлийн тухай хуульд өөрчлөлт оруулах тухай хуулийн төслийг зүйл бүрээр хэлэлцэж дууслаа.

Согтууруулах ундааны эргэлтэд хяналт тавих, архидан согтуурахтай тэмцэх тухай хуулийн шинэчилсэн найруулгын төсөлтэй хамт өргөн мэдүүлсэн Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийг зүйл бүрээр хэлэлцье. 
Аж ахуйн үйл ажиллагааны тусгай зөрчлийн тухай хуулийн 1 дүгээр зүйлтэй холбогдуулан асуулт байна уу, алга байна. Ажлын хэсгээс зарчмын зөрүүтэй нэг санал бэлдсэн байна. Уншиж танилцуулъя, санал хураалт явуулъя.

Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийг хуулийн төсөл санаачлагчдад буцаах. Дэмжье гэсэн томьёоллоор санал хураалт явуулъя. Санал хураалт.

60 хувийн саналаар санал дэмжигдлээ. 
Согтууруулах ундааны эргэлтэд хяналт тавих, архидан согтуурахтай тэмцэх тухай хуулийн шинэчилсэн найруулгын төсөлтэй хамт өргөн мэдүүлсэн Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийг зүйл бүрээр хэлэлцэж дууслаа.

 Согтууруулах ундааны эргэлтэд хяналт тавих, архидан согтуурахтай тэмцэх тухай хуулийн шинэчилсэн найруулгын төсөлтэй хамт өргөн мэдүүлсэн Чөлөөт бүсийн тухай хуульд нэмэлт оруулах тухай хуулийн төслийг зүйл үрээр хэлэлцье.

1 дүгээр зүйлтэй холбоотой асуулт байна уу? Алга байна. Ажлын хэсгээс бэлдсэн зарчмын зөрүүтэй нэг санал байна. 
Төслийн 1 дүгээр зүйлийн “сүүн бүтээгдэхүүнээр нэрсэн шимийн архи” гэснийг “уламжлалт технологиор үйлдвэрлэх согтууруулах ундаа” гэж өөрчлөх. Санал гаргасан ажлын хэсэг дэмжье гэсэн томьёоллоор санал хураалт явуулъя. 
60 хувийн саналаар санал нэмэгдлээ. Гишүүдээс бичгээр гаргасан санал алга. 
Хоёр дугаар зүйлтэй холбоотой асуулт байна уу? Алга байна. Ажлын хэсэг санал гаргаагүй байна. Гишүүдээс бичгээр санал байхгүй байна.
Хуулийн төсөлтэй хамт өргөн мэдүүлсэн Чөлөөт бүсийн тухай хуульд нэмэлт өөрчлөх тухай хуулийн төслийг зүйл бүрээр хэлэлцэж дууслаа. 
Согтууруулах ундааны эргэлтэд хяналт тавих, архидан согтуурахтай тэмцэх тухай хуулийн шинэчилсэн найруулгатай хамт өргөн мэдүүлсэн Архидан согтуурахтай тэмцэх тухай хуулийг хүчингүй болсонд тооцох тухай хуулийн төслийг зүйл бүрээр хэлэлцье. 
1 дүгээр зүйлтэй холбоотой асуулт байна уу? Алга байна. Ажлын хэсгээс гарсан санал байхгүй байна. Гишүүдээс бичгээр гаргасан санал байхгүй байна.
 Хуулийн төслийн 2 дугаар зүйлтэй холбогдуулан асуулт байна уу? Алга байна. Ажлын хэсгээс тухайн зүйл дээр санал гараагүй, гишүүдээс бичгээр гаргасан санал байхгүй байна. 
Хуулийн төсөлтэй хамт өргөн мэдүүлсэн Архидан согтуурахтай тэмцэх тухай хуулийг хүчингүй болсонд тооцох тухай хуулийн төслийг зүйл бүрээр хэлэлцэж дууслаа. 
Согтууруулах ундааны эргэлтэд хяналт тавих, архидан согтуурахтай тэмцэх тухай хуулийн шинэчилсэн найруулгын төсөлтэй хамт өргөн мэдүүлсэн Согтуурах, мансуурах, донтой хүнийг захиргааны журмаар албадан эмчлэх тухай хуульд өөрчлөлт оруулах тухай хуулийн төслийг зүйл бүрээр хэлэлцье. 
1 дүгээр зүйлтэй холбоотой асуулт байна уу? Алга байна. Ажлын хэсэг тухайн зүйл дээр санал гараагүй, гишүүдээс бичгээр гаргасан санал байхгүй байна.

 Хуулийн төсөл 2 дугаар зүйлтэй холбоотой асуулт байна уу? Алга байна. Ажлын хэсгээс санал гаргаагүй, гишүүдээс бичгээр гаргасан санал байхгүй байна.
Хуулийн төсөлтэй хамт өргөн мэдүүлсэн Согтуурах, мансуурах донтой хүнийг захиргааны журмаар албадан эмчлэх тухай хуульд өөрчлөлт оруулах тухай хуулийн төслийг зүйл бүрээр хэлэлцэж дууслаа. 
Согтууруулах ундааны эргэлтэд хяналт тавих, архидан согтуурахтай тэмцэх тухай хуулийн шинэчилсэн найруулгын төсөлтэй хамт өргөн мэдүүлсэн Зар сурталчилгаа тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцье. 
1 дүгээр зүйлтэй холбогдуулан асуулт байна уу, алга байна. Ажлын хэсгээс зарчмын зөрүүтэй хоёр санал бэлдсэн байна.
 Төслийн 1 дүгээр зүйлийн 141.5 дахь хэсгийн “зүйлийг” гэснийг “үйл ажиллагааг” гэж, 141.5.1 дэх заалтын “хорин нэгэн нас” гэснийг “19 нас” гэж тус тус өөрчилж, 141.5.4 дэх заалтыг доор дурдсанаар өөрчлөн найруулж, гарчгийн “нэмэлт” гэсний дараа “, өөрчлөлт” гэж, доор дурдсан агуулгатай 141.5.5, 141.5.6 дахь заалт тус тус нэмэх:

“141.5.4.19 нас хүрээгүй хүнд согтууруулах ундаа хэрэглэхийг зааж, сургахад чиглэсэн агуулга, хэлбэртэй;”

“141.5.5.18 энэ таслал ямар учиртай юм, 18 түүнээс дээш хувийн хатуулагтай этилийн спирт агуулсан согтууруулах ундааг сурталчлах.

141.5.6. энэ цэг, таслалаа сайн анхаараарай. Энэ чинь холилдоод л юу болчихсон байна шүү. 

согтууруулах ундааны зар сурталчилгааны үед согтууруулах ундааны хор хөнөөлийн талаарх сэрэмжлүүлэггүй сурталчлах.” Санал гаргасан ажлын хэсэг, дэмжье гэсэн томьёоллоор санал хураалт явуулъя. 
60 хувийн саналаар энэ санал дэмжигдлээ.

2.Төсөлд доор дурдсан агуулгатай 3 дугаар зүйл нэмэх:

“3 дугаар зүйл.Зар сурталчилгааны тухай хуулийн 141 дүгээр зүйлийн гарчгийн, 141.1, 141.2, 141.3 дахь хэсгийн “шимийн архины” гэснийг “уламжлалт технологиор үйлдвэрлэсэн согтууруулах ундааны” гэж, 141.4 дэх хэсгийн “шимийн архийг” гэснийг “уламжлалт технологиор үйлдвэрлэсэн согтууруулах ундааг” гэж тус тус өөрчилсүгэй.” Дэмжье гэсэн томьёоллоор санал хураалт явуулъя. 
60 хувийн саналаар санал дэмжигдлээ. Гишүүдээс бичгээр гаргасан санал алга байна. 
3 дугаар зүйлтэй холбогдуулан асуулт байна уу? Байхгүй. Санал байхгүй. Бичгээр гаргасан санал байхгүй.

Хуулийн төсөлтэй хамт өргөн мэдүүлсэн Зар сурталчилгааны тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцэж дууслаа.
Согтууруулах ундааны эргэлтэд хяналт тавих, архидан согтуурахтай тэмцэх тухай хуулийн шинэчилсэн найруулгын төсөлтэй хамт өргөн мэдүүлсэн Онцгой албан татварын тэмдгийн тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцье. 
Онцгой албан татварын тэмдгийн хуульд нэмэлт, өөрчлөлт оруулах тухай хуулийн 1 дүгээр зүйлтэй холбоотой асуулт байна уу, алга байна. Ажлын хэсэг зарчмын зөрүүтэй 3 санал бэлдсэн байна.
Төслийн 1 дүгээр зүйлийн 1 дэх заалтад доор дурдсан агуулгатай 4 дүгээр зүйлийн 4.5 дахь хэсэг нэмэх: 

“4.5.Согтууруулах ундааны онцгой албан татварын тэмдэг нь нууцлалын шаардлага хангасан, дахин давтагдашгүй, цахим өгөгдөл бүхий кодтой бараа бүтээгдэхүүн тус бүрийн савлагаанд салахгүй нааж бэхэлсэн байна.” Дэмжье гэсэн томьёоллоор санал хураалт явуулъя. 
60 хувийн саналаар санал дэмжигдлээ. 
2.Төслийн 1 дүгээр зүйлийн 2 дахь заалтын 5.1.5 дахь заалтын “архи,” гэснийг “согтууруулах ундаа” гэж өөрчилж, 5.1.6 дахь заалтын “нэгдсэн” гэсний дараа “сан гаалийн үйл ажиллагааны мэдээллийн сан, Согтууруулах ундааны эргэлтэд хяналт тавих, архидан согтуурахтай тэмцэх тухай хуулийн 43 дугаар зүйлд заасан мэдээллийн” гэж, төсөлд доор дурдсан агуулгатай 5.1.7, 5.1.8 дахь заалт нэмж, 5.1.7 дахь заалтыг хасах.

“5.1.7.бүтээгдэхүүн борлуулах тухай бүр, үйлдвэрийн түүхий эд, согтууруулах ундаа, тамхи импортлох, худалдан авах, борлуулалт хийх тухай бүр цахим төлбөрийн баримт үйлдэж цахим төлбөрийн баримтын системд бүртгэх;”

“5.1.8.Согтууруулах ундааны эргэлтэд хяналт тавих, архидан согтуурахтай тэмцэх тухай хуулийн 43 дугаар зүйлд заасан нөхцөл, шаардлага, журмын дагуу татварын бүртгэл, мэдээллийн нэгдсэн санд холбогдох мэдээллийг бүртгүүлэх.” Санал гаргасан ажлын хэсэг, дэмжье гэсэн томьёоллоор санал хураалт явуулъя. Санал хураалт.

 Одоо буу халахаа больцгооё оо, жоохон, тэр доогуур ч гэсэн бас. 
60 хувийн саналаар санал хураалт дэмжигдлээ. 
3.Төслийн 1 дүгээр зүйлийн 3 дахь заалтын “5.3 дахь” гэснийг “5.3, 5.4 дэх” гэж, 5.3 дахь хэсгийн “төхөөрөмжид” гэснийг “төхөөрөмж болон импортын согтууруулах ундаа, тамхинд тэмдэг наах үйл ажиллагаанд” гэж өөрчилж, төсөлд доор дурдсан 5.4 дэх хэсэг нэмэх:

“5.4.Согтууруулах ундаа, тамхи үйлдвэрлэгч, импортлогч нь согтууруулах ундаа, тамхины шошгонд онцгой албан татварын тэмдэгтэй сав, баглаа, боодол импортлох бол энэ хуулийн 5.1.5-д заасан тоног төхөөрөмжгүй байж болно.” Санал гаргасан ажлын хэсэг, дэмжье гэсэн томьёоллоор санал хураалт явуулъя. 
60 хувийн саналаар санал дэмжигдлээ. Гишүүдээс бичгээр гаргасан санал байхгүй байна. 
Хуулийн төслийн 2 дугаар зүйлтэй холбогдуулан асуулт байна уу? Алга байна. Ажлын хэсгээс нэг санал бэлдсэн байна. 
Төслийн 2 дугаар зүйлийн Онцгой албан татварын тэмдгийн тухай хуулийн 1 дүгээр зүйлийн 1.1 дэх хэсгийг хасаж, 4 дүгээр зүйлийн 4.1, 4.2 дахь хэсэг, 5 дугаар зүйлийн 5.1.3, 5.1.4 дэх заалт, 7 дугаар зүйлийн 7.2 дахь хэсгийн “архи” гэснийг “согтууруулах ундаа” гэж, 5 дугаар зүйлийн гарчиг, 5.1, 5.2 дахь хэсгийн “Архи” гэснийг “Согтууруулах ундаа” гэж, 5.1.2 дахь заалтын “архины” гэснийг “согтууруулах ундааны” гэж тус тус өөрчилсүгэй. Санал гаргасан ажлын хэсэг дэмжье гэсэн томьёоллоор санал хураалт явуулъя.
60 хувийн саналаар санал дэмжигдлээ. Гишүүдээс бичгээр гаргасан санал байхгүй байна.
Хуулийн төслийн 3 дугаар зүйлтэй холбоотой асуулт байна уу? Алга байна. Ажлын хэсгийн бэлдсэн зарчмын зөрүүтэй саналаар санал хураалт явуулъя. 2 саналтай юм байна. 
Төслийн 3 дугаар зүйлийн “хуулийг” гэснийг “хуулийн 1 дүгээр зүйлийн 1, 2 дахь заалтыг, 3 дугаар зүйлийн 2 дахь заалтыг 2023 оны 7 дугаар сарын 01-ний өдрөөс, бусад хэсэг, заалтыг” гэж өөрчлөх. Санал гаргасан ажлын хэсэг, дэмжье гэсэн томьёоллоор санал хураалт явуулъя. 
60 хувийн саналаар санал дэмжигдлээ. 

 Өөр санал. 
Төсөлд доор дурдсан агуулгатай 4 дүгээр зүйл нэмэх.

“4 дүгээр зүйл.Онцгой албан татварын тухай хуулийн 6 дугаар зүйлийн 6.1 дэх хэсгийн 2 заалтыг доор дурдсанаар өөрчлөн найруулах:”

Энэ хүснэгтээр байгаа онцгой албан татварын ангилал, шатлалд өөрчлөлт оруулах.

Эхлээд онцгой албан татварын татвар ноогдуулах барааны нэр төрөл эхний мөрөнд, биет нэгж 2 дахь багананд, 23 оны 1 дүгээр сарын 1-нээс 2025 оны 1 дүгээр сарын хүртэл, 2025 оны 1 дүгээр сарын 1-нээс 2027 оны 1 дүгээр сарын 1 хүртэл, 2027 оны 1 дүгээр сарын 1-нээс 2029 оны 1 дүгээр сарын 1 хүртэл, 2029 оны 1 дүгээр сарын 1-нээс хойш. 

Бүх төрлийн цагаан архи, ликёр, кордиал ба спиртлэг бусад ундаа. 25 хүртэл агуулахтай бол нэг литр 3700, 3900, 4100, 4300. Энэ тооны дээд талд нь бол 2023 оны 1 дүгээр сарын 1-нээс 2025 оны 1 дүгээр сарын 1 хүртэл 3700, 2025 оны 1 дүгээр сарын 1-нээс 27 оны 1 дүгээр сарын 1 хүртэл 3900, 2027 оны 1 дүгээр сарын 1-нээс 2029 оны 1 дүгээр сарын 1 хүртэл 4100, 2029 оны 1 дүгээр сарын 1-нээс хойш 4300.

Цаашдаа ийм байдлаар уншигдана шүү. Ингэж ойлгогдоно шүү. Тийм болохоор дахиж одоо хугацааг хэлэхгүй мөрөөр хэлээд явчихна.
	Онцгой албан татварын ангилал, шатлалд өөрчлөлт оруулах

	Онцгой албан татвар ногдуулах барааны нэр, төрөл
	Биет нэгж
	2023 оны 1 сарын 1 -нээс 2025 оны 1 сарын 1 хүртэл
	2025 оны 1 сарын 1 -нээс 2027 оны 1 сарын 1 хүртэл
	2027 оны 1 сарын 1 -нээс 2029 оны 1 сарын 1 хүртэл
	2029 оны 1 сарын 1 -нээс хойш

	Бүх төрлийн цагаан архи, ликёр, кордиал ба спиртлэг бусад ундаа
	25 хүртэл хатуулагтай
	1 литр
	3700
	3900
	4100
	4300

	
	25-26 хүртэл хатуулагтай
	1 литр
	7300
	7700
	8100
	8500

	
	26-28 хүртэл хатуулагтай
	1 литр
	7300
	7700
	8100
	8500

	
	28-30 хүртэл хатуулагтай
	1 литр
	7300
	7700
	8100
	8500

	
	30-32 хүртэл хатуулагтай
	1 литр
	7300
	7700
	8100
	10440

	
	32-34 хүртэл хатуулагтай
	1 литр
	7300
	7700
	10440
	13050

	
	34-36 хүртэл хатуулагтай
	1 литр
	7300
	10440
	11500
	12600

	
	36-38 хүртэл хатуулагтай
	1 литр
	10440
	11500
	12600
	13800

	
	38-40 хүртэл хатуулагтай
	1 литр
	10440
	11500
	12600
	13800

	
	40 ба түүнээс дээш хатуулагтай
	1 литр
	31300
	34450
	37900
	41690

	Бүх төрлийн коньяк, виски, ром, джин
	25 хүртэл хатуулагтай
	1 литр
	9100
	9600
	10100
	10600

	
	25-26 хүртэл хатуулагтай
	1 литр
	18300
	19200
	20200
	21200

	
	26-28 хүртэл хатуулагтай
	1 литр
	18300
	19200
	20200
	21200

	
	28-30 хүртэл хатуулагтай
	1 литр
	18300
	19200
	20200
	21200

	
	30-32 хүртэл хатуулагтай
	1 литр
	18300
	19200
	20200
	26100

	
	32-34 хүртэл хатуулагтай
	1 литр
	18300
	19200
	26100
	28700

	
	34-36 хүртэл хатуулагтай
	1 литр
	18300
	26100
	28700
	31600

	
	36-38 хүртэл хатуулагтай
	1 литр
	26100
	28700
	31600
	34800

	
	38-40 хүртэл хатуулагтай
	1 литр
	26100
	28700
	31600
	34800

	
	40 ба түүнээс дээш хатуулагтай
	1 литр
	38280
	44000
	50600
	58200


Үндсэндээ ингээд архи согтууруулах ундаанууд дээр ийм 25-аас дээш градусууд дээр ийм одоо ялгавартай татварууд тавигдах нь ээ. 
Асуулт асууя тийм ээ, эхлээд асуучихъя. Энэ бүх төрлийн цагаан архи, ликёр, кордиал ба спиртлэг бус ундаа гэж байгаа юм. Бүх төрлийн коньяк ба виски ром, джин бүгдээрээ 25 хүртэл хатуулагтай байж байгаа юм. Тэгэхээр энэ дээр нөгөө пиво, вино аль ангилалд нь ордог юм бол оо? Үүнийг хариулж өгөөч. Одоо байгаа татвар маань хэр нэмэгдэж байгаа юм? Одоо байгаа татвар, тэгээд ялгавартай болгож ийм олон шатлалтай болгож байгаа шалтгаан нь юу юм бол? Тэгээд яг ингээд яах юм бол үндсэндээ өнөөдөр одоо гудамд юу билээ нөгөө дэлгүүрт зарагдаж байгаа нэг литр Монголын цагаан архи ямар үнэтэй болох бол? нэг литр одоо импортоор орж байдаг виски ямар үнэтэй болох бол, хэр их зэрэг үнэ нэмэгдэх бол? нэг литр пивоны үнэ нэмэгдэх үү? Одоо нэг литр виноны үнэ нэмэгдэх үү? Үүнийг хариулж өгөөч. Хэн хариулах вэ? Ажлын хэсгийн ахлагч Мөнх-Оргил гишүүн хариулъя. 
Ц.Мөнх-Оргил: Баярлалаа. Би асуултад хариулъя. Тэгээд манай ажлын хэсгийнхэн бас нэмээд хариулчхаарай. Энэ онцгой албан татварын тухай хуулийн зургаадугаар зүйлийн зургаагийн нэгд энэ хүснэгт байгаа юм. Тэгээд хүснэгтийн 1 дүгээр шугам нь болохоор хүнсний зориулалтын спирт. Энэ дээр бол өөрчлөлт ороогүй, хоёрдугаарт бүх төрлийн цагаан архи, ликер, кордиал ба спиртлэг бусад ундаа гэдэг одоо яг энэ үг үсгээрээ байгаа юм. Энд бол өөрчлөлт орж байгаа юм. Тэгээд энэ дотроо энэ 2 дугаар хүснэгт дотроо бүх төрлийн коньяк виски ром жин гэдэг энэ хүснэгтэд өөрчлөлт орж байгаа юм. 
Таны асуусан бүх төрлийн дарс, пиво бол энэ хуулийн дөрөвдүгээр хүснэгт, тавдугаар хүснэгт дээр байгаа юм. Тэгэхээр дарс, шар айргийн онцгой албан татварт бол өөрчлөлт ороогүй хэвээрээ байгаа юм, нэмэгдээгүй гэсэн үг. Зөвхөн 2 дугаар энэ хүснэгтийн 2 дугаар шугам дээр байгаа цагаан архи, ликер, кордиал ба спиртлэг бусад ундаа коньяк, виски, ром, джинд өөрчлөлт орж байгаа юм. Өөрчлөлт орохдоо ерөнхий үзэл санаа нь бол Ерөнхийлөгчийн Засгийн газарт өгсөн чиглэл, Ерөнхийлөгчийн гарсан зарлиг, ер нь бол манай энэ төрийн бус байгууллагууд, судлаачдын зөвлөөд байгаа зохистой хэрэглээ рүү шилжүүлэхийн тулд хатуулга багатай зөөлөн архины хэрэглээг дэмжье ээ. Дэмжих юу байх вэ, одоо татварыг нь багасгая, өндөр хатуулгатай хатуу архины хэрэглээг багасгахын тулд татварыг нь аажим аажмаар нэмье ээ. Энэ дээр хоёр асуудал байгаа юм. Мэдээж хатуулгыг нь багасгаад тэр нь харьцангуй одоо онцгой албан татвар багатай болоод яваад байхаар хатуулга багатай архийг чинь одоо уугаад ингээд дампуураад байх юм биш үү гэдэг асуудал бас гарч ирж байгаа юм. Бид нар яг энэ асуудлаар бол хэлэлцүүлэг хийсэн шүү дээ. Онцгой албан татвартай холбоотой асуудлаар нь хэлэлцүүлэг хийсэн. Ер нь архины хэрэглээг яаж зохистой болгох вэ гэдэг асуудлаар нь бас тусдаа хэлэлцүүлэг хийсэн. Тэгээд энэ дээр бол энэ жишээ нь Солонгосын жишээ байгаа юм л даа. Нөгөө сожу-гаа эд нар чинь дөчин жилийн дотор градусыг нь багасгасаар байгаад нийт бараг хэдэн градусаар багасгачихлаа Даваадалай зөвлөх өө, арван таван градусаар багасга, хорин градусаар бараг багасгаад хаячхаж байгаа юм. Тэгэхээр ийм юм болсон байгаа юм. Сожу-ны хэрэглээ нь бол багасаагүй нөгөө хатуулга багатайгаа уудгаараа уугаад байгаа юм. Гэхдээ хоёр одоо сайн үр дагавар гарсан гэж манай судлаачид үзээд Ерөнхийлөгчийн зарлигт бол энд тусчхаад байгаа юм. 
Яасан гэхээр хатуулга багатай архийг уухаар нэгдүгээрт тухайн хүнийх нь өөрийнх нь нөгөө нэг яг одоо эрүүл мэндэд учирч байгаа хохирол нь харьцангуй бага байна гэж байгаа юм. 
Хоёрдугаарт нийгмийн хэв журам зөрчих, нөгөө биеэ авч явах чадвараа алдах алдалт нь согтолтын зэрэглэл нь бол багасаж байна гэж үзээд байгаа юм. Тэгэхээр энэ бол одоо ингээд харьцангуй нөгөө нэг соёлтой хэрэглэл рүүгээ шилжих зам нь мөн юм байна гэж одоо үзээд байгаа юм. 
Тэгээд өнөөдөр бол жишээ нь дөчин градусаас дээш хатуулагтай архин дээр бол онцгой албан татварыг бол нэлээн огцом нэмж байгаа юм. Түүнээсээ доошоо болоод ирэхээр бол нэмэгдэнэ. Тэгэхдээ хатуулга нь багасах тусмаа одоо нэмэгдэж байгаа татварын хэмжээ нь буураад байгаа юм. Жишээ нь өнөөдөр бол одоо гучин зургаагаас гучин найман хүртэл хатуулагтай нэг литр согтууруулах ундаанд 6960 төгрөгийн онцгой албан татвар ноогдож байгаа юм. Яг 6960 төгрөгийнхөө онцгой албан татварыг … /минут дуусав/

С.Бямбацогт: минут гүйцээгээд хариулчихъя, минут сунгая. Энэ чинь тэгээд их ялгаатай юм байна шүү дээ. Адилхан гучин зургаас гучин найм хүртэл нэг нь арван мянга дөрвөн зуу төлж байна. Нөгөөдөх нь хорин зургаан мянга төлж байна. 

Ц.Мөнх-Оргил: Тэгээд гучин зургаагаас гучин найм хүртэл хатуулгатай нэг литр согтууруулах ундаанд өнөөдөр ногдуулж байгаа онцгой албан татвар 6960 төгрөг байгаа байхгүй юу. Үүнийг 23 оны 1 дүгээр сарын 1-нээс 2025 оны 1 дүгээр сарын 1 хүртэл 10440 болгож нэмье ээ гэж байгаа юм. Анх орж ирсэн төсөл дээрээ бол өшөө өндөр байсан. Тэгээд бид нар, Ерөнхийлөгчийн Тамгын газар, Сангийн яам, Хууль зүй, дотоод хэргийн яам, төрийн бус байгууллагууд, үйлдвэрлэгчид, импортлогч нар гээд одоо олон талын хэлэлцүүлэг хийгээд энэ түвшинд нь хүргэе ээ. Дараа нь 25 оноос хойш хоёр жилийн дараа энэ ахиад арван хувиар нэмэгдээд ингээд арав арван хувиар нэмэгдсээр байгаад 29 оны 1 дүгээр сарын 1-нээс хойш гучин зургаагаас гучин найм хүртэл хатуулагтай нэг литр архины онцгой албан татвар нь 13800 болгоё оо гэдэг санал оруулж ирж байгаа юм.

Коньяк, виски, ромных бол харьцангуй өндөр байгаа. Энэ бол нөгөө хэрэглээний манай дотоод өөрсдийн хэрэглээний онцлогийг бас харгалзаж үзэж байгаа харьцангуй одоо тансаг хэрэглээ юм гэж тооцож байгаа юм. Энэ асуудал дээр бол хамгийн их нарийн шинжилгээ судалгаа хийсэн хамт олон бол манай Ерөнхийлөгчийн Тамгын газрын Нийгмийн бодлогын зөвлөх Мөнхсайхан, Эдийн засгийн бодлогын зөвлөх Даваадалай, Хууль зүйн бодлогын зөвлөх Бямбажаргал байгаа. Тэгээд өшөө одоо миний дутуу тайлбарласан юман дээр нэмж тайлбар өгөхийг би зөвлөхүүдээс хүсэж байна. Одоо бол жишээ нь тэгээд 6690 төгрөгийнхөө татварыг төлөөд үйлдвэрээс татвараа төлчихсөн, одоо ном журмаараа үйлдвэрээс гарч байгаа хамгийн хямдхан архи гэхэд бол ойролцоогоор арван мянган төгрөг байна шүү дээ, тийм үү? Тэгэхээр үүний үнэ бол нэг энэ хэмжээгээрээ 12000, 13000 болж нэмэгдэнэ ээ л гэсэн үг. 
С.Бямбацогт: Хэн нэмж хариулах вэ? 2 дугаар микрофон Даваадалай Монгол Улсын Ерөнхийлөгчийн зөвлөх хариулъя. 
Б.Даваадалай: Тооцоолол дээр бас нэмэлт мэдээлэл өгөх нь зөв байх гэж бодож байна. Яг одоогоор түрүүн бас ажлын хэсгийн ахлагч хэлсэн, одоо гучин наймтай архины татвар бол 6960 байгаа. Яг өмнөх ангиллаараа бол гурван ангилалтай байсан. Онцгой албан татвар, хорин тав, хорин таваас дөч, дөчөөс дээш ээ гээд. Дөчөөс дээшээ ангилалтай архинууд бол ихэвчлэн импортын архинууд юм байна лээ. Тэгээд бид нарын анх одоо Ерөнхийлөгчийн туссан гол санаа бол жил болгон хоёр градусаар энэ архины хатуулгийг бууруулъя гэсэн ийм санаа байсан. Тэгээд ажлын хэсэг дээр яриад, үйлдвэрлэгчтэйгээ яриад сүүлдээ ямар тохиролцоонд хүрсэн гэхээр хоёр жилд хоёр градусаар буулгая. Энэ градусыг буулгах ямар эдийн засгийн хэрэгсэл байх вэ гээд бодоод үзэхээр эцсийн түвшиндээ бид нар онцгой албан татварын л ангилал дээр очиж буусан. Ингээд бид нарын анхны санаа бол ерөөсөө гучин наймтай архийг дийлэнх нь хэрэглэж байна. Үүнийг гучин зургаа болгохын тулд дөч дээр байгаа ангиллаа доош нь татчихъя л гэсэн ийм санаа байсан. Тэгээд тэр санаагаа бас үйлдвэрлэгчтэй зөвлөсөн, Сангийн яамтай зөвлөсөн. Одоо ингээд ажлын хэсэг дээр нэлээн удаан ярьсны хүрээнд яг одоо байгаа татвараа тухайлбал зургаан мянга есөн зуун жарыг хорин гурван оны нэг сараас тавин хувиар буюу тал хувиар нь өсгөе өө л гэсэн ийм эцсийн дүгнэлтэд хүрсэн байгаа шүү. Яг тоон дээр. Та бүхэн хэрвээ ингээд үзэх юм бол энэ одоо 6960 байгаа гучин наймтай архины татвар ирэх оны нэг сараас 10440 төгрөг болон зөрүү нь 3480 төгрөг болж байгаа юм. 3 480 төгрөг гэдэг бол нэг литр спирт, архинд ноогдож байгаа онцгой албан татвар, ноль далан тавтай архи гээд жишээ аваад үзэх юм бол гурван мянга, дөрвөн зуун наяд чинь 2600 төгрөгөөр л зөвхөн онцгой албан татвар нэмэгдэж байгаа гэж ойлгож болох юм. 
Тэгэхээр лангуун дээр байгаа хоёр архи гучин наймтай архи, гучин зургаатай архи яг ижил архи байлаа гэж бодоход онцгой албан татварын зөрүү нь хоёр мянга зургаан зуу орчим төгрөгөөр л нэмэгдэж байгаа гэсэн ийм санаа байгаа юм. 

Тэгээд ирэх жилүүдэд ер нь жил болгон үгүй ээ хоёр жил болгон хоёр градусаар ингээд буулгаад явж байгаа. Зөвхөн хорин гурван ондоо эхний хоёр жил дээр л ийм жоохон өндөр өсөлт явж байгаа. Цаашдын одоо үргэлжилж байгаа жилүүд дээр бол өндөр градустай архинууд дээр нэг арав орчим хувиар, нөгөө доогуур градустай архинууд дээр нэг тав орчим хувиар өсөж байгаа л ийм л одоо логиктой ийм төсөөлөлтэй оруулж ирсэн хүснэгт байгаа юм шүү. 
Яг бүх төрлийн коньяк, виски, ром дээр бол ром, джин дээр бол харьцангуй бас татвар нь өндөр байсан. Яг л саяын ижил логикийг ашигласан байгаа. Тэгээд хамгийн өндөр хатуулаг дээр ноогдож байгаа. Одоо татвараа одоогийн байгаагаар нь нэг эхний жилд нэг арай өндөр өсгөөд. Ирэх жилүүдэд нэг инфляц бусад үзүүлэлтээ юу гэдэг юм, градусаас нь ангиллаас нь хамааруулаад. Ингээд алгуур бага зэргээр өсгөөд явж байгаа. Ер нь бол ерөнхий том зорилго нь бол бага градустай архи, өндөр градустай архины онцгой албан татварын зөрүү бол тэлэх гээд байгаа юм. Тэгж байж хүмүүст хэрэглэгчид сонголт өгч байж арай бага градустай архийг хэрэглэгчид уудаг ийм локиг руу дөхүүлье гэсэн ийм төсөөллүүд явж байгаа. Ийм нэмэлт тайлбарыг өгсөн дээр байх. Бямбажаргал зөвлөх бас.

С.Бямбацогт: Нэмээд хариулъя, зургаадугаар микрофон. Бямбажаргал зөвлөх, Монгол Улсын Ерөнхийлөгчийн зөвлөх.

А.Бямбажаргал: Байнгын хорооны дарга, гишүүдийн энэ оройн мэндийг хүргэе. Зүгээр Монгол Улсын Ерөнхийлөгчийн 2022 оны 4 сарын 5-ны өдрийн 43 дугаар Засгийн газарт чиглэл өгөх тухай энэ зарлигийн бас нэг гол бодлогын цаана юу байсан бэ гэхээр энэ градусыг бууруулахтай холбоотой энэ асуудал. Мэдээж хэрэг энэ градусыг буурсантай холбоотой бусад улс орнуудын жишээ, холбогдох одоо энэ судалгаануудыг бид нар аваад үзэхээр түрүүн ажлын хэсгийн ахлагч бас хэллээ. Шууд утгаараа болбол архины одоо юу гэдэг юм хэрэглээ болбол бууна гэхээс илүү нийгмийн болон эрүүл мэндийг нь дагах үр дагаврууд бол өөрөө бодитойгоор нөлөөлдөг юм байна лээ. Яах вэ, би ганцхан тоо дурдах гээд байна. Энэ оны 5 сарын байдлаар хүнийг санаатай алах гэдэг энэ гэмт хэрэг үйлдсэн яг тийм ял шийтгэлээр шийтгүүлсэн шүүхийн энэ тоог аваад үзэхээр нийт одоо тэр гэмт хэргийн жаран долоон хувь өөрөө бүхэлдээ шууд архины хамааралтай ийм гэмт хэрэг үйлдэгдсэн байгаа юм. Тэгэхээр энэ дам утгаараа өөрөө энэ бусад улс орнуудын жишээн дээр ямар нөлөө гарч байна гэхээр энэ гэмт хэрэг болбол өөрөө бас огцом буурдаг юм байна лээ. Мөн үүнээс үүдсэн хүчирхийлэл, нийгмийн эмх замбараагүй байдлыг бий болгодог. Энэ бусад энэ гэмт хэргүүд бол өөрөө бодитойгоор буурдаг. Тэгэхээр бодлогын хувьд бол өөрөө мэдээж хэрэг үүнийг бууруулах нэг гол хөшүүрэг бол эдийн засгийн ийм хөшүүрэг. Энэ арга замын дагуу дээрх одоо тоо бусад энэ онцгой албан татварын хуулийн өөрчлөлтийг дагаж орж ирж байгаа юм гэдгийг бас нэмж хэлэх гэсэн юм. Баярлалаа.

С.Бямбацогт: Энхбаяр гишүүн асуултаа асууя. Энхбаяр гишүүний минутыг эхлүүлье.

Б.Энхбаяр: Уучлаарай. Би энэ шатлалыг бол зарчмын хувьд бол дэмжиж байна. Энэ цаанаа их шинжлэх ухаантай, судалгаатай, энэ бас нэлээн нөлөө үзүүлэх ийм татварын бодлого орж ирж байна. Би үүнийг ганцхан татварын бодлого гэж зоос мөнгөний талаас нь агуулгаар нь харахгүй байгаа. Тэгэхээр нэг ийм асуулт байгаа юм. 
Сая Мөнх-Оргил дарга хэлж байна. Солонгос бол ингээд дөчин жилийн хугацаанд хатуулгаа бол хорин хувиар бууруулсан үр дүн үзүүлсэн гэж байна. Тэгэхээр одоо энэ бидний харж байгаагаар хорин гурван оноос хорин есөн он гэчихээр чинь бид үүнийг таван жилийн хугацаанд буулгах гээд байна уу? Би дутуу ойлгоод байна уу? Таван жилийн хугацаа бид жоохон шахах гээд байна уу гэж. Би нэг ийм асуулт байна. Бид арай жаахан товчлох гээд байна уу? 
Хэрвээ энэ ойлголт юу бол би энэ нэг энэ Горбачёвын хийсэн нөгөө нэг хуурай закон байгаа шүү дээ, юу, хуурай хууль. Түүний тухай нэг бас судалж үзэж байсан юм. Тэгээд Орос, Зөвлөлт холбоот улсыг престройка хийж одоо өөрчлөн байгуулалт хийе гэж задран унахад нөлөөлсөн нэг шалтгааны нэгийг энэ хуурай хуультай холбож үздэг юм байна лээ. Яагаад гэхээр хатуулгийг шууд хүчээр буулгаад тэгээд лангуу хоосроод, хүчээр хязгаарлалт тавиад, хүчээр архинаас гарах гээд үзсэн чинь одоо айл болгон сомагон нэрдэг болсон. Нөгөө талдаа гарсан гол нийгмийн асуудал нь юу вэ гэхээр тухайн үед бол одоо Зөвлөлт холбоот улсын олон хотуудад энэ архи дамлах, архинд оочирлох энэ асуудал бол маш их тийм хурц асуудал болж жагсаал цуглаан хүртэл болж байсан юм байна лээ. Тийм хатуу дэглэмтэй, хяналттай улсад. Түүнийг бол харин нууж байсан, дарж байсан. Одоогийнх шиг ил тод байсан бол одоо тэр гудамж талбайд хүртэл жагсаал болж байсан юм байна лээ. Анх удаа. Үүнийг одоо тухайн үеийн барууны тусгай албад нэлээн ашиглаад өөрөөр хэлбэл Зөвлөлт холбоот улсын нөгөө социалист хүмүүжилтэй хатуу хяналтад байгаа иргэд төр засагтаа сэтгэл дундуур байдал бий болж тэгээд тухайн үеийн Америкийн тагнуулын байгууллагын удирдлага Рейгенд ямар мэдээлэл өгсөн бэ гэхээр одоо яг цаг нь байна. Хөдлөх цаг нь байна. Өөрөөр хэлбэл одоо Зөвлөлт холбоот улсыг дотроос нь задлах цаг нь одоо байна. Яагаад гэхээр маш олон иргэд Горбачёвт, намдаа, намын удирдлагадаа сэтгэл ханамжгүй дургүй байна. Яагаад гэхээр өөрсдийнх нь гол хэрэглээ болсон архийг нь боочихсон байна гэдэг ийм үйл явдлууд болж байсан тухай бол би бас энэ судалж үзэж байхдаа үзэж байсан юм. Тийм учраас энэ архины асуудал гэдэг бол өөрөө бас их тийм цаанаа зүгээр л тийм архи ууж байгаа хүмүүсийн асуудал биш юм байна лээ гэдэг ийм итгэл үнэмшил авч байсан юм. 
Тийм учраас бид нар нөгөө нэг цаг хугацааны хувьд, энэ таван жил гэдэг маань нэлээн нийгмийн нөлөөлөл талаасаа богино хугацаанд хэт хумих ийм бодлого явчих юм биш байгаа гэсэн ийм асуулт байгаа юм. 
С.Бямбацогт: Ажлын хэсэг Мөнх-Оргил гишүүн хариулъя. Нэмээд ажлын хэсэг бэлдэж байгаарай. 
Ц.Мөнх-Оргил: Баярлалаа. Энхбаяр гишүүн их чухал асуулт асууж байгаа юм. Тэгээд энэ манай ажлын хэсэг дээр их олон удаа ярьсан. Маш их мэтгэлцээн болсон сэдэв л дээ. Тэгээд үүний донжийг тааруулах, энэ татварын бодлогоор зохистой хэрэглээ рүү чиглүүлэх татварын хэмжээ нь одоо яг тэр хугарлын цэг нь яг хаана байна, тийм ээ, манай хэрэглэгчдийн хэрэглээний онцлог хаана байна, хэдэн төгрөг дээр очоод нөгөө үнийн өсөлтөд мэдрэмжтэй хандаад өөр юм хайгаад явчихна уу энэ тэр гээд. Тэд олон юмнууд дээр л бид нар одоо үзэж үзэж ярьж ярьж байгаад л энэ хувилбар дээр ирж байгаа юм. 
Энэ хуулийн хэлэлцүүлгийн үеэр бол энэ манай архидан согтуурахтай тэмцдэг, донтсон хүмүүсийг эмчилдэг төрийн бус байгууллагууд, эмч нар одоо ялангуяа эмч нар юу гэж зөвлөөд байгаа вэ гэхээр, та нар захиргаадалтын аргаар, хүчээр энэ архитай тэмцэх энэ нийгмийн хүчтэй шахалтад орж алдаанууд хийв ээ. Яг таны саяын ярьдаг, одоо жишээнүүдийг маш тодорхой ярьж байгаа юм. Бид нар Монголчууд өөрсдөө бас үүнийг чинь үзчихсэн шүү дээ. Хоёр мянга долоон оны арван хоёр сард нөгөө азийн чонын архины хордлого гараад түүний чинь одоо цочирдоод бид нар чинь бараг сар гаруйтай, ер нь бол хуурай хуультай явсан шүү дээ. Түүний үр дүн бол маш хурдан бөгөөд их урт хугацааны сөрөг үр дагаврууд гарсан л даа. Ерөөсөө шаг цэцэглэчихдэг, зохистой эрүүл үндэсний шаардлага хангасан үйлдвэрлэл зогсонгуут буруу үйлдвэрлэл хөгжчихдөг. Яагаад гэвэл цаана нь нөгөө хэрэглээ нь байгаад байгаа учраас. Тийм учраас энэ хууль дээр бол бид нар тийм айхтар их тийм захиргаадалтын аргуудаас бол холдож байгаа юм. Одоо юу гэдэг юм, борлуулах цэгүүдийн тоог одоо эрс хумих ч байдаг юм уу, эсвэл борлуулалтын цагийг айхтар хумих ч юм уу тийм ээ. Энэ бол ерөөсөө буцаад л манай цагдаагийн байгууллага нь ч гэсэн хэлээд байгаа юм. Үгүй ээ, одоо ингээд ажилладаг дэлгүүрүүдийнх нь цагийг нь ингээд хязгаарлачихаар бид нар ерөөсөө энд тэнд л одоо нөгөө хулгайгаар архи зарсан хүмүүстэй ноцолдоод үр дүн багатай юм. Тэртээ тэргүй нөгөө хэрэглээ нь байгаа цагт нь ингээд яваад байх юм. Түүнийхээ оронд одоо тогтсон заншлаар нь явуулаад түүн дээр одоо хяналтаа тавих юм бол илүү зохимжтой байна. Ингээд олон юмнуудыг бид нар ярьж ярьж байгаад одоо энэ хувилбар дээр ирж байгаа юм. 
Шахаад байна уу гэдэг бол бас үнэн л дээ. Нэлээн шахуу явж байгаа юм. Тамгын газрын санал бол үүнээс ч илүү одоо шахах саналтай байсан. Ерөнхийлөгчийн Тамгын газрын зөвлөхүүдийн санал бол. Энэ дээр бол манай төрийн бус байгууллага, эмч нар энэ тэр бол юу гэж зөвлөж байгаа вэ гэхээр энэ нөгөө хэрэглээгээ өөрчилнө гэдэг чинь бас цаг хугацаа гарна тийм ээ, жишээ нь одоо гучин найм уугаад сурчихсан хүн бол гучин зургаа руу тэр нөгөө татварын зөрөөнөөс болж гучин зургаа руу шилжинэ гэдэг нь өөрөө цаг хугацааны асуудал шаардагдаад байгаа байхгүй юу. Тийм учраас бид нар бол энэ онцгой албан татвар нэмэх үечлэлийг нь бол хоёр, хоёр жил болгож өгч байгаа юм. Ер нь бол жоохон шахах талдаа хорин есөн он гэхэд одоо өнөөдрөөс бол долоон жилийн дараа гэхэд бол бид нар нэг одоо татварыг нь нэлээн нэмчихсэн, өнөөдрийнхөөс бол гуч, дөч, тавин хувиар, жаран хувиар нэмчихсэн, хэрэглээг нь бол зөв юманд нь оруулчихсан ийм юманд л хүрэх болов уу л гэж зүгээр найдаж байгаа юм. 
Үүний үр дүн гарах гарахгүйг бол цаг хугацаа харуулна. Манай судлаачид, эрдэмтэд бол юу гээд байгаа вэ гэхээр энэ хэлбэрээр үзээд явахад бол үр дүн гарна гэж байгаа юм. Үр дүн гарна. Хамгийн гол одоо Дэлхийн эрүүл мэндийн байгууллага ч гэсэн тэр, манай эмч нар ч гэсэн одоо хэлээд байгаа юм бол … /минут дуусав/

С.Бямбацогт: Гүйцээгээд хариулчихъя Мөнх-Оргил гишүүн нэг минут.

Ц.Мөнх-Оргил: Манай эмч нар, ер нь Дэлхийн эрүүл мэндийн байгууллагаас ч гэсэн юу гэж зөвлөөд байгаа вэ гэхээр тэр архины шил, савлаа боодлыг архитай тэмцэх гэж байгаа юм гэж байна гээд битгий жүжиглээд байгаарай гэдэг зөвлөөд байгаа юм. Тийм ээ, одоо жишээ нь долоон зуун тавин граммаар зарж байгаа юмыг хоёр зуун тавиар ч юм уу, гурван зуун граммаар зараад энэ яаж байгаа юм гэхээр хэрэглээг нь багасгах гэж байна гээд. Гэтэл энэ өөрөө цаанаа ямар үр дагавартай вэ гэхээр яг нөгөө тамхи ширхэгчилж зарахаар хүүхдүүд тамхинд илүү орох гээд байдагтай л адилхан юм байна лээ. Хүүхдүүд сонирхоод л одоо бага насны хүүхдүүд юм уу тийм ээ, энэ рүү орчих гээд байдаг нэг ийм зовлон байгаа юм. 
Спиртийн агуулгыг багасгахад бас нөгөө талаас саяын сайн талтай боловч бас нэг муу тал нь бас нөгөө бага насны хүүхдүүд гэдэг юм уу. Арай насанд хүрээгүй хүмүүс нөгөө градус багатай болохоор сонирхоод уугаад байх бас нэг юу байгаа юм. Сөрөг тал байгаа юм. Гэхдээ сайн тал нь сая манай зөвлөхүүдийн хэлж байгаа тэр гэмт … /минут дуусав/

С.Бямбацогт: Асуулт болсон уу.

Санал хураалт явуулах уу. Сая би уншчихсан томьёоллыг дэмжье гэсэн томьёоллоор санал хураалт явуулъя. 
60 хувийн саналаар санал дэмжигдлээ.

Одоо Мөнх-Оргил гишүүн протоколд. 
Ц.Мөнх-Оргил: Баярлалаа. Сая санал хураасан энэ онцгой албан татварын тэмдгийн тухай хуульд нэмэлт, өөрчлөлт оруулах тухай хуулийн төслийн зарчмын зөрүүтэй саналын тав дээр, 2 дугаар мөр дээр нь 3 дугаар зүйлийн хоёр дахь заалт гэж байгаа юм. Үүнийг хасах хэрэгтэй байгаа юм, дарга аа. Үүнийг протоколд тэмдэглүүлчихье тэгэх үү. Энэ угаасаа ийм заалт байхгүй. Техникийн алдаа гараад орчихсон байна. Баярлалаа. 
С.Бямбацогт: Ингээд зарчмын зөрүүтэй саналуудаар санал хураагаад дуусчхав уу. Дуусчихлаа.

Нөгөө Хөдөө аж ахуйн яамныхан ирсэн үү. Хүнс, хөдөө аж ахуй, хөнгөн үйлдвэрийн яамны Хүнсний үйлдвэрийн бодлогын хэрэгжилтийг зохицуулах газрын даргын албан үүргийг түр орлон гүйцэтгэгч Тунгалаг, Хүнс, хөдөө аж ахуй, хөнгөн үйлдвэрийн яамны Исгэлтийн үйлдвэрийн хангамжийн асуудал хариуцсан мэргэжилтэн Цэрэнханд нар хуралд ирсэнгүй шүү. 
Маргааш чуулганы хуралд заавал ирүүлээрэй. 
Одоо хуралдаа ирээгүй бол сайн ажилласан нь баллагдлаа, дууслаа. 
Согтууруулах ундааны эргэлтэд хяналт тавих, архидан согтуурахтай тэмцэх тухай хуулийн шинэчилсэн найруулгын төсөлтэй хамт өргөн мэдүүлсэн Онцгой албан татварын тэмдэгтийн тухай хуульд нэмэлт, өөрчлөлт оруулах хуулийн төслийг зүйл бүрээр нь хэлэлцэж дууслаа.

Согтууруулах ундааны эргэлтэд хяналт тавих, архидан согтуурахтай тэмцэх тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг явуулж дууслаа. 
Хуулийн төслүүдийн анхны хэлэлцүүлгийг явуулсан талаарх Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд ажлын хэсгийн ахлагч Мөнх-Оргил гишүүн танилцуулна. 
Байнгын хорооны хуралдаанаар хэлэлцэх асуудал дууссан тул Байнгын хорооны хуралдааныг хаасныг мэдэгдье. 
Хуралдаандаа идэвхтэй оролцсон гишүүддээ, мөн ажлын хэсгийн гишүүддээ баярлалаа.
Дууны бичлэгээс буулгасан: 

ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ ШИНЖЭЭЧ

